
ХОТИРЙ МУКШС, ШРОЙШ Кй БУРЧЛИР

Вазирлар Махқамаси маз- 
кур байрам муносабати билан 
иккинчи жаҳон уруши фах- 
рийларини рағбатлантириш 
тўғрисида қарор қабул қилди. 
Бу давлатимиз томонидан 
уларга кўрсатилаётган ғамхў- 
рликлар, нуронийларимизнинг 
ҳар доим диққат-эътиборда 
эканини кўрсатувчи хайрли 
ишлардан бири бўлди.

— Бугун кўплаб мамла- 
катларда Ғалаба куни кенг 
нишонланяпти, — деб гапи- 
да давом этди Президент. — 
Ҳарбий параду бошқа дабда- 
бали маросимлар ўтказил-

мокда. Бироқэътиборингиз- 
ни масаланинг бошқа томо- 
нига қаратмоқчиман.Бундай 
ҳарбий парадлар, ўз кучини 
намойиш этишлар, истайсиз- 
ми-йўқми бари бир яна уруш 
нафасини эслатади. Шунинг 
учун имоним комилки, бир 
кун келиб ўша давлатларда 
ҳам Ўзбекистондаги каби 
эзгу маросимлар пайдо бўла- 
ди. Зеро, хотира абадийдир. 
Ўтганлар ёдини эсда сақлаш, 
уларга ҳурмат-эҳтиром бажо 
этиш авлодлар учун ҳам қарз, 
ҳам фарзлигини ҳеч қачон 
унутмаслигимиз даркор. Ин-

сон бор экан, хотира ва та- 
рих мангудир.

Давлатимиз раҳбари таъ- 
кидлаганидек, иккинчи жа- 
ҳон уруши кўпчилик мамла- 
катлар қатори юртимизга хэм 
огир кулфатлар келтирди. 
Ўша йилларда 1,5 миллион 
ўзбекистонлик қўлда қурол 
билан жанггоҳларга отланди. 
Шу ўринда Юртбошимиз бир 
рақамга эътиборни қаратди. 
Ўша йиллари Ўзбекистон- 
нинг умумий аҳолиси 6,5 
миллионни ташкил этган. 
Агар аҳолининг ярми эркак- 
лар (улар орасида вояга ет-

маган ўғил болалар, кексалар 
бор) деб қарасак ҳам, бу адо- 
латсизлик ва даҳшатнинг мо- 
ҳиятини чуқур англашимиз 
м ум кин. Б унинг устига , 
урушга кетганларнинг қарийб 
ярим миллиони она юрт туп- 
роғидан узоқларда жон бер- 
ган. 9 май — Хотира ва Қадр- 
лаш кунида уларнинг руҳи 
покларига ҳурмат бажо кел- 
тириш билан бирга, шаҳид- 
лар ортида қолган миллион- 
миллион киш иларга  ҳам 
эҳтиром кўрсатилади. Шу- 
нингдек, халқимиз эрки — 
Истиқлол йўлида жон фидо 
қилганлар ҳам ҳар доим ёди- 
мизда бўлади.

Хорижий давлатларда ва- 
тандошларимиз тақдирига 
дахлдор кўплаб ашё ва ар- 
хив ҳужжатлари сақланмоқ- 
да. Бу ҳужжатларни юртимиз- 
га қайтариш борасида муай- 
ян ишлар амалга ошириляп- 
ти. Шу мақсадда махсус ко- 
миссия тузилган. Ислом Ка- 
римов мазкур масалага тўхта- 
лар экан, биз бу ҳужжатлар- 
ни қайтариб олиш учун бар- 
ча ишни қиламиз, деди.

Ислом Каримов шу ерда 
бир гуруҳзиёлилар билан ҳам 
суҳбатда бўлди.

—• Неча йилдан бери бо- 
шимизда қора кўланка солиб 
турган кучларнинг пайи қир- 
қилди, — деди Президенти- 
миз. — Аммо бир зум бўлсин 
биз бепарво бўлмаслигимиз 
керак. Юртимиз тинчлиги ва 
осойишталигини сақлаш биз 
учун доим долзарб масала 
бўлиб қолаверади. Бу йўлда 
биз доим миллий манфаатла- 
римиз учун устувор бўлган 
сиёсатни юргизаверамиз.

Хотира майдони кун 
бўйи одамлар билан гавжум 
бўлди. Мотамсаро она ҳай- 
кали пойи эса гулларга бур- 
канди. Майдондан Ватан рав- 
нақи ва юрт озодлиги йўли- 
да жон фидо қилган ватан- 
дошларимиз хотирасига ҳур- 
мат бажо этиш  умидида 
бўлган зиёратчиларнинг 
қадами кечгача узилмади.

— 1941 йилда урушга 
кетиб, — дейди зиёратчилар- 
дан бири Мадамин бобо 
Ҳасанов. — Россия, Беларус, 
Болтиқбўйи республикала- 
ри, Польша, Германия каби 
мамлакатларда жанг қилдим. 
Бугун ўша суронли йиллар- 
да мен билан бир сафда 
бўлган, қирғинбарот жанг- 
лардан қайтмаган қуролдош- 
ларим, юртдошларимни хо- 
тирладим. Шундай озод ва 
эркин юртда яшаш бахтига 
муяссар бўлаётганим учун 
Яратганга шукроналар айт- 
моқдаман. Президентимиз- 
нинг бу йилни Қарияларни 
қадрлаш йили деб эълон 
қилгани ва фахрийларга, 
умуман нуронийларга кўрса- 
таётган доимий эътибори 
кўнглимизни янада кўтаради.

Президентимиз таъкидла- 
ганидек, Хотира ва Қадрлаш 
кунини нишонлаш ўтганлар 
руҳини шод этиб, кексалар- 
нинг хурматини жойига қўйиш 
билан бирга ёшлар қалбида 
ота-боболаримиз жасорати- 
нинг кдорига этиш, она Ватан- 
га, халкқэ муҳаббат, истиқлол 
ғояларига садоқат, шу юртга, 
шу халққа муносиб фарзанд 
бўлишдек эзгу туйғуларни 
сингдиришдан ҳам иборатдир.

А нвар  Б обоев , 
А нва р  К а р и м о в , 

С уратд а : м а р о си м д а н  
лавҳр .
А.Тўраев, Д.Юсупов фотоси.

Абдулла ОРИПОВ, Ўзбекистон Қахрамони

БИЗ ҚУРАЁТГАН 
БУЮК ИМОРАТ
Ҳар қандай сиёсатнинг ҳаётийлиги унинг миллат ман- 

фаатларини нечоғлик рўёбга чиқара олиши билан белгила- 
нади. Мустақил Ўзбекистонимиз ҳамма соҳада ҳам ўзининг 
мустақил сиёсати, нуқтаи назарини аллақачон ани^таб олган. 
Жумладан, халқаро майдондаги муомалаларимиз ҳам, ав- 
валамбор, халқ манфаати, миллат равнақи, мамлакат тинч- 
лигини таъминлашга қаратилган.

Бирор-бир даапат билан борди-келдимиз ёхуд муносабат- 
ларимиз кимларгадир ёқиш учун эмас, балки халқимиз ва дав- 
латимизнинг туб манфаатларини кўзлайди. Куни кеча пойтах- 
тимизда Хотира ва Қадрлаш куни муносабати билан «Мо- 
тамсаро она» ҳайкали пойига гулчамбар қўйиш маросимида 
Президентимизнинг ижодкор зиёлилар билан суҳбатида ҳам 
айнан шу масалалар ўргага ташланди.

Халқимиз тинчликни қадрлайди. Тарихда наинки ўтган 
катта урушлар, балки ҳар қандай майда хуружлар ҳам одам- 
ларни безовта қилиб келган. Ш у маънода бизнинг халқимиз 
учун тинчликнинг қадри гоятда мўътабардир. Президенти- 
миз олиб бораётган сиёсатнинг барча жиҳатлари айнан ана 
шу олийжаноб мақсадга қаратилган. Мамлакат тараққиёти, 
турмуш фаровонлиги ва эл-юрт тинчлиги бош йўлимизни 
белгилайди. Суҳбатда иштирок этган зиёлилар, жамоатчи- 
лик вакиллари ўз сўзларида давлатимиз сиёсати билан халқ 
фикри уйғун эканлигини таъкидладилар.

Киши ўгганларни қдйсидир бир куни хотирлайман деб яша- 
майди. Аслида хотира доимо ёдимиэда, қалбимиздадир. 9 май — 
Хотира ва Кддрлаш куни ўтган инсонларни кўпчилик бўлиб, 
якдиллик ва ҳамжиҳртлик билан эслаш, ўтган кунларимизни 
ёдга олиш, истиқболга \ам бир назар солиш, аслида.

Хотира майдонидаги мулоқот чогида, Президентимиз таъ- 
кидлаганлари сингари, бугунги кунда олиб борилаётган сиёса- 
тимизда эртанги кунимиз руҳи аниқ акс этиб туриши лозим. 
Зеро, биз қураётган мана шу муҳташам кошонала азиз фар- 
зандларимиз — келажак ағмодлар яшайдилар, ижод қиладилар.

МАНГУ СДДОЛАР

Очиғи, анчадан буён бирор тад- 
бирни бунчалик ҳузурланиб томоша 
қилмагандим. Уйга қайтаяпман-у, у 
ерда кўрганларим худди кино лента- 
сидек бирма-бир кўз ўнгимдан ўта- 
япти. Анча вақтгача таассуротлар мени 
тарк этмади. Шундай ўзбекона, дил- 
каш мусиқий кечаларни ўтказса бўлар 
экан-ку! Бундай фикр биргина мснинг 
эмас, 7 май куни «Халқлар дўстлиги» 
саройининг нурафшон залига йиғил- 
ган барчанинг хаёлидан ўтган бўлса, 
ажабмас.

Маьлумки, Юртбо- 
шимиз Фармонига кўра 
эндиликда 9 май Хотира 
ва Қадрлаш куни сифати- 
да нишонланмоқда. «Мумтоз наволар 
гулшани» деб номланган ушбу санъ- 
ат базми Хотира ва Қадрлаш кунига 
ҳамда Қарияларни қадрлаш йилига 
бағишланганлиги билан ҳам гўзал 
ўтди.

Мазкур кеча барҳает аждодлар хо- 
тираси ва кекса санъаткорлар эъзози- 
га бағишлангани учун тадбир даво- 
мида саҳнага ўрнатилган экранда на- 
вбати билан маданиятимиз, фанимиз 
ва санъатимиз намоёндаларининг 
жонли сиймолари нурланиб турди. 
Президентимизнинг Фармонига асо- 
сан «Букж хизматлари учун* ордени 
билан тақдирланган маданиятимиз ва 
сан1к»тимиз дарғаларининг номи ало- 
\ида ҳурмат билан тилга олинди.

Ўтганларни хотирлаш, фақат

ўтмишни ёдда тутиш эмас, балки бу- 
гунги барҳаёт фахрийларимизни эслаш, 
уларнинг хизматларини муносиб тақ- 
дирлаш, бугуннинг қадрига етиш ва 
буюк келажакка ёруғ ишонч ҳамдир.
Зеро, истиқлол йилларидагина буюк 
аждодларимизнинг фидойи хизматла- 
ри чинакам қадр топаётгани ҳаммамиз- 
га маълум.

Адабий-мусиқий кеча академик 
Юнус Ражабий ижросидаги «Ушшоқ»

Н Ц Н Н г  ашуласи билан бошланди. Экранда санъ-

БАРҲАЁТ НАВОЛАР
аткорнинг нурли сиймоси, саҳнада эса 
Ҳасан ва Тоҳир Ражабийлар, Юнус ота- 
нинг набиралари “ Ушшоқ” ни куйлади- 
лар. Улуғ шоиримиз Ғафур Ғулом ўз 
овози билан «Сен е^им эмассан» шеъ- 
рини ўқиганида ҳар қандай музюрак- 
лар ҳам титраб кетди, десак муболаға 
бўлмас. Машҳур режиссёр Шуҳрат Аб- 
босовнинг «Сен етим эмассан» ва «Ма- 
ҳаллада дув-дув гап*> филмларидан ла- 
вҳалар берилганида ўзбек киносининг 
етук иамоёнлалари сиймоси яна бир бор 
кўз ўнгимизда гавдаланди.

Устоз санъаткор Комилжои Отани- 
ёзов ижросида «Лазги* қўшиғи янгра- 
ганда залда жонланиш юз берди. Бу 
қўшиқни ва рақсни хонанда Раҳматжон 
Қурбонов бошчилигидаги шогирдлар ва 
Гавҳар Магёқубова раҳбарлигидаги шўх 
раққоссшар ажиб бир тарзда давом эт-

тирдилар.
Мана, машҳур санъаткорлар суло- 

ласи бошлиғи Карим Зокиров, унинг 
фарзанди, эстрадамиз юлдузи Ботир 
Зокиров куйламоқда. Ботир аканинг 
«Раъно» қўшиғини севимли санъатко- 
римиз Фаррух Зокиров давом эгшрди. 
Унинг ёнида Жамшид, Равшан, Бах- 
тиёр, Жавоҳир ва Воқиф Зокировлар 
аждодлари хотирасига эҳтиром билан 
турдилар. Ёш ижрочи Акмал Саидов 
«Араб тангоси» қўшиғини айтганда залда

олқишлар янгради. Уста 
Олим Комилов ва унинг 
шогирдлари -  Таваккал 
Қодиров, Жўрахон Сул- 
тонов, Маъмуржон Узо- 

қов, Ҳабиба Охунова ва 
яна бошқа кўплаб с а н ъ » Я И Н 1 И |М  
аткорлар ҳамда улар- 
нинг шогирдлари, Юл- 
дуз Исматова, Маъму- 
ра Эргашева, Рушана 
Султонова, Роза Абул- 
хайирова, Сўғдисна 
Исроилова каби рақси- 
миз юлдузлари ижроси 
томошабинларни маф- 
тун этди.

Машҳур ҳофиз 
Фахриддин Умаров, 
шогирдлари Ғуломжон 
Ёқубов ва Хожиакбар 
Ҳамидов билан бирга 
«ЭЙ, муҳаббат» қўши- 
ғини айтганда зал олқ- 
ишлардан ларзага ке;ши.

Кечадан чиқар эканмиз, Ўзбеки- 
стон халқ артисти Марям Ихтиёрова 
шундай деди: «Биласизми, бу ерга ке- 
лаётганимда шу қадар ҳаяжонли бўла- 
ди, деб сира ўйламагандим. Мен бу ерда 
ёшлигимга қайтдим. Кеча ташкилотчи- 
ларига минг раҳмат. Илоё, бугун ном- 
лари тилга олинган барча марҳумлар- 
ни Оллоҳ ўз раҳматига олган бўлсин».

Дарҳақиқат, шундай эсда қолар- 
ли кечани уюштирган Тошкент шаҳар 
ҳокимлиги, Маданият ишлари вазир- 
лиги, Ўзтелерадиокомпания ва «Ўзбек- 
наво» бирлашмаси ҳамда уни тайёрла- 
ган барча ижодкорларга чин дилдан 
қойил деймиз.

Гулчеҳра УМАРОВА

мия

Ўзбекистон Респфшкаси Вазирлар Маҳкамаеининг 
«Қариишрни қадрлаш йини» давлат дастури туғри- 
сида»ги қарорида белгшанган вашрадан келиб чи- 
қиб Маданинт шшари валир,шги, Ёзувчилар утшма- 
си, «Сомом анлод учун» жамғармаси, Бадиий акаде- 

Компошторлар уюшмаси, Давлат м атбуот  
қумитаси, Оммавий ахборот воситсиарини демок- 
ратлаштириш ва қўллаб-қуввашаш ижтимоий-сиё- 
сий жаммрмаси ж „

«ҚДРИЙЛАР -  ЮРТ КУРХИ, ЗИИНДТИ»
деб номланган т г  яхши публицистик ва бадиий
аеарлар питовини эьлон қ и т Ш а р .

Узоқ умр кўриш хил шаклларда ва таъсир-
------  чан услубларда акс эттирил-

ган энг яхши насрий, шеъ- 
рий, мусиқавий, тасвирий ва 
публицистик асарлар тан- 
ловга қабул қилинади.

Танловга тавсия этилган 
асарлар 2002 йил давоми- 
да магбуотда эълон қилин- 
ган ёки китоб ҳолида чоп 
этилган бўлиши шарт.

улуғ ноьмат эканлиги;
— кексаларимизнинг

ёшларга устоз-муаллим, 
ҳамдард-ҳамнафас ва су-
янчиқ эканлиги;

— коксаларни эъзоз- 
лашдек азалий-миллий
қадриятларимизнинг бо-
қийлиги;

— бобожону буви-
жонларимиз Ватан, халқ, 
мустақил мамлакат ман- 
фаатлари, шаъни шавка- 
ти учун ёшлар билан ҳам- 
қадам, куйиб-пишиб, ку- 
рашиб яшаётг ани;

1иниб гинчимасли- 
г и, соф қалби, эзгу нияг- 
лари, гўзал фазилатлари 
билан барчага ўрнак, на- 
муна бўлаён ан ажойиО ну-
роний отахон ва онахонла- 
римиз сиймоси ёрқин об- 
раз на бўёқларда, хилма-

Танлов ғолибларини 
2002 йил Конституция 
куни арафасида катта 
совринлар кутади.

Бойсун шаҳрида 23-28 май 
кунлари «Бойсун баҳори» очиқ 
фолклор фестивали бўлиб ўта- 
ди. Унда халқ оғзаки ижоди, 
чолғу ижрочилиги, либослар 
кўриги йўналишлари бўйича 
конкурс ўтказилади. Конкурс 
кўргазмасида халқ 
ҳунармандчилиги, 
миллий либослар, 
замонавий диэайн- 
чилик асарлари 
намойиш этилади.
Мазкур очиқ фол- 
клор фестивали 
ЮНЕСКО ҳамкор- 
лигида ўтмоқда.
Фестивалда йигир- 
мага яқин хорижий 
давлатдан санъат 
усталари ва олимлар иштирок 
этади. Тарихчи ва этнограф 
олимлар томонидан илмий ан- 
жуман ҳам ўтказиш кўздл тутил 
моқда.

«Алпомиш« достонида мадҳ 
этилган Бойсун Қўнғирот юрти 
ер юзидаги энг қадимий мада- 
ният ўчоқларидан бири сифати- 
да эътироф эгилмоқца. Жаҳон 
туризм ходимлари, сайёҳларни 
динозаврларнинг излари мав- 
жудлиги, неандертал бола то- 
пилган Тошиктош ғори ва ай- 
ниқса Бойсуннинг бугунги оғза- 
ки ва маънавий маданият ёдгор- 
ликлари кўпроқ қизиқтирмоқ-

да. Европа халқларига таниш 
бўлган «Шалола» фолклор-эт- 
нографик ансамблининг чиқиш- 
лари ҳам эътибор қозонмоқ- 
да, Бугун юзлаб туризм ташки- 
лотлари «Бойсун ҳақида маълу- 
мот беринг. Унинг географияси-

ни айтинг. Борадиган йўллари 
қандай” каби саволлар билан 
бирга инсониятнинг бундай 
қгадимий маданият ўчоғи бўлган 
юрт, Ўзбекистон ҳақида кўпроқ 
маълумотларни Интернот ор- 
қали маълум қилишни сўра- 
моқдалар.

Сурхон ноҳасининг энг 
сўлим г ўшаси бўлган тоғ бағри- 
да жойлашган Бойсун эндилик- 
да олимлар тамонидан чуқур 
тадқиқ этилмокда. Аҳолининг 
неча минг йиллардан буён қон- 
қонига сингиб кетган урф-одат- 
лар, анъаналар, куй-қўа^иқлар, 
доотону термалар, лапарлар,

ҳунармандчилигу ўзига хос ли- 
бослар катта қизиқиш уйғотмоқ- 
да. Техника тараққиёти кўпги- 
на халқларнинг ўтмиш ёдгор- 
ликларини музейга айлантириб 
юборган бўлса, Бойсун эли 
ўз ўтмишини, қадриятларини

1араққ)иёг1 биЛШН 
бақамти жон- 
лантириб кел- 
мокда, маданият 
ва маънавиятни 
тараққий эттир- 
моқда. Бугун 
шундай гўзал 
замин ўзбағри- 
даги сиру сино- 
атни дунё аҳли- 
га ошкор қил- 
моқда.

Уэбекистон Давлат кон- 
серваториясида «Бойсун баҳо- 
ри» очиқ фолклор фестивалига
бағишлангшн матбуот конферен-
циясида эътироф этилганидек, 
Бойсунда халқимизнинг ўтмиш 
маданияти ва , бебаҳо маъна- 
вий меромиз бутун гўзаллиги, 
бетакрорлиги билан сақланиб
қолган.

“Бойсун баҳори» очиқ 4юл- 
клор фестивалининг энг ахэми- 
ятли томони шундаки, бу ерда 
ўтмиш мад»1нияги, урф‘Одатлар- 
нинг жонли намойишига гувоҳ
бўласиз.

Х.КАРИ М О В

Инсон фарэандининг яшашдан муддаоси 
-  тинчлик, шиори ~ бунёдкорлик, ҳаётининг 
мазмуни -  Эрк. Бироқ Иккинчи жаҳон уруши 
хэмманинг ҳаловатини буэди, ҳамманинг тин- 
чи йўқолди. Ана шу кутурган уруш туфайли 
қонлар окди. Қонлари тўкилган инсонлар ор- 
тида минглаб бегуноҳ норасида жонлар қол- 
ди. Фашистлар босиб олган жойлардан эваку- 
ация қилинган бир миллиондан ортиқ киши 
Ўзбекистонга кэбул қилинган бўлса, улардан 
икки юз минг нафари етим болалар эди...

Хотира, бу -  ота-онаси, қаровчиларидан 
жудо бўлган турли миллат болаларини бекц- 
ёс мехру саховат ила ўз жигаргўшалари кдто- 
ри беминнат бағрига олган ўзбекнинг уммон 
янглиғ кенг ва танти Феълидир!

У ёкда уруш авжига чикэр, бу ёкда кдхдт- 
чилик. У ёкда эркакларнинг жангдан боши чиқ- 
майди, бу ёкда аёллар ва суяги кртмаган бола- 
лар субхидамдан шомгача қора терга ботиб, да- 
ладан чикмайди. Очлик, юпунлик қуритган тин- 
ка-мадорини бағрикемтиклик, айрилиқ бадтар 
эзади. Бечора аёл дунё ғамини нозик елкаси- 
га олиб, у ёкдан фақат муждалар, омонлик, 
эсонлик кутади, дарду хдсратини ичигв ютади. 
Бироқ, бемахдл ёпирилган қора қузғундай 
«қорахат»лар оқими кўпайгандан кўпайди.

Ана шу ёпирилган бало-кдзолардан халқ 
боши халос этилишини, инсон зоти тинч, 
осойишта, фаровон ҳаёт кечиришини барча 
Оналаримиз чин дилдан истадилар, Яратганга 
илтижолар айладилар. Урушга тавқи лаънат- 
лар айтдилар.

Хотира, бу -  нури дийдасинию ёлғиз су- 
янчиғини сабрсизлик ва матонат билан бедор 
кутган мукаррам Аёлнинг сўнгсиз Фиг онидир!

Хотира, бу улуғ номлари, қутлуг жасорат- 
лари мармар- тошларга зархдл хэрфлар билан 
битилган гиаҳид кетган аждодларимиз кдхра- 
монлигига таъэим рамзи сифатнда қўйилаёт- 
ган ранго-ранг гуллардир!

Бу уруш XX асрнинг эн» катта фожеаси 
бўдди. Ахир, инсоният эллик миллиондан ор- 
тиқ жондоишаридан, қондошларидан жудо 
бўлди. Бу -  Биринчи жаҳон урушида хдлок 
бўлгвнларг¥*н беиг баробар кут 1 догани. УиК>у ра- 
кдм факдг курбонлар нисбатини биддиради. 
Бироқмамлакатларнинг иқтисодити, салохия- 
ти, халқпарнинг рухияш, нафсх^нитигаеткаэил- 
ган зиёну-захмш лар, эарарларнинг ̂ сюби хдм 
эътибордан четда крлдои! ан мгюлла эмас. Нвга- 
ки, уру1Х1 олиб богэиш учун сарф зтилган ва уруш 
ок^батг^да вайронагарчиликлардан, кирғинги*р 
дан кўрилган зарарлар микдори тўрт триллион 
дошшрни таажил эиши. Агар шунча мабпгн тин- 
члик йўлида: халқ осойишталиги, фароаонпи- 
ги, бир сўэ билан айтганда, инсон хэётини йуқ 
қилииг утун эмас, аксинча, инсон омили йули- 
да сарфланганда цивили:ш1аия жуда илдамлаб 
котган бўлур эди!

Хотира, бу - инсонни инсонга ёв қилиб

кўрсатган мудхиш тарих хатосидан Ватан рав- 
нақи, халқ жипслигига хизмат қилиш йўлида 
чиқарилган теран Хулосадир!

Тарихни ўзгартириб бўлмайди, тарихни 
тўқиш ҳам мумкин эмас. Тарих ўрганишни ва 
сабоқолишни, хатоларни такрорламасликни, 
ҳаётда адашмасликни ўргатади. Шундан ху- 
лоса чиқарсак, энг янги тарихий тадкиқотлар- 
га кўра, Иккинчи жаҳон урушида Ўзбекистон- 
дан 1 миллион 433230 киши кдтнашганлиги 
маълум бўлди. Юртбошимиз таькидлаганидек, 
«Бир қараганда,... бу рақам унча катта туюл- 
маслиги мумкин». Бироқ «1941 йилда Ўзбе- 
кистон аҳолиси бор-йўғи... 6,5 миллион киши 
эканини эсласак, республика халқи бошига 
тушган синовнинг нақадар катта экани якқол 
кўринади»1. Бу ахир ҳар беш кишидан битта- 
си урушда иилирок этганини кўрсатади. Шу- 
нинг учун хэм бизда урушдан азият чекмаган 
оила бўлмаган.

Хотира, бу -  навқирон ёшида урушга кет- 
ган жигаргўшаси -  акасини етмиш ёшида хэм 
кўзлари тўрт бўлиб кутган муштипар Онадир.

Кдхрамонлик—халкимизга хос хислат. Ал- 
помишнинпурури, Жалолидцин Мангуберди- 
нинг жасорати, Амир Темурнинг ориятию ши- 
жоати бор бу халқ қонида! Уруш йилларида 
наинки собиқ иттифоқ, балки Италия, Анг- 
лия, Франция, Югсюлавия, Польша, Чехосло- 
вакия, Венгрия каби бир қятор Еаропа мамла- 
катлари ҳукуматлари ўзбекистонлик йигиг- 
қизларнинг жанговор ҳиракатлар ф^юнтидл 
кўрсатган мислсиз мардлик ва жасурлигини 
юқори баҳолаб, уларни юксак мукофотлар 
билан тақдирладилар Буцдай юксак шарафга 
бир юэ йигирма минг ўэбекистонлик жангчи- 
лар саэоаор булганлиг и халқимиз жасорати 
тарихга мухрланганидан еркин далолатдир.

Хотира, бу — аждодлар қонида жўш ург ан 
ботирлик, мардликдир!

Жасурликни улуглаш, Ватанни севиш ва 
уни ёвлардан мардоиа ҳимоя килиш ота-бо- 
боларимиэ алкэган ҳикоятларда, ўрнак билган
*:)ивоятларда, куйлшан дсхлонпарда катта ўрин 
тутади. Уруш мобайнида Мирэакалон Исмои- 
лий, Илёс Муслим, Иазармат, Адхэм Раҳмат, 
Иазир Сафарюв, Иброҳим Раҳим, Адх^м Ҳам - 
дам ва бошкэ бир қатор ёэувчи, шоирлар ар- 
мия оафларидЕт бўлишиб, кдламларини душ* 
ман учун тигга айлантирдилар Ғафур Ғулом, 
Ҳамид Олимжон, Ойбок, Амин Умарий, Раъно 
Узоқова сингари шоир ва озувчиларнинг хуку- 
матдалегацийлари таркибида фрштнингол- 
динги марраларига бориб, кдашаёгт ан юрт- 
дошлари билан жанг майдонининг ўэида суҳ- 
батлашишлари, ёш авлод келажаги ҳаки, 
Оэодлик, тинчлик осойишталик учун жонини 
гароага кўйишдан бошкэ нарса эмас эди, Зул~ 
фия, Шайхзода, Уйғун, Собир Абдулла , Те- 
мур Фат тоҳ каби шоирлар эса ватанпарвар-

Д а а о м и  и кки н ч и  батда.
тт шт *1

Бир неча йилки, Прези- 
дентимиз Ислом Каримов- 
нинг Ф арм онига биноан 
мамлакатимизда 9 май Хоти- 
ра ва Қадрлаш куни сифа- 
тида кенг нишонланмокда. 
Бу йил мазкур байрам Қа- 
рияларни қадрлаш йилида 
ниш онланаётгани  унинг 
аҳамиятини янада оширади. 
Хотира ҳам, Қадр ҳам, авва- 
ло, кекса авлод ҳаётига эҳти- 
ром билан боғлиқ тушунча- 
лардир.

9 май куни пойтахти- 
миздаги Хотира майдони 
одамлар билан янада гавжум 
бўлди. Эрта тонгданоқ бу 
ерга уруш ва меҳнат фах- 
рийлари, ҳукумат аъзолари, 
ҳарбийлар, жамоатчилик ва- 
киллари, қалбида нуроний- 
ларга, ўтган авлодлар хоти- 
расига ҳурмат ва эҳтиром 
жўш урган ёшлар йиғилди. 
Майдон узра сокин мусиқа 
садоси ёйилади.

Майдонга кириб келган 
Ўзбекистон Республикаси 
Президенти Ислом Каримов 
маросимга йиғилганлар би- 
лан бирма-бир саломлашиб, 
ҳарбий оркестр садолари 
остида Мотамсаро она ҳайка- 
ли пойига гулчамбар қўйди.

Президентимиз иккинчи 
жаҳон урушида, Ватан рав- 
нақи ва озодлиги йўлида 
жон фидо қилган минглаб 
юртдошларимиз хотирасига 
ҳурмат бажо этди.

— Хотира ва қадрлаш 
халқим изга  хос, миллий 
ўзлигимиз, урф-одатлари- 
миз билан'чамбарчас боғлиқ 
муқаддас тушунчалардир, — 
деди давлатимиз раҳбари 
журналистлар билан суҳбат- 
да. — Шунинг учун бугун ни- 
шонлаётганимиз Хотира ва 
Қадрлаш куни мамлакати- 
миз ҳаётида ўзига хос ўрни- 
ни топган халқона маросим 
бўлиб қолди.

ЎЗБЕКИСТОН

“ ОЛТИН МЕРОС”
МАДАНИЯТ МАРКАЗИ

Анкдрада “Олтин мерос' жамгармасининг Санъат ва мада- 
ният марка м иш бошдади, Жамгарманинг Анқара бўлими бош- 
л и т  С. Мардонўғли ташаббуси билан очилган 6 у марка ша Ўзбе- 
кистон амалий санъати намуналари, гасвирий санъаг асарлари, 
мамлакагимизниш тарихи ва бугу>ии куни, меъморий обида- 
лари ҳақида ҳикоя қилувчи кигоблар, албомлар намойиш пил 
моқда. Келгусида бу ерда узбек санъагкор ва рассомлари, олим 
иа ёзунчилари билан учрашуалар, турли маданий тадбирлар ўтка- 
:шш кў ша гутилган.

“Олтин мерос” нинг Анқара бўлимида бир »шча йилдан бери 
кўрга шалар, саньат дасталарининг чиқишлари анъанага айлан- 
ган. Гурк тилида чоп яиладиган “Ўзбекистон маълумотнома- 
си” эса мииглаб нускада мухлислар қўлига егиб борди. Бўлим 
Ўзбекистоннииг маланий меросини ниада кенгроқ таргиб 
қилиш борасида замонаший носиталардан ҳам ўринли фойда- 
ланмоқда. Интериетда очилган “ актпигаь сот небсақифасидаи 
Узбекистон ҳаётидаги янгиликларни билиш, мамлакаг қақида 
турли маълумотларни олиш, меъморий ёдгорликларнииг тас- 
вирларини томоиш қилиш мумкин. Бу маълумотлар ўзбек, турк 
ва ингли» тилларила бершнан.

Яна бир янгилик Ингернетда “ Олтин мерос” клуби 
гашкил згилгаилигидир, Ҳошргача 25 мамлакаглан 377 киши 
аьзо бўлгаи клуб Ў пн‘митон иа қардош гуркий жумчуриятлар 
ҳаётидаги янгиликлнр, ўгаро маданий ҳамкорлик алоқалари, 
турли анжуманлар ва кўртмалар \ақила хабар беради, мала 
ний мерос бўйича бдҳс на муногаралар ўтка Н1ли ‘ Олгин ме 
рос" жамгармаси раиси Муқаммад Адининг хабар беришича, 
шундай бўлимларни А Қ Ш , Афгонистон ва Қирги шстонда 
қам очишга ҳозирлик кўрилмоқда,

Динар МУХАММАДИЕВ

ЯРИМ АСР ку л
СОЗ БИЛАН

Халқимизнинг севимли 
ҳофизи Фахриддин Умаров 
қўшиқлари юраклардан чу- 
қур жой олган. «Ҳаётим да- 
вомида юзлаб қўшиқлар куй- 
ладим, уларнинг аксарияти 
халққа манзур бўлганидан 
бахтиёрман, -  дейди санъ- 
аткор. -  Навоий, Бобур, Маш- 
раб, Фузулий ғазалларини 
тинмай мутолаа қилдим ва 
куйга солдим. Ғазалларни 
қанча кўп куйласам-да, асло 
ҳоримадим. Гўё улуғлар руҳи 
менга мададкор бўлиб, 
қўллаб-қувватлаётгандек ту- 
юлаверарди».

Таниқли санъаткор ум- 
рининг етмиш бешинчи ба- 
ҳорида ҳам мутолаа ва ижод 
билан банд. У Хотира ва 
Қадрлаш куни арафасида 
яна мухлислари билан юзма- 
юз бўлиб, уларга қўшиқлар 
гулдастасини туҳфа этди. 
Биз санъат фидоийси билан 
суҳбатлашиб, у сўзлаб бер- 
ган ҳаётий воқеаларни 
қоғозга туширдик.

ТАБАРРУК ДУТОР
Отам Асилпўлат Умархў- 

жа ўғли анча бадавлат ва са- 
хий одам эди. Катта ҳовли 
четидаги қирқ кишилик меҳ- 
монхона доим гавжум бўлар, 
санъатга ҳурмат билан қара- 
гани боис отам созандалар- 
ни давранинг энг тўрига чор- 
ларди. Ўзининг ҳам дутори 
бўлиб, кўпинча уни чертиб 
хиргойи қиларди. У кезлар- 
да мен ёш бола эдим. Муси- 
қага ҳавасим кучли бўлгани 
учунми, санъаткорлар ўрин- 
ларидан туриб кетмагунлари- 
ча отамнинг ёнидан жилмай 
ўтираверардим. У баъзан 
менга қўшиқ айттириб кўрар, 
овозим баланд пардага кўта- 
рилса завқланиб, «бале, 
ўғлим» дея мақтаб қўярди.

Чамаси йигирма ёшлар- 
да эдим. Очиқ майдонда кат- 
та йиғин бўлди, таниқли 
санъаткорлар қўшиқ айтди- 
лар. Одамлар орасидан ким- 
дир «Бизнинг ҳам ўз булбу- 
лимиз бор», деб мени 
кўрсатди. Даврага чақирди- 
лар. Ўрганган қўшиқларимдан 
бирини айтдим. Шунда 
машҳур санъаткор Дони Зо- 
киров: «Ука, сенинг жойинг 
радиода экан-ку», деди. Шу 
кишининг аралашуви билан 
радиода -  Муҳаммаджон 
Мирзаев раҳбарлигидаги 
жамоада қўшиқ айтиш сирла- 
рини ўргана бошладим. Па- 
дари бузрукворимизнинг 
кўҳна дуторини чертиб кўп 
қўшиқ айтдим. Ўша табаррук 
соз ҳамон уйим тўрида осиғ- 
лик турибди...

ҚИ Ш Л О КДАН  КЕЛГАН 
М АКТУБ

Ҳаётимнинг кўп йиллари 
сафарларда кечди. Таниқли

шоир ва ёзувчилар, кўпинча 
Туроб Тўла, Пўлат Мўмин, 
Эркин Воҳидовлар билан 
биргаликда тез-тез дала меҳ- 
наткашлари ҳузурида бўлар- 
дик. У пайтларда микрофон 
қаёқда дейсиз. Шундай

нинг баланд-паст йўлларида 
қурбон қилишимиз керакми?

Ёдимда, 1963 йили На- 
воий номидаги театрда кат- 
та концерт бўлди. Мен кон- 
цертда машҳур қўшиқла- 
римдан бирини куйладим:

бўлса-да, биз хонандалар- 
нинг товушимиз яйдоқ қиру 
адирларнинг энг чеккалари- 
гача етиб борарди. Ҳазрат На- 
воийнинг «Сабо етсанг», Маш- 
рабнинг «Хаёлимда дилоро- 
мим», «Айрилиб бўлмас» 
ғазалларини ва Туроб Тўла- 
нинг «Санобар», «Бизга ҳам» 
шеърларини ўша йиллари 
қўшиққа солганман. Айниқса, 
Эркин Воҳидов сўзи билан 
айтиладиган «Хаёл» қўшиғим- 
ни қайта-қайта талаб қили- 
шарди.

Яқинда олис қишлоқлар- 
дан биридан мактуб олдим. 
Нотаниш мухлисим ўша йил- 
лардаги учрашувларни хо- 
тирлаб, менга атаб бир шеър 
ёзибди. Шеърида мени «Сиз 
қўшиқ гулзорининг боғбони- 
сиз» дея таърифлабди. Она 
юртимнинг оддий кишилари 
орасида қўшиқларимни со- 
ғиниб эслайдиганлар борли- 
гидан қувониб юрган кезла- 
рим яна бир мухлисимни уч- 
ратдим. У бир неча магнит 
тасмаларига 25 соатлик 
қўшиқларимни ёзиб чиқиб- 
ди. Ана шундай кезларда 
кўнглимдан ёруғ ўйлар кеча- 
ди. Демак, умрим бекорга 
ўтмабди...

БОБУРНИ ТИЛДАН 
ҚЎЙ М АД И М

Ҳазрат Бобурга маломат 
тошлари тинмай ёғилаётган 
даврлар эди. Мен ўша йил- 
лари асосан Бобур ғазалла- 
рини қўшиқ қилиб айтардим. 
Ҳатто, «Қўшиқ куйлаётганин- 
гизда Бобур номи келтирил- 
ган жойларни қолдириб ке- 
тинг», деган буйруқлар ҳам 
бўлди. Лекин мен қўшиқлар 
қандай бўлса, шундайлигича 
айтардим. Ахир, ғазал -  
кўнгил мулки. Шундай экан, 
шоҳ ғазалларимизни тузум-

Жамолинг васфини, эй ой, 
неча элдин эшитгаймаи, 

Не кун бўлгай висолингга 
мени дилхаста етгаймен. 

...Муяссар бўлмаса 
бошимни қўймоқлик аёғига, 
Бошимни олиб, эй Бобур 

оёқ етганча кетгаймен.

Олдинги қаторда ўша 
пайтдаги давлат раҳбарлари 
билан бирга Москвадан кел- 
ган вакил -  Козлов ҳам ўтир- 
ган экан. Саҳнадан тушаётга- 
нимда у мени ёнига имлади. 
Қўши- 
ғ и м - 
Д а н 
т а ъ - 
с и р - 
ланга- 
н и н и 
айтиб, 
мақтаб
қўйди. «Қўшиғингда Бобур 
номи бор экан, бу унинг шеъ- 
рими?»- деди. Бош силки- 
дим.

Шунда у ғазалдаги 
сўзлар маъносини сўради. 
Ғазални сатрма-сатр ўқиб, 
мазмунини айтиб бердим. 
Козлов: «Ахир, Бобур ёзган 
ғазалнинг ҳеч бир ёмон жойи 
йўқ экан-ку», дея елка қисди. 
Англадимки, у даврларда ким- 
дир оқни қора деса, билиб- 
билмай унга қўшилиб юргув- 
чилар кўп бўлган экан...

Мана, бугун озод кунлар- 
да ўтмишдаги улуғ зотларни 
қадрлаб, уларнинг бебаҳо 
маънавий меросларини тин- 
май ўрганяпмиз. Қанийди, 
ёшлик чоғларим яна қайтиб 
келсайди, Бобурнинг қолган 
ғазалларини ҳам қўшиққа 
солар эдим!

«НАЗДИМ ДА, Ш О ГИРД- 
ЛАР -  УЙ ДЕРАЗАСИ...»

Пўлат Мўмин шеъри би- 
лан айтилгувчи «Эй, муҳаббат» 
қўшиғим мени эл-юрт ичида 
айниқса, машҳур қилганди. 
Лекин ўша кезларда бу қўшиқ 
мансабдор шахслардан бири- 
га ёқмай қолибди. Унинг ай- 
тишича, муҳаббат бобида шоҳ 
билан гадони бир ўринга 
қўйиш беодоблик эмиш. Мен 
қўшиққа ўзгартириш киритиб, 
«баробарсан, доною гадога 
ҳам» деб айтишим керакмиш. 
Ахир, муҳаббат қадим-қадим- 
дан бор нарса. Шундай экан, 
у «манави шоҳ, манависи эса 
гадо» деб танлаб ўтирмай, ҳар 
бир қалбга ўз суронлари, из- 
тироблари билан кириб кела- 
ди! Хуллас, қўшиқ матнини 
ўзгартириб айтишга кўнмадим. 
Ҳали-ҳануз бу қўшиқ шоҳни 
ҳам, гадони ҳам бирдай ўзига 
асир этиб келмокда.

Энди мен «ёп-ёруғ уй- 
нинг деразалари», яъни шо- 
гирдларим ҳақида сўзлаб бе- 
рай. 1969 йилнинг бошлари 
эди. Раҳматли аёлим билан 
қаёққадир шошиб турувдик, 
дарвоза тақиллаб қолди. Оч- 
сак, икки нотаниш йигит ту- 
ришибди. Улардан бири «Ус- 
тоз, сизнинг қўшиқларингиз- 
ни айтаётгандим, бир эши- 
тиб кўрмайсизми?» деди. 
Эшитсам, бинойидек. Фақат 
бу овозни бироз созлаш за- 
рур. Шундан сўнг унга устоз- 
лик қила бошладим. Мана, 
ўша йигит -  Хожиакбар Ҳами- 
дов билан кўп вақтлардан 
буён устозу шогирд бўлиб 
куйлаб келаяпмиз. Эндилик- 
да мени ўзларига устоз са- 
нагувчи қўшиқчилар кўп. Бир 
куни китоб варақлаётиб, 
Шерозийнинг шундай сатр- 
ларини ўқидим:

Наздимда, шогирдлар —
уй деразаси,

У қаича кўп бўлса,
уй шунча ёруғ...

У м у м а н , 
шогирд тайёр- 
лаш босган 
изингда ниҳол 
к ў к а р т и р и ш  
билан баробар. 
Қай кун келиб 

бу ниҳоллар сенинг меҳринг, 
муҳаббатингдан куч олиб, 
бақувват дарахтларга айлан- 
гуси. Бу савоб ва қутлуғ иш 
ҳар биримизга ҳам насиб эт- 
син.

ОЛОВ ТАФТИ
ЮРАГИМДАН ЧИҚАР БУРҚИРАБ

Мумтоз қўшиқларнинг 
моҳир ижрочиси Фахриддин 
Умаров узоқ йиллар Ўзбекис- 
тон Давлат филармониясида 
фаолият кўрсатди. Ўзининг 
дилтортар қўшиқлари билан 
халққа астойдил хизмат қил- 
ди. Мана бугун ўша хизмат- 
ларининг меваларидан баҳ- 
раманд бўлиб турибди.

Нодир қўшиқлари билан 
минг-минглаб мухлисларига 
азизу ардоқли бўлган севим- 
ли санъаткоримизга, узоқ умр 
ва мустаҳкам соғлик тилаймиз.

Гулчехра Ж АМ ИЛОВА, 
У зб е ки сто н д а  хи зм а т 
кўр са тга н  ж ур н а л и ст

Тошкентда доирачилар ма- 
ҳалласи бор. Ишчилар шаҳар- 
часида жойлашган бу маҳалла- 
даги ҳар битта хонадондан ка- 
мида бир-икки киши доирани 
маҳорат билан чала олади, до- 
ира чалиш санъатини чуқур 
эгаллашга жазм этади. Биров 
тўй маросимига доирачи изла- 
са, тезда шу маҳаллага келади. 
Санъат йўлига энди кириб ке- 
лаётган ҳавасманд хонандалар- 
нинг йўли, албатта, шу маҳал- 
ла билан кесишади, чунки 
кўнгилдагидек доирачини шу 
ердан топиш мумкин.

Бу жойнинг «Доиракашлар 
маҳалласи» деб ном олиши 
Ўзбекистонда хизмат кўрсатган 
артист, машҳур созанда Ғофур 
Азимовнинг истеъдоди билан 
боғлиқ. Бу санъаткорни нафа- 
қат маҳалладошлари, балки чи- 
накам санъат ихлосмандлари 
ҳануз хотирлаб туришади. Ази- 
мовлар хонадони тўрида Ғофур 
аканинг сурати ёнида «ёши» 
қарийб бир асрга тенг, доира 
илиғлиқ туради. Мен деворда 
ёнма-ён турган с у -^ ^ н н а в н  
рат ва доирани 
кўриб шоир Осип 
Манделштамнинг 
қуйидаги сатрлари- 
ни эсладим: « Д о и -^ ^ ^ ^ И Ш  
рани иситган олов тафти юра- 
гимдан чиқар бурқираб». Бу сат- 
рлар девордаги манзарага ғоят- 
да уйғун. Шоир шеърини Ғо- 
фур Азимовга атаб ёзгандай гўё.

Машҳур доирачининг 
ўғли, Миллий театр режиссёри 
Марат Азимовнинг айтишича, 
бу доирани отасига Уста Олим 
Комилов совға қилган. Буюк 
чолғучи, ўзбекнинг довруқли 
доирачиси Уста Олим Ғофур 
Азимовни энг истеъдодли шо- 
гирдларидан деб билган экан. 
«Доира садоси одамни ҳаётни 
севишга чорлайди», деркан ус- 
тоз. Айтишларича, Ғофур Ази- 
мов бу гапни таъкидлашни 
яхши кўрар экан. Иккинчи жа- 
ҳон уруши даврида машҳур до- 
ирачи маҳорати аскарлар руҳи- 
га руҳ қўшганини ўз кўзи би- 
лан кўрганлар хотираларини 
ҳаяжон билан сўзлайдилар. До- 
ирачи фронтларда, генерал 
Собир Раҳимов дивизияси 
ҳамда бир қанча давлатларда 
ўзбек труппаси иштирокида 
ҳарбий-дала концертларида қат- 
нашган.Санъаткорнинг бу хиз- 
матлари муносиб тақдирланган.

Дарвоқе, Ғофур Азимов 
урушдан сўнг доира чалишни 
чинакам санъат даражасига 
кўтарган, «доирани эмас, юра- 
гимни чертаман», деган ибора 
ҳам айнан у кишига тегишли.

«Доирани энг содда чолғу 
асбоби ҳисоблаганлар адашади. 
Куйнинг аввали доирадан бош- 
ланади. Бир қараганда, доира 
оҳанги мусиқани бошидан охи- 
рига қадар кузатаётганга ўхшай- 
ди. Баъзилар доира жилосида му- 
раккаб санъат намунаси сезил- 
майди, деб ўйлашади. Шундан-

ми, кўпчилик доирани иккин- 
чи даражали мусиқа асбоби 
ҳисоблайди. Бу нотўғри. Мен до- 
ирачиликни энг қадимий, 
шаклланган, мураккаб санъат 
деб биламан», деган Ғофур Ази- 
мов.

1954 йил, 15 май -  доира- 
чи Ғофур Азимов европалик 
санъат ихлосмандлари юрагини 
забт этган кун, десак асло му- 
болаға бўлмайди. Шу куни Ав-

стрия пойтахти Вена 
шаҳридаги катта 
опера театрида Тама- 
рахоним бошчили- 
гида бир гуруҳ ўзбе- 
кистонлик санъат- 

корлар концерт беришган. На- 
вбат доирачи Ғофир Азимовга 
келганда зал гулдурос қарсаклар 
садосига тўлади. Чунки бу санъ- 
аткор концертнинг бошиданоқ 
томошабинлар меҳрини қозон- 
ган эди. У ўзбек терма усулла- 
рини чалади, ўтирганлар ти- 
нимсиз қарсаклар билан уни 
^айта-қайта саҳнага чорлашади. 
Ушанда машҳур санъаткоримиз 
ҳақида Ғарб матбуотида кўплаб 
мақолалар чоп этилган.

Устоз санъаткор Афғонис- 
тон, Хитой, Ҳиндистон, Ита- 
лия, Норвегия, Руминия, Бир- 
ма, Индонезия, Венфия, Бол- 
гария, Чехословакия каби йи- 
гирмадан ортиқ мамлакатда ўзбек 
санъатининг қадимий ва гўзал 
сеҳрини доираси мисолида на- 
мойиш этган. Унинг юздан ор- 
тиқ шогирди, жумладан, Одил- 
камол Хўжаев, Дилмурод Исло- 
мов, Тўйчи Иноғомов, Ғофур 
Солиҳов, Раҳим Иноғомов, Ғо- 
фур Иноғомовлар доира сирла- 
рини мукаммал ўзлаштириб, 
ўзбек санъатида ўз ўринларини 
топишган.

Ўзбекистонда хизмат 
кўрсатган артист Ҳасан Азимов 
ота касбини ардоқлаб келаётир. 
«Доира чалиш, четдан кузаттан 
одамга осон ишдек туюлади. Би- 
ровнинг юрак уришини эши- 
толган доирачилик касбининг 
азобини сезади. Отам раҳматли 
бу гапларни доим такрорларди- 
лар», дейди; Ҳасан Азимов.

Уста санъаткор Ғофур Ази- 
мов ёди қалбимизда. У таълим- 
тарбия берган шогирдларнинг 
доираси жаранги моҳир ижро- 
чини ҳамиша эслатиб туради.

М урод  КАРИМ

Чўянтан Арслон қушчининг обжу- 
вози Қапчуғайқирни оралаб оқувчи 
Шоҳимардонсой ёқасидаги сўлим 
жойда бўлгани боис бу ерда шоли 
янчувчилардан кўра олтиариқлик сайл 
чилар кўпроқ учрарди. Келган одам 
борки, чолнинг ов бургутини томо- 
ша қилиб тўймас, кекса овчи эса 
«қирувчи қуш»нинг сон-саноқсиз 
“ҳаво жанг”ларини оғиз тўлдириб 
баён қилишдан толиқмас эди.

Арслон қушчининг бир ҳикояси 
эсимда қозиқланиб қолган. Эмишки, 
ҳар 20-30 йилда қайсидир бургут 
кўкиш тухум туғар, бундай тухум туқ- 
қан бургутнинг инини бошқа қавм- 
дошлари жуфт-жуфт бўлишиб туну 
кун қўриқлашар, бу пойлоқчилик по- 
лапон тўлиқ вояга етгунга қадар да- 
вом этаркан. Кўкиш тухумдан чиқ- 
қан, минг-минглаб бургутлар ичра 
бир яралиб қолувчи бу суюндиқ қуш- 
ни «Тун бургути» деб аташар экан. 
Кўзи бойўғлиникидан-да ўткирроқ 
бўлган тун бургутининг нодирлиги 
шунда эканки, у кундузлари ухлаб, 
тун бўйи тоғма-тоғ учиб юрар, ғаф- 
латда ётган бургутларни заҳарлаш 
ва полапонини ўлжа қилиш ниятида 
қоялардаги инлар сари писмайиб 
ўрмалаётган илонларни бирма-бир 
овлаб кун кечираркан.

Шоир ҳам тун бургутига менг- 
зайди. Ғафлатдан имкон қадар йи- 
роқ бўлишга уринади, она маскани- 
даги ҳар бир қондошини ҳар қан- 
дай хавф-хатардан сергак қўриқлаш 
ташвиши билан яшайди. Ўз қавми- 
нинг тинчи ва фароғати йўлида жон 
куйдираётганини бошқалар сезади- 
ми, йўқми, ундан миннатдор бўла- 
диларми, бўлмайдиларми, буларни 
ҳатто хаёлигаям келтирмайди. Зе- 
ро.заҳматли бу турмуш унинг оддий 
ҳаёт тарзига айланган...

Йўловчи машинанинг орқа 
ўриндигида тун мудроғи элитгудек 
бўлиб, Қамчиқ довони оша борар-

канман, бошимда шу ўйлар айқаш- 
уйқаш кезиб юрарди. Эртанги кун 
жуда оғир кечади, ўжар ва довю- 
рак йигит, тўқиб эмас, тўкиб ёзиш- 
га одатланган яратилма шоир Аъзам 
Ўктамнинг кўмилаётганини, тобора 
тупроқ остида қолиб бораётганини 
чидам билан кузатиб туриш керак 
бўлади. Шоирнинг жасади ҳозир 
Тошкентда, Бувайдада эса унга ал- 
лақачон қабр қазилмокда.

Қулоғим остида шоирнинг тову- 
ши узуқ-юлуқ тарзда, гоҳ ҳазинла-

ўшал қоматдор қаламкашлар билан 
нечоғли бойигани барчамиз учун 
ойдек тип-тиниқ, бироқ йигирма 
биринчи аср бошларида адабиёти- 
миз уларсиз қанчалар қашшоқлаш- 
ганини тўлиқ тасаввур қилишдан 
ожизмиз. Булар шунчаки жудолик 
эмас, булар жуда катта йўқотишдир.

Ҳаммаси ҳам табъи назокатли, 
сатри гўзал, табиатан ҳақиқий Қалб 
шоирлари эдилар. Одатда, шеъри- 
ят кишига икки йўналишда таъсир 
ўтказади, яъни Қалбга ва Фикрга.

ТУН БУРГУТЛАРИ
ниб, гоҳ гулдиракланиб таралаётган- 
дек. Жуда таниш шеърий парчалар:
Ақлим эиди етяпти оз-моз: 
астойдил қасд қилеа бас одам, 
айланади кундага қоғоз, 
болта бўлар бемалол қалам...
Тураверар кериб кўкрагии,
Аъзам Ўктам ўлар эшлса.
Чии-е, бўлсанг кимнинг кўппаги, 
Пишт-е, кимнинг мушуги бўлсанг!
Қишлоғим, бўл бегона 
Сен мотам, нолаларга.
Кўчанг тўлсин, онаси -  
Уйғотган болаларга.
Онангнинг бисоти фақат оқ йўлдир, 
Сени гортиб гурсин тупроқ, она тил. 
Кайда и>рма, қанча умр кўрма, барибир, 
Тобутда бўлса ҳам юртингга интнл!

Қизиқ! Сўзи бор, ўзи йўқ... Бу 
қанақаси, бор-йўғи 42 ёшда эди-я! 
Келдию кетди.., Шавкат Раҳмон-чи? 
Муҳаммад Юсуф, Равшан Файз, Ҳам- 
за Имонберди, Тилак Жўра, Чори 
Авазлар-чи? Намунча «шошқалоқ» 
бўлмаса бу йигитлар?! Миллий шеъ- 
риятимиз йигирманчи аср охирида

Алломафеъл Фикр шоирларида фал- 
сафий мушоҳада, мантиқий тафтиш, 
башоратнамо кўрагонлик устун ту- 
ради. Қалб шоирлари кўпроқ тош- 
қин ҳис-ҳаяжонга, илоҳий «еттинчи 
сезги»га чулғаниб ижод қилишади, 
чиройлидан чиройли сўзлар, нафис- 
дан нафис ташбеҳлар билан шеър- 
хонни афсунлаб олишади, оддий 
халқ ичида кенгроқ эътибор топи- 
шади. Фикр шоирларида ҳайрат туй- 
ғуси, Қалб шоирларида таъсирчан- 
лик ҳисси кучли. Биринчиси ўқув- 
чида энг аввало фикр уйғотса, ик- 
кинчиси кўнгилни қўзғотади. Буни- 
си теранликка етаклайди, униси -  
гўзалликка. Бири воқеа ва ҳодиса- 
ларни чуқур идроклаб ёзишга ури- 
нади, бири ёниқиб муносабат бил- 
диришга ошиқади. Навоий, Данте, 
Гёте, Пушкин қабилидагилар, нис- 
батан олганда, Фикр шоирлари; 
Машраб, Гейне, Бёрнс, Есенинлар 
асосан Қалб шоирлари эдилар. Не 
синоатки, Кдлб шоирларининг акса- 
рияти узоқ умр кўришмаган.

Аммо бу юзаки бир кузатув маҳ- 
сули, холос. Аслида, яратгучининг 
айтгани бўлади. Бинобарин, умр 
дегани -  Қумҳаёт. Унинг Қумсоат-

дан фарқи шуки, Қумҳаётнинг ичи- 
даги умр заррачалари қачон тўки- 
либ битишини Тангридан ўзга ҳеч 
бир зот аниқ айтиб беролмайди, 
билолмайди.

Кетди Шавкат, кетди Аъзам, Муҳаммад, 
Устозларда чала қолди «ўгит»лар. 
Шошилдилар, кутишмади сал навбат, 
Ўз навбатин билмаган ўт йигитлар.

Қумсоатда аниқ-тиниқ муддат бор, 
Ўлчовлидир олқиш, йиғи, сукутлар. 
Умр эса Қумҳаётдир сеҳрдор,
Фурсат кднча? Ҳрч ким билмас, йигатлар.

Туғиларда танлов учун имкон йўқ, 
Тақдир экан, сизлар ~ Тунго бургутлар. 
Қўраверинг элу юртни очин-гўқ, 
Бошинг тошдан бўлгур шоир йигитлар!

... Тун ҳам ўтди. Уйқудан сўнг 
ўзимни анча тетик сездим, гўё 
ўлимнинг шафқатсиз қонунига кўни- 
киш ҳосил қилгандек эдим. Фоти- 
ҳага оқсоқоллардан ўспиринларга- 
ча, туман етакчиларидан фаришта- 
феъл далачиларгача ёпирилиб ке- 
лишди. Бундан ҳам гавжумроқ жа- 
нозаларни кўп кўрган эсам-да, бу 
ердаги бир ҳолат мени жуда лол 
қолдирди, таъсирлангандан таъсир- 
ланиб кетдим. Одатда, фотиҳачи- 
ларнинг аксарияти мусулмончилик 
юзасидан расмий тарзда келиб-ке- 
тишади, ўзларини вазмин ва сокин 
тутишади. Ушбу таъзияга келган ҳар 
бир. ёшу қарининг кўзида ёш 
кўрдим. Баъзилар марҳумнинг яқин 
жигарбандлари қагорида туриб, 
эзилиб-эзилиб йиғлашарди. Хоно- 
бодликлар ўз қишлоғининг биттаю 
битта шоирини, Бувайда аҳли ту- 
мандошларининг бор дарду қувон- 
чларини доимо юрак-юракдан ан- 
глаб, ҳар тўкисда уларга елкадош 
бўлишга интиладиган жонкуяр фар-

зандини дафн этишаётганини чу- 
қур ҳис этиб туришарди. Буни 
кўриб, кўнглимнинг аллақаери ёри- 
шиб кетгандек бўлди. Кўз ўнгимда 
Аъзамжоннинг ички қувончини 
ифодаловчи чарақлаётган кўзлари 
жонланди. Бу янглиғ чеҳрани илк 
маротаба саксонинчи йилларнинг 
бошида, Эркин Воҳидов унинг 
шеърларини ёқтириб қолгани ва 
учрашиб, бир суҳбатлашиш нияти 
борлигини эшитган чоғида кўрган 
эдим...

Шоир кетди, сўзлари қолди. 
Ўзи азалдан шунақа -  шоирнинг 
ҳаётда бор-йўқлигидан қатъи на- 
зар, сўзлари минглаб, ўн минглаб 
дилларга гоҳ далда, гоҳ туғён, гоҳ 
чароғонлик бахш этиб келаверган. 
Сўз сеҳридан қувват олган кўнгил- 
лар эса ўз юртини янада нураф- 
шон қилишда, ўэ халқини янада 
ардоқлашда кишиларга янг и куч ва 
сабот бағишлайди. Шоирликнинг 
ўхшашсиз саодати, шеъриятнинг 
ҳадсиз мўьтабарлиги айнан мана 
шунда бўлса, ажаб эмас.

Анвар ОБИДЖОН

•  • » Мол-дунё кстидан 
қувиб, шаҳарма-шаҳар кезиб 
юрган Аёл фар шндлари гар- 
бияси билан шуғул/шнишга 
вақт тополмайди. Бунинг 
оқибатида оилада вояга ега- 
ётган ўғил -  Аброр гиёҳван* 
дликка берилиб кетади. Ака- 
сининг оғуга ўрганиб қола- 
ётганинн сезгаи синглиси - 
кбо уни бу мудҳиш йўлдан 
қайгаришга уринади. Аброр 
ҳам гаҳэрли томчидан воз ке 
чишга аҳд қилшш. Лекии бар 
доши етмай ўз *дўС1лари»ни 
ёрдамга чақиради на яна 
огуни қабул қилишга маж- 
бур бўлшги. Аброрниш «мол» 
савдосшшн тушган пуллари- 
ни «дўстлари*» ўғирлаб кети 
шади, Ўртадаги жанжал Аб-

рорнинг ўлими билан якуи го~ 
Пади. Ҳамма нарсани пулгасо- 
тиб олиш мумкин, деб ўйла- 
ган Аел ўғлининг ўлими усти 
дан чиқади ва бу кулфатни кўга 
ра олмай ақлдан озади...

Ўзбек тили маркази муас 
сислигида ташкил этилган «Ме 
1>ос» ҳэваскорлартеетри ижодий 
жамоаси спҳиалаштиргам «За- 
ҳарли томчи» спектаклидаги 
асоскй воқеалар шунлан ибо 
рат. Спектакл драматург Ино- 
бат Гурсунова асари асосида саҳ 
налашгирилиш бўлиб, унда ги- 
ёҳвандлик ва наркоманииға бе- 
рилиб кетаётпш айрим ёшлар 
қисмати ҳақида ҳикоя қилина 
ди.

Спектаклдан кўзда тутил- 
ган асоеий мақсад ҳошрги

янги ТОМОША
ёшларни гиёҳвандликка қарши 
курашга оа ҳушёрликка даъваг 
этиш.

-Наркомания -  бу эълон 
қилинмаган уруш, -  дейди асар 
муаллифи ИнобатТурсунова. -  
Унинг гирдобига тушган одам 
қайгиб чиқиши қийин. Ёшлар 
ни ана шу ҳалокат ўпқонидан
ОГОҲ ЭТи 111 ҲЙМмами »нинI
бурчшии). Ўзбек Миллий ака 
демик драма театри саҳнасида 
спектаклнинг намойиш эгила- 
ётгани бизга билдирилаётган
катта ишонч.

Саҳна безакчиси рассом 
Ьобониёз Қурбонов Ҳйётимиз- 
нингёмон иллатларини Бермуд

учбурчаг ига -  ҳалокат ўпқони 
га қиёслаб таевирлаган. Маълум-
ки, Бермуд учбурчагига дуч 
келган неки бор, ундан қуту- 
либ кеголмаган. Шунингдек, 
навқирон ёшида жувонмарг 
бўлаётган айрим ёшлар қури 
ёттан илдизсиз ниҳоллар тасви 
ри воситасида акс этгирилган.

Бастакор Анвар Эргашев- 
нинг асар руҳига мос тарзда 
ганлаган мусиқалари томоша-
иинг таъсирчанлипши ошир
гаи,

•Спектаклниш муваффа 
қинт қозонишида саҳналашги 
рувчи режиссёр К/1\рамон ( аь- 
дулдаевнинг хизматлари капа,

деб ўйлайман, дейди гомо- 
игабин Жўрабой Холматов. 
Қаҳрамон акани кўн Йиллардан 
бери Ўзбек Миллий академик 
театрининг исдеъдодли актёр 
лардан бири сифатида яхши 
таниймиз. Спектаклнинг дол- 
зарб мавзуси, актёрларнинг иж- 
роси табиий, ҳаёгий чиққан. 
Айниқса, Аброрнинг (Абдул 
ҳай Отахўжаев) гиёҳванднинг 
ҳақиқий башарасини очиб бер- 
гани, Зебонинг (Моҳидил Ниғ- 
матова) оқила ва меҳрибон 
сиигил сифатида куйинишла 
ри, Онаниш (Фарида Қурбо- 
нова) саҳнани ларзага солиб 
чеккан фарёдлари ишонарли 
чиққан. I арчи улар ҳаваскор 
бўлишса-да, ўз ролларини 
яхши ижро :лишган. Шунин!

лек, Ўзбекистон халқ артисти 
Рихсивой Аваэов ижро этган 
Собит ака образи кўпчиликка 
ибратли жиҳатлари билан 
эътиборли.

Спектаклдаги Жамшид 
(Б.Мусаев), амма (М. Саъдул* 
лаева), Бахтий (Маҳкам Муҳ-
симон) ролларини иро<|)есси- 
онал актёрлар ижро >тишган.

Миллий геатримиз саҳна- 
сида бу спскгаклнинг намо- 
йиш этилаёпанига ҳам икки 
ойлан ошди. «Заҳарли томчи» 
ни томоша қилиш учун кела- 
ётган мухлислар сони оргиб 
бормоқда. Теафшуносларимиз 
мазкур спектакл ҳақида ўз 
ф и к рл а р и н и б илд и рад и л а р, 
депш умиддамиз.

Адиба ХАМРО ки зи

сезишса, ўша нарсага кўпроқ 
қизиқишади. Албатта, эҳтиёж 
учун интилиш барча мавжу- 
дотга хос. Аммо ҳеч бир мав- 
жудот ўз эҳтиёжи учун одам 
сингари фаол ҳаракат қил- 
майди. Муайян пайтда маъ- 
лум нарсаларга қаттиқ қизи- 
қиш орадан вақт ўтгач сусая- 
ди. Уларнинг қизиқишлари 
тўхтовсиз тарзда ўзгариб ту- 
ради. Одамзот эҳтиёж сезган, 
қизиққан нарсасини йўкдан 
бор қилади, қизиқишлари 
сўнган нарсалар эса аста-се- 
кин қадрсизланиб боради. 
Ҳаётда бунга кўплаб мисол- 
лар топилади.

Аслида адабий танқид- 
чилик ҳам эҳтиёж туфайли 
майдонга келган. Унинг шакл 
ланиши, равнақи йўлида не- 
не зотларнинг қалб қўри, кўз 
нури сарф бўлган. Адабиёт- 
га кишилар эътиборини 
жалб этиш, қизиқтириш  
йўлида адабий танқидчилик- 
нинг хизматлари самарали 
бўлган. Энг муҳими, ўтган 
давр мобайнида ўқувчиларда 
адабий танқидчиликка қизи- 
қиш ҳисси пайдо қилинди. 
Бу қизиқиш равнақ топди, 
адабий танқидчилик ўсиб ул- 
ғайди, жамоатчилик эътибо- 
рини шеър, достон, ҳикоя, 
қисса, роман сингари ўзига 
тортди.

Кейинги пайтларда ада- 
бий танқидчиликка бироз 
эътибор сусайди. Ўқувчилар 
унинг «маҳсулот»ларига 
қизиқмай қўйди. Адабий тан- 
қидий китоблар деярли чиқ- 
май қолди. Газета-журналлар 
саҳифаларида онда-сонда 
кўринадиган тақриз, мақола- 
лар «бозорбоп» тус ола бош- 
лади. Танқидий мақола, тақ- 
риз ёзиш билан, асосан, дис- 
сертация ҳимоя қилиш илин- 
жидаги тадқиқотчилар шу- 
ғулланадиган бўлиб қолди. 
Танқидчилик майдонида кўп 
йиллар фаол бўлганларнинг 
аксарияти бу ишдан совиди. 
Танқидчиликни ўзининг энг 
севимли машғулоти деб 
билган саноқли мунаққид- 
ларгина қолди. Аммо бугун- 
ги танқидчилик фаолиятида 
кўпроқ мақтов оҳанги устун- 
лик қилаётир. Эҳтимол, бо- 
зор шароити шуни тақозо 
этар. Бироқ танқидчилик эн- 
диликда мақташни ҳам

дўндириб ўрнига қўяётгани 
йўқ. Чунончи, айни пайтда 
янги асарлар тўхтовсиз чоп 
этилмоқда, газета-журнал- 
ларда мунтазам равишда 
янги романлар, қиссалар, 
ҳикоялар, шеърлар эълон 
қилинмокда. Адабий танқид- 
нинг буларга ҳозиржавоб му- 
носабати сезиларли эмас. 
Ўтган йилда «Ўзбекистон ада- 
биёти ва санъати», «Шарқ 
юлдузи» ёки бошқа на- 
шрларда жамоатчилик эъти- 
борини тортган бирорта жид- 
дий тақриз ёки мақола эълон 
қилинмагани шундан дало- 
лат беради.

«Адабий танқидчилик та- 
наззулга учради», дейиш ал- 
батта ҳукм эмас. Бу -  бир 
мулоҳаза, холос. Аммо бу гап 
ҳам умрини адабий танқид- 
чилик майдонида ўтказган,

шу соҳага бутун борлиғини 
бағишлаган ижодкорларга 
бир қадар малол келади. 
Аммо начора, ҳамма билгани- 
ни гапиради...

Очиғини айтганда, ада- 
бий танқидчиликдаги сустлик 
кеча ёки бугун юзага келган 
эмас. Унга ўқувчилар қизиқи- 
ши сўнганига анча вақт 
бўлди. Ҳаракатсизлик, «лан- 
жлик»нинг кучайишига эса 
мунаққиднинг ўз ишидан 
етарли манфаат кўрмаслиги 
ҳам сабаб бўлмоқда. «Тан- 
қидчилик шунақа касб экан- 
ки, унинг кетидан топган пу- 
линг шу мақолага сарфлаган 
қоғоз пулига ёхуд машинка 
ҳақини қоплашга кифоя қил- 
майди», дейди Озод Шара- 
фиддинов. Шундай бўлгач, 
табиийки, бозор шароитида 
адабий танқидчиликка

ўхшаш ҳеч нарса ишлаб чи- 
қармайдиган, самараси накд 
бўлмаган соҳаларда бир 
қадар оқсашлар кузатилади.

«Танқидчилигимизнинг 
ҳозирги аҳволи менга йўли- 
ни йўқотган одамнинг муж- 
мал ва ҳайрон ҳолатини эс- 
латади. Бу ҳолатни танқид- 
чиликнинг кризиси, бўҳрони 
десак аниқроқ ва бу табиий 
ҳам. Адабий ҳаётда буткул 
бир тарихий давр ўтмишга 
айланиб, тамоман янги давр 
бошландики, унинг талаб ва 
қонуниятларига муносиб 
бўлиш учун мунаққидда но- 
зик таъб, бадиий дид ва чу- 
қур фалсафий ақл омухта 
бўлмоғи лозимдир. Бундай 
ақл ва дид соҳиблари унча 
кўп эмас. Уларни ҳаракатга 
келтириш... учун давлат ва 
жамоатчилик рағбати зарур»,

дейди Сувон 
Мели. У «танқид- 
ч и л и ги м и зн и н г 
келажаги яхши 
бўлишига умид 
бор», дея таъкид- 

лайди. Лекин умиднинг оқла- 
ниши тобора чўзилаётир.

Албатта, адабий танқид- 
чилик фидойилари имконла- 
ри етганича шу соҳанинг 
«юк»ини тортишмоқда. 
Ўттиз-қирқ йилдан бери та- 
нқидчилик ва адабиётшунос- 
лик майдонида етакчи бўлиб 
келаётган Матёқуб Қўшжо- 
нов, Озод Шарафиддинов, 
Умарали Норматов, Норбой 
Худойберганов, Иброҳим Ға- 
фуров, Наим Каримов, Бах- 
тиёр Назаров каби заҳмат- 
кашлар ҳозир ҳам фаоллик- 
да ёшларга ибрат бўлмокда. 
Хусусан, ҳозир ҳам Умарали 
Норматов ва Норбой Худой- 
берганов ҳар йили матбуот- 
да кўплаб тақриз, мақолалар 
эълон қилишдан тўхташгани 
йўқ. Умарали Норматовнинг 
«Умидбахш тамойиллар»

(2000 йил), Норбой Худой- 
бергановнинг «Меҳру муҳаб- 
бат йўлларида», «Ҳам инсон, 
ҳам табиат (2001 йил) ном- 
ли китоблари босилиб чиқ- 
ди. Бу китобларда ҳозирги 
адабий жараён тўғрисида сўз 
юритилади ва унда «умид- 
бахш тамойиллар» пайдо 
бўлаётгани алоҳида таъкид- 
ланади. Аммо умидбахш та- 
мойиллардан дарак берувчи 
асарлар бадиий салмоғи, 
одам ва олам ҳақиқатини 
очиб кўрсатиш жиҳатидан қай 
даражада, деган савол очиқ 
қолади. Агар муаммога шу 
нуқтаи назардан ёндашилса, 
мунаққидларнинг аксарият 
мулоҳазалари бозор шаро- 
ити «об-ҳаво»сига мос оши- 
риб-тошириш экани маълум 
бўлади. Адабиётнинг ҳозир- 
ги ҳолатига аниқ баҳо бера 
олмаётгани ҳам адабий тан- 
қидчилик аҳволи кўнгилда- 
гидек эмаслигини кўрсатади.

Маълумки, ўсиш -ўзга- 
ришлар миқёси аввало 
қиёс, чоғиштиришда аниқ 
билинади. Адабий танқидчи- 
лигимиз эса адабиётимиз- 
нинг ҳозирги аҳволига тур- 
ли даврларни қиёслаш 
асосида баҳо бермаяпти. 
Унинг қиёс, чоғиштиришла- 
ри умумий гаплардан нари- 
га ўтмаяпти. Аксарият мақо- 
лаларда шўро даврида ада- 
биёт эришган ютуқларга бе- 
писандлик билан қаралаяп- 
ти. Аслида барча даврларда 
ҳам ҳар бир соҳанинг ўзига 
яраша муваффақияти ва 
қусури бўлади.

Маълумотларга қараганда, 
ҳозир ғарб мамлакатларида юз 
кишидан уч киши ҳам шеър 
ўқишга, ё уни тинглашга 
қизиқмас экан. Бугунги кун- 
да аксарият, айниқса, ёшлар 
шеър ўқиш, шеър тинглашдан 
кўра, шовқин-суронга тўла 
мусиқа, бақир-чақирдан ибо-

рат маъно-матрасиз кўшиқлар- 
ни тинглашни маъқул кўриш- 
мокда. Адабиётга эътиборнинг 
сусайишига одамларнинг бор- 
ган сари ахборот гирдобига 
тушиб кетаётгани ҳам сабаб 
бўлмоқда. Ҳозир ахборот 
бўрони кундан-кунга кучай- 
моқда. Шиддатли хабарлар 
оқими кишиларнинг фикру 
хаёлини эгаллаб олмоқда. 
Яхши яшашга интилиш иста- 
ги эса ҳар доимгидан ҳам ку- 
чаймокда. Навоийни астойдил 
мутолаа қилиш, Достоевский- 
ни берилиб ўқиш ёки «Ўтган 
кунлар» саҳифаларидаги ҳар 
бир сўзга ихлос билан қараш 
учун кўнгилда озгина хотир- 
жамлик, руҳий осойишталик 
бўлиши керак. Шунинг учун 
ҳам адабиётга кўпчилик эъти- 
борини кенгроқ жалб этиш 
адабий танқидчиликнинг 
ҳозирги пайтдаги энг дол- 
зарб вазифаси бўлиб туриб- 
ди. Ана шу ишга фаол кири- 
шиш танқидчилик обрў-эъти- 
борини таъминлаши шубҳа- 
сиз.

Албатта, ҳамма даврлар- 
да ҳам адабиётнинг улуғвор- 
лигини жамоатчиликка кенг 
тарғиб этиш ва шу асосда эз- 
гуликни улуғлаб, жамият 
маънавий «иқлим»ига таъсир 
кўрсатиш адабий танқидчи- 
ликнинг асосий мақсади 
бўлган. Шу мақсаддан келиб 
чиққан ҳолда, мунаққидлар 
ҳамиша айрим асарлардаги 
фазилатларни таъкидлаш- 
ган, баъзиларидаги қусур- 
ларни танқид қилишган. 
Умуман, ижобий янгиликлар- 
ни мақташ, кўзга ташланаёт- 
ган камчиликларни таҳлил 
асосида танқид қилиш ада- 
бий танқидчиликнинг қаноти 
бўлиб келган.

Ҳар доим адабиётда мақ- 
товга арзирли асарлардан 
кўра, уларнинг акси бўлган 
асарлар кўпроқ учрайди. 
Ҳозир ҳам айни шундай 
ҳолат мавжуд. Жозибали 
муқовалар остида бадиият- 
дан тамоман йироқ роман, 
қисса, достонлар чоп этила- 
ётир. Газета-журналлар са- 
ҳифаларида ҳам қофияси 
жойида, аммо маъно-маз- 
мундан маҳрум шеърлар чи- 
қиб турибди. Аммо адабий 
танқидчилик сукут сақлаё- 
тир. «Бозор муносабатлари 
бадиий ижод соҳасида ҳам

намоён бўла бошлади. На- 
тижада, харидоргир, омма- 
нинг ўткинчи талабларига 
мос келадиган асарлар яра- 
тишга ҳаракат кучайди. Шу- 
нинг оқибати ўлароқ, ўзбек 
адабиётида эротик тасвир- 
лар, саргузашт йўналишида- 
ги олди-қочди битиклар 
кўпайди», дейди Қ.Йўлдо- 
шев. Мунаққидлар «саргу- 
зашт йўналишидаги олди- 
қочди битиклар» ўқувчилар 
оммасининг бадиий дидини 
ўтмаслаштираётганига бе- 
фарқ қараб туришибди. Ва- 
ҳоланки, адабий дид, сави- 
янинг тушиб кетиши фикрий 
қашшоқликка олиб келади. 
Фикрий қашшоқликни эса 
бир зумда тўғрилаб бўлмай- 
ди. Шу боисдан адабий та- 
нқидчилик ҳамиша ўқувчи- 
ларнинг бадиий савиясини 
ҳимоя қиладиган қалқон 
бўлиши керак. Афсуски, у 
ҳозир ўзининг шу вазифаси- 
ни бажаролмаяпти. Шунинг 
учун «Алпомиш»ни, «Ўтган 
кунлар»ни, «Сароб» ва «Кеча 
ва кундуз»ни мутолаа қила- 
диганлар камайиб, «Дайди 
қизнинг дафтари»га қизиқа- 
диганлар сафи кенгаймоқ- 
да. «Чимилдиқ» сингари то- 
мошаларнинг ишқибозлари 
кўпаймоқда.

Албатта, мунаққидлар, 
адабиётшунослар суҳбат, му- 
лоқотларда бадиий савияси 
паст асарлар кўпайиб кетаёт- 
гани тўғрисида ташвишланиб 
гапиришади. Лекин улар шу 
мулоҳазаларини қоғозга ту- 
шириб, матбуотда эълон 
қилишга ҳафсала қилишмай- 
ди. Кимларнидир ранжитиб, 
дилини оғритган билан бир 
нарса ўзгариб қолармиди, 
деган ланж ўй уларнинг қўли- 
га қалам олишига тўсиқ бўла- 
ди. Адабий танқидчилик суст- 
кашлигининг бундан бўлак 
ҳам кўпгина сабаблари бор. 
Аммо сусткашликка барҳам 
бериш, адабий танқидчилик- 
нинг фаоллигини ошириш 
зарурлиги ҳаммага аён-ку! 
Адабий танқидчилик юксак 
мавқега кўтариладими? Ўқув- 
чилар унинг «маҳсулот»лари- 
га қизиқиш билан қарайди- 
ми?..

Абдулла УЛУҒОВ, 
ф илология ф анлари

н о м зо д и

Даврлар ҳам худди одамлар сингари бир- 
биридан фарқ қилади. уларнинг ҳам худди 
одамлар каби ўз исмлари, феъл-атворлари 
бор. Ш унинг учун ҳам бир давр учун ғоят 
хос ва норма ҳисобланган нарса-ҳодиса ик- 
кинчи бир давр учун ғалати туюлиши мум- 
кин. Бизнинг турли замонларда турли хил 
бадиий асарларга мурожаат қилишимиз ҳам 
аслида шу бйлан боғлиқ. Ч ункк даврлар ба- 
робарида инсон қизиқиш  ва эҳтиёжлари 
ўзгариб-турланиб боради. Шунга қўра, қеча 
бизга ҳамроҳ бўлган китобни бугун бир чет- 
га суриб қўёлмаймиз. Ахир, кечагина уни ёс- 
тиғимизнинг остига қўйиб ухлагувчи эдик. 
Демак, улар бизда изсиз йўқолмаган. Ахир, 
Абдулла Орипов ёзганидек, «Ишонмайман, 
муҳаббатдан сўнг Бегоналик бошланса, на- 
ҳот?« Ш оирга, шеъриятга муҳаббат ҳам 
шундай бир муҳаббатдир, аслида. Хўш, нима 
қолган бўлиши мумкин бизда бир пайтлар 
ошно бўлганимиз шеъриятдан? Хотирами? 
Ва улар бизни ақллироқ қилганими? Ёхуд 
бадиий дидимизнинг тарбиясига ўз таъсири- 
ни ўтказганими?.. Буларнинг ҳаммаси тўғри 
бўлиши мумкин. Э нг муҳими эса, биз 
ўқиган, бизни ўз таъсирига олган ҳар бир 
алоҳида шоир, шеърият бизнинг шу бугун- 
ги ҳолимизда, бизга тегишли бўлган бадиий 
диднинг шу кунги даражаси замирида яшаб 
келмоқда.

Тафаккур тарзидаги ўзгаришлар, бади- 
ий диднинг турланишлари... Китобхон бор- 
ки, унинг бадиий диди шу янглиғ такомил 
топиб боради. Бироқ аксар ўқувчига хос 
бўлган бир жиҳат шундан иборатки, у бир 
босқичдан иккинчисига ўтаркан, олдинги 
босқичда завқ билан ўқилган китобларга 
энди «тепадан» қарай бошлайди. Агар у ада- 
биётшунос бўлиб, озгина олимлик даъво- 
сида бўлса, иш янада жиддийлашади. Аммо 
ҳеч ўйлаб кўрмайдики, унинг хатти-ҳара- 
катлари бугунги кун бадиий тафаккур да- 
ражасининг маҳсули ва бунда ўзи энди 
ўқимаётган шеърларнинг ҳам беқиёс хиз- 
мати бор. «Пиллапоя бўлдим сенга, азизим, 
Сен ҳам гал келганда пиллапоя бўл», дей- 
ди Эркин Воҳидов. Ва яна ўйлайманки, эр- 
тага унинг шу кунги кайфияти яна ўзгари- 
ши ва у яна тамоман бошқа бир шоирга 
меҳр қўйиши мумкин. Бас, шундай экан, 
ижодкорга, унинг асарларига баҳо берар 
эканмиз, имкон қадар каттароқ нуқтаи на- 
зарлардан келиб чиқишга интилмоғимиз 
лозим. Бундай нуқтаи назар бир неча давр- 
ларни, бир қанча авлодлар кайфиятини 
қамраб олган бўлиши жудаям эарур.

Айни чогда киши ўзи яшаб турган жа- 
мият ва замоннинг бир парчаси эканлиги- 
ни инкор этолмайди. ШундаЙ бўлгач, давр 
таъсиридан ўзини четга олса, уни ҳеч ким 
тушунмай қолмайдими?.. Модомики шун- 
дай экан, биз ана шу аеослардан келиб 
чиқиб гапирмоғимиз шарт эмасми? Йўқса, 
бегона юртга келиб қолиб, ҳеч ким тушун- 
майдиган ўз тилида нималарнидир англа* 
тишга беҳуда уринаётган сайёҳ ҳолига туш- 
маймизми? 60 йилларла ўз шеърлари билан 
кенг шу\рат қозонган Е.Евтушенкодан бир
мисол. У ёзади:

Ьу1 уши қаҳрамои -
у ў иарди.

Худди агр янглиғ мураккаблашди.
\озир қаҳрамои -  файласуф аа ижодкор, 
Асло қиличбозлардан змас,

балки аялиёлардаи.
Ўтгларии аиглаш данри -  бу,
К)заки романтикаиинг куии эса бигди.

Бундан бир неча ўн йиллар олдин ёзил- 
ган бу шеърда «юзаки романтиканинг куни 
битганлигню ўгитларни англаш даври бош-

ланганидан, куннинг қаҳрамони ўзгарга- 
нидан» баҳс юритилмоқда. Энди эътибор 
беринг, шу шеър мазмунини бугунги ку- 
нимизга тадбиқ этса бўлмайдими? (Фақат 
бугунги қаҳрамоннинг исми ўзгарган: у Ев- 
тушенко айтганидай «файласуф» ё «ижод- 
кор» деб эмас, балки «тадбиркор», «туж- 
жор» ва шунинг каби исмлар билан атал- 
моқда). Ахир, шоир 30 йил наридан туриб 
бугунги кунни ёзгандек туюлмаяптими? 
Ахир, биз эмасми реал ҳаёт сарҳадига қадам 
қўйган ва замонга мос бўлишга, ўзгариш- 
га интилаётган кишилар! Кўринадики, ҳар 
даврнинг ўзига хос кайфияти бўлиб, у шу 
даврда яшаётган кишилар онги ва қалбига

асосий хусусиятларини ўз шахси призма- 
сидан ўтказади ва дунёга келган «ҳосила»- 
ни асар мағзига яширади. Атрофдаги бошқа 
санъаткорларнинг ёхуд энди тетапоя бўла- 
ётган ёш ижодкорларнинг бадиий дидла- 
рининг шаклланиши ва камол топишида 
мазкур «ҳосила»нинг ўрни беқиёсдир. Ас- 
римиз тонготарида Чўлпон, 60 -  70-йил- 
ларда эса Абдулла Орипов ва Эркин Воҳи- 
дов ана шундай «ҳосила» яратган шоирлар 
эдилар. «60-йиллар Эркин Воҳидов ва Аб- 
дулла Орипов йиллари эди... 60-йил бош- 
лангандан сўнг ўттиз беш йил мобайнида 
унинг (А.Ориповнинг — У.Ҳ.) шеърлари,

Улуғбек ҲАМДАМ

кириб боради. Биз шунинг таъсирида юра- 
миз. Евтушенко 30 йил олдин қаҳрамон- 
нинг ўзгарганидан хабар бермоқда. Бугун у 
яна ўзгарди. Демак, 30 йил олдин рўй бер- 
ган янгиланиш ўзининг ниҳоясига етди ва 
ундан-да янги, бошқа давр бошланди. Ва 
биз энди янгиланган шу даврга кўра, ҳаёти- 
мизни мослашга, у билан ҳамқадам юриш- 
га интиламиз. Ушбу ҳаракат эса дунёни, ўзи- 
миз тегишли бўлган жами- 
ягни қайта англаш, идрок 
этишимизни тақозо этгани- 
дан секин-аста маънавий 
ҳаётимиз ҳаракатга к е л а д и . ^ Н Н Н Н 1  
Ш у вақтгача маълум маънода турғунлашиб 
қолган қадриятлар ҳам тусланишга юз ту- 
тади. Жамиятдаги қадриятларнинг ўзгари- 
ши эса инсон ботинини ҳаракатга келти- 
ради ва қайсидир маънода дунёни қайта ба- 
ҳолаш жараёни кечади. Кўнгил, Чўлпон ай- 
тганидек, янгилик қидиришга тушади. Чун- 
ки замон билан ҳамнафасликка эҳтиёж се- 
зади-да. Ҳа, инсон ўзи мансуб бўлган давр 
билан ёнма-ён юрмас, замон нафасини ўз 
ҳаётида ҳис қилиб яшамас экан, у ўзини 
бахтсиз сезаверади. Ўтмишда яратилган ҳар 
қандай буюк асар ўзининг ҳар қанча улуғ- 
лиги ва фазилатига қарамай, барибир, бу- 
гунги кунни тўла маънода акс уттиролмайди. 
У маънавий, лекин тарихий қадрият сира- 
сига киради. Шунга кўра ҳам, замоннинг 
қайноқ нафаси уфуриб турган асарларга, 
шу куннинг асарларига ҳар доим ҳам ало- 
ҳида талаб бўлади. Чўлпон Навоийдек даҳо- 
ни ўқиб ҳам кўнгил гаскин топмайди, дсб 
ёзганини «Навоийдан қониқмаслик*, дсб 
тушунмаслик керак. Чўлпон дунёга иа одам- 
зодга гегишли бўлган асосий қирралар Па 
воийда гўзал тарзда айтилгаиини жудаям 
ЯХ1ИИ билгнн. Бироқ қидиргани -  шу «қир 
ралар»ни ўзи яшаб турган замон нуқтаи на- 
заридан туриб ёритилган асарлар эдй, Ҳа, у 
замон нафасига зҳтиёж туйган эди... Ва бу 
эҳтиёж янгиланган бадиий тафаккурдан ту- 
гилаётганди. Эҳтиёж мавжуд экан, саньат, 
адабиётда ҳам янгиланиш бўлаверади.

Бироқ бадиий дид такомили фақат дав 
рнинг, ижтимоий мсихологик омилнинг 
икка шахс онги ва қалбига таъсири билан 
эмас, аксинча йўл билан ҳам амалга ош* 
моги мумкин. Чунончи, бирон йирик ижод- 
корнинг адабий муҳитга пгъсири қолгим 
ўнлаб, юзлаб ижодкорлар бодиий диди ўзга 
ришига туртки бера олади. Одатда, катта 
ижодкорлар данрнинг бутун дарду аламла- 
рини, қувомчу ташнишларини, хуллас,

ғоялари, фикрлари маънавий-руҳоний 
ҳаётимизда энг чуқур илдизлар қолдириб 
келади. Бир авлод унинг ошиқона шеърла- 
рини дилига тугиб катта бўлди. Яна бир ав- 
лод унинг маъюс ва ўктам, изтироб оташи 
билан яллиғланган шеърларига эргашиб, 
улардан озиқ олиб, ўзбек адабиёти дунё- 
сига кириб келди», деб ёзади адабиётшу- 
нос олим Иброҳим Ғафуров. «Ҳақдан олиб

халққа бераман», дейди 
улуғ Жалолиддин Румий. Де- 
мак, катта инсонларнинг 
ҳаёт ва фаолияти алал- 

[Ц Н Н И Н н О Қ и б а т д а  атрофдагилар учун 
йўлларни ёритиб тургувчи маёқ вазифаси- 
ни бажаради. Кўринадики, бадиий диднинг 
шаклланиши, асосан, икки  хил йўл би- 
лан бўлар экан: биринчиси, ўзгариб бора- 
ётган воқеликнинг инсон онги ва қалбига 
бевосита таъсири орқали, иккинчиси, бил- 
восита, ижодкор шахси призмасидан ўтган 
воқеликдан таъсирланиш йўли орқали. Ран- 
гтасвир, кино, қўш иқ каби бошқа ўнлаб, 
юзлаб санъатлардан олинган таъсирлар ҳам 
моҳият-эьтиборига кўра иккинчи  йўлга 
мансубдир.

Кечатина биз ўзбек шеъриятида энди- 
энли уч бериб келаётган модерииетик шез.р 
ни ёқинқирамай кутиб олган бўлсак, бу- 
гун умумий кайфиятмииг ўзи шундай руҳ- 
ли адабиётни, шеъриятни тугиб бсраяпти.
Айниқса, ёшларнинг илк машқлариданоқ 
модсрн оҳангларга интилаётгани шундан 
дарак бераётирки, энди бу ҳаракатда тақ- 
лид йўқ. Тақлид бўлсаям, ғарб шеъриятига 
эмас, ўзгариб турланиб бораётган давр ру- 
ҳига >ргашиш бор. Яьми шу руҳнинг ўзи 
шоир кўмглига ўз оҳаигими солиб қўяётир. 
Савол тугилади: давр руҳини шеърга со-
лиш, уми гур;м1 томонлардан акс эттириш 
яхшими, ёмонми?.. Жавоб ҳам саволга 
ўхшаб кетади: ланр руҳини акс эттирмай- 
дигаи бадиий асар ҳам бўладими? Албат 
та, мей тжми на ёхуд ҳамма замонларга та- 
Ш1луқпи бирон умумимсоний мавзуни ифо- 
далаган асарлар ҳам манжуд. Ьироқ ҳатто 
шуларла замон билам билносита богланиш 
муқаррардир. Умуман, ўз даври руҳини акс 
тирм аган  бирон классикми биламизми? 
Чўлпомми Чўлпом этгам куч Озодлик дар 
ди змасми. Истиқдол хаёли эмаоми? Гем • 
рих Волкон «Пушким дунёеи» деб номлам 
гам асарида Пушкин ва уни юзага чиқар 
ган даврнинт бир бирига мувофиқ тушга- 
ни ҳақила гапира туриб, Макиавеллининг 
бир фикриии тўлиқ келтиради: «Кимдаким

ўз хатти-ҳаракатларини ўз даврининг хусу- 
сиятлари билан қанчалик мувофиқпаштир- 
са, шунчалик бахтлидир. Хатти-ҳаракатла- 
ри замонникига мос тушмаган одам эса 
бахтсиздир».

Албатта, бир қарашда ушбу фикрдан 
ҳар хил хулоса чиқарса бўладигандек. Ас- 
лида, Макиавелли демоқчйки, ижодкор, 
аввало, ўз даврини, унинг бутун мураккаб- 
лигини, қувонч ва қайғусини чуқур ва те- 
ран тушуниб етсин. Зеро, айни шу унинг 
ижодкорлик даражасини, қисматини бел- 
гилаб бериши мумкин. Яна Волковга му- 
рожаат қиламиз: «Пушкин даҳоси дунё та- 
рихида ҳам буюк аҳамиятга молик. Унинг 
ёнида бошқа улкан шоирлар бўлишига 
қарамай, биронтаси Пушкин ўрнини бо- 
солмайди: Жуковский ҳам, Делвиг ҳам, Ба- 
ратинский ҳам, Язиков ҳам, ҳатто даҳолик 
бобида эҳтимол, Пушкиндан сира қолиш- 
майдиган улуғ Лермонтов ҳам. Аммо у 
бошқача, тамоман бошқача эди. Табиий, 
замон ҳам бошқа эди.

Эҳтимол, даҳонинг «биринчи вазифа- 
си» бу -  «вақтида туғилишдир». Бу ўринда 
икки нуқтани -  индивидуал ва давр хусу- 
сиятларини бирлаштирмоқ муҳим».

Албатта, Пушкин ўз даҳосида шундай 
уйғунликка -  шахс ва давр руҳининг муш- 
тараклигига эришган эди, бас, ш унинг 
учун ҳам у рус халқининг севимли шоири- 
га айланганди. Бироқ Пушкин ҳар қанча 
даҳо бўлмасин, кейинги давр ўзга шеъри- 
ятга эҳтиёж туйди ва уни ярагди...

Бизнинг Навоий-ю Бобурдек, Огаҳий- 
ю Машрабдек, Чўлпону Ойбекдек, Абдул- 
ла Орипову Эркин Воҳидовдек, Рауф Пар- 
фи-ю Ш авкат Раҳмондек шоирларимиз 
бўла туриб, яна янгиликка, янги шеъри- 
5Гггаталпинишимизнингасрори қайда?.. Яна 
ўша давр, унинг руҳида. Биз ш^лақачон ўзга 
замонда, тубдан ўзгарган муҳитда яшаяп- 
миз. Иичунун, юқорида номлари тилга 
олингану олинмаган барча шоирларимиз 
шеъриятини кўксимизда сақлаганимиз, 
мисраларини умрбод ёд билганимиз, ёд эт- 
ганимиз ҳолда, яна барибир, шу кунимиз* 
нинг қаймоқ мафаси уфуриб тургувчи, юк 
сак бадииятли, азим моҳиятли ж г  янги, 
энг бугунги шеъриятга эҳтиёж сезаверамиз. 
Замонлар алмашар, аждодлар кетидан ав- 
лодлар келиб турар экан, бундай эҳтиёж 
ҳам мангу барҳаёт эканини доимо ёдда тут- 
сак, ҳар бир давр ижодкорининг хизматла- 
рини таърифу тавсиф этган бўламиз. Олат- 
да, қайси соҳада бўлишидан қатъи назар, 
бир инсоининг амалга оширган ҳапо энг 
улуг ишлари ҳам, аввало, ўз даври, жуда 
мари борса, ўзга мамлакатда шу данрга уй 
ғум давр учун қимматлидир. Асло барча мам- 
лакатларнинг барча даврлари учум мангу 
таьсирчан бўла олмайди. Ҳа, бани одам 
томомидам иски бунёд этилибди, у данр- 
лар оша ўзгаришга, турланишга маҳкум. 
Бироқ ўз даври миқёсида максимал гаьсир - 
чан бўлиб, кейии жамиятда ямги бир иж 
тимоий психологик кайфият бошланиши 
билан тарихий қадриятга айланган хизмат- 
минг ўзи ҳам улуғдир. У кўклам келиб тум- 
роқ багрининг илишини кутиб ётган уруг 
каби тарих гилдирагининг яна бир айланиб 
ўзига юз буришига кўз тикиб ёгаверади.

Ҳа, булариинг ҳаммаси *»ҳаёт» деб атал 
миш азим уммон қуймидаги мамгу ҳаракат- 
дан на бу \аракат оқибатида шу уммон ичра 
иеки бор, ўзгариб-тур/шниб яшашга мажбур 
эканлигидан далолат беради. Демак, инсон- 
нин! б;|диий ли/ш қам ушбу ҳаракагга бево- 
сигаю билноснта боглиқ бўдпжи учун унинг 
мулом янгиланиб боришидан асло чўчимао- 
лик лозим. кро, ўзга чоранимг ўзи ҳам Кўқ,.>

Манзил кўринмас магар йўл қорларнинг ичинда, 
Адашганлар ҳоли вой, оҳ-зорларнинг ичинда.

Қисмат ўзи бошингда мушт ўйнатса наилож, 
Синган тишинг қонталаш анорларнинг ичинда.

Қайда, дема, эранлар, кўзим ёғин еганлар, ,« 
«Жоним садқа» деганлар ағёрларнинг ичинда.

Ҳаргиз мағрур ўлмаки, умри баҳоринг ўтар, 
Барги хазонинг асли баҳорларнинг ичинда.

Иймон -  онанг, чалғима, маҳкамроқ туг дастидан, 
Бўзлар анграйган бола бозорларнинг ичинда.

Нафсинг учун тавба де, войким, сўра мағфират, 
«Дунё менинг», деганлар мозорларнинг ичинда.

Бўлсин сенга бу ғазал Муҳаммаддан кўзтумор, 
Радди бало, дуо бор туморларнинг ичинда.

* * *
Таъбга тараф йўқдир, 
талабга гап йўқ,
Иста — гул, иста сен япроқларни ўп.
Ва лекин энг аввал йиғлаб, бош уриб,
Ўзинг туғилган шу тупроқларни ўп.

Широқми, Номозми, Қодирий, Чўлпон,
Эл учун, юрт учун жонлари ўлпон.

Ҳар оқшом бошингда турган каҳкашон 
Мангу очиқ кетган қароқларни ўп.

Ҳамон йўлда улар, йўлдалар гўё 
Дунё ғамларидан қадлари дуто.
Навоий суянган муборак асо,
Яссавий таянган таёқларни ўп.

Қуёш замонидан билгани меҳнат, 
Мингдир шукронаси унса бир неъмат. 
Ялангтўшлигига муҳру шаҳодат — 
Қадоқ қўллардаги қадоқларни ўп.

Балки бандасидан, балки худодан... 
Музтарсан илк севгинг айтган видодан 
Бўлмай туриб ундан буткул жудо сан, 
Сўнг бор селу себор ёноқларни ўп.

Неки гинанг бўлса- ўзингдан гина, 
Армони -  қалбингга санчилган нина. 
Волиданг сочидан бир толагина 
Олиб қололмаган тароқларни ўп.

Заминда ва ёки самода бўлган, 
Барҳақдан аввал сўз омода бўлган. 
Фитнадан, ғараздан озода бўлган,
Ҳақ сўз иншо бўлган вароқларни ўп.

:| |н

ТОПР1ЛАР
Биз учун бу дунё, мунисам, мунглим,
__  /

Гоҳида тангу тор, вайрон топилар. 
Илло, азал-аввал нақл бор, кўнглим: 
Ҳар яхшига битта ёмон топилар.

Аммо ҳар учраган нокас, паст эмас, 
Топган, топингани — иймон, нафс эмас. 
Бўйлаким, кулли боғ хору хас эмас,
Боғ ичра ғунчайи хандон топилар.

Мўминдир, ҳалимдир одам боласи, 
Лекин билиб бўлмас — ичда оласи. 
Тоғ-тошга дариса қашқир галаси,
Анинг кушандаси — арслон топилар.

ўлсизлик ёмондир, йўлсизлик емон, 
Бўлсин юрак довлаб йўл тортган омон. 
Жадди-жадал истар, магарким, карвон, 
Шаҳдига муносиб сарбон топилар.
Ҳар қайдан топарсан бир бурда нонни, 
Қайда бор бундай юрт, садқа қил жо 
Бағринга маҳкам бос Ўзбекистонни -  
Ватан топилмайди! -  макон топилар.

ҚАЙДА У ОШИҚ?..

—Қандай бастакорсиз, ёзмайсиз қўшиқ?! 
Биров таъна қилар, биров ҳиринглар... 
Мен қўшиқ ёзардим, қайда у ошиқ — 
Ботир Зокировни топиб беринглар.

Бўлсин қаттиқ-қиров ҳаётингиз ёз. 
Жаннат боғларидан гуллар теринглар. 
Қайда у, қайдадир илоҳий овоз,
Ботир Зокировни топиб беринглар. 
Самум босиб келар, ҳансирар саҳро,
Туя қўнғироғи мискин жиринглар... 
Газли, излаганинг сабоми, садо?! — 
Ботир Зокировни топиб берннглар.

Сочларин тўлқини -  тароққа исён, 
Кўзларин ёлқини — қароққа исён. 
Сурати, сийрати муҳаббат инсон — 
Ботир Зокировни топиб беринглар.

Билгувчим, кўргувчим, бирсану борсан, 
Ҳар ишга ҳамиша қодирсан, дуркун. 
Раббим, наҳот сен ҳам қўшиқа зорсан, 
Уни даргоҳинга чорладинг бир кун.

Жаннат эшикларин очди сиз-сизлаб: 
Озурда юраклар, юмшанг, эринглар! 
...Биз ғофил бандалар юрибмиз бўзлаб: 
Ботир Зокировни топиб беринглар...

ҲАЗРАГИ БАШИР ҲИКМАТЛАРИ

Бу боғ хазон сипоҳи, куздан ҳам қолар бир кун, 
Баҳор келса, қорлару муздан ҳам қолар бир кун. 
Пешоб билан ўзига ер хатлаган, қашқирлар, 
Биздан қолганди бу боғ, сиздан ҳам қолар бир кун.

***
Пайғомдек чўп бўлиб чойимга келмиш,
Бир ҳикмат йиллару ойимга келмиш...
Фано даштининг мен тупроғи бўлдим, 
Подшолар бош эгиб пойимга келмиш.

***
Чақув бозорида чопиб бердилар,
Ит бўлиб бағримни қопиб бердилар. 
Назаркардам бўлди улуғлар охир, 
Нокаслар менга дўст топиб бердилар.

***
Зулмат бошқа-бошқа, нур бошқа-бошқа,
Тош -  бошқа, мис -  бошқа, дур -  бошқа-бошқа 
Мен тавба қиламан фосиқлар учун,
Гарчи сўроқ бошқа, гўр бошқа-бошқа.

***
Баайни кумуш зар, тиллага келди 
Йил моҳи рамазон паллага келди, 
Худоё, етказган кунингга шукур, 
Аждаҳо нафслар чиллага келди.

***
Келдиму кўп хотири малол бўлдим, 
Дунё, ишларингдан гангу лол бўлдим 
Нега ўт эмасман, пода еб кетса,
Нега мен соҳиби илми ҳол бўлдим?!

***
Комилликка қалб йўл бўлғай, Сайдаҳмат 
Сафар иста, мақбул бўлғай, Сайдаҳмат. 
Минг ранж ила ўз қалбинга етолсанг, 
Зиёратинг қабул бўлғай, Сайдаҳмат.

Шокалоннинг шоҳона қурилган ҳовли- 
си. Айвонда Шокалон билан хотини Шаҳ- 
ринисо атлас тўшакларга, пар ёстиқлар- 
га ясланишиб суҳбатлашяпти. Нарироқ- 
даги баланд тушган равонда ўғли Шоумар 
уч-тўрт тенгқурлари билан қарта ўйна- 
япти. Хизматкор аёл эр-хотин олдига 
сўйилган қовун олиб киради.

Аёл ~ Мен энди кетаверайми?
Шаҳринисо — Йигитларга \ам қовун 

бердингми?
Аёл ~ Бердим.
Шаҳринисо -  Эрта барвақтроқ келиб 

кўча томоннинг ойнасини бир артгин. Ҳой 
дадаси, гапингизни тезроқ айтақолинг, 
ҳозир кином бошланиб қолади.

Шокалон -  Қарорим қатьий. Хуршида- 
ни келин қиламиз.

Шаҳринисо -  Уч йилдан буён “ йўқ” , 
дедим, яна “ йўқ” деявераман, неча марта 
совчиликка бориб шарманда бўлиб келга- 
ним етар.

Шокалон ~  Бас қил қайсарликни.
Шаҳринисо -  Очиғини айтайми, авва- 

ло чет элдан қанақр бўлиб келганини худо 
билади. Қолаверса, аҳволимни кўриб ту- 
рибсиз. Ўтирсам туролмайман, турсам ўти- 
ролмайман. Менга югуриб-елиб хизмат 
қиладиган чаққонгина келин керак. Ҳой 
эркак, тушунсангиз-чи, сочини калта кес- 
тириб, лабини бўяб юрадиганлардан яхши 
келин чиқмайди.

Шокалон ~ (ўшқириб, муштлаб) ~ 
Аввал гапга қулоқ солгин деяпман.

Шаҳринисо -  Фермер бўлиб бойиб кет- 
ган бўлса ўзига. (Эрига ўхшатиб уям дас- 
турхонга муштлайди). Онасиниям ёқтир- 
майман. Керилмай ўлсин, кечагина оёғим- 
ни ўпишга зор бўлиб юрарди. Ўлмай ўлгур 
эри бўлса, умрбод пойма-пой калиш кий- 
иб, урғочи эшак миниб ўтган бу дунёдан... 
Энди ҳеч кимни менсимай қоптилар, бу 
хоним. Тўю маъракаларда тўппа-тўғри тўрга 
чиқиб мана бундай қилиб ўтириб олади-я. 
Кўрмаганнинг кўргани қурсин, деганлари 
рост экан. Жа мен ҳам қаталоқ ердан қата- 
лаб чиққан эмасман. Ўттиз йил боғчага 
мудир бўлганман. Манаман, деган пўрим 
жувонлар соямга салом берарди.

Шокалон (ғижиниб) -  Сени бу нонкўр 
Иноят беҳурмат қила бошлабди-да.

Шаҳринисо -  Кўпчиликнинг орасида ер 
ёрилмадию, ерга кирмадим.

Шокалон -  Гапинг тугадими?
Шаҳринисо -  Ярамни тирнаб қўйдин- 

гиз. (Шокалон иззат-нафси олинган аёл ёвуз 
кучга айланади, деб ўйлайди).

Шокалои — Шошмай тургин, мен ўша 
нонкўр Иноятни яна соянгга салом бера- 
диган қилиб қўяман. Сен ақлли аёлсан, 
гапнинг мағзини яхши чақасан.

Шаҳринисо (юзи нурланиб) ~ Хайри- 
яг, ҳеч бўлмаса шунисини тан оларкан- 
сиз.

Шокалон -  Тан олмай-чи, сенинг мас- 
лаҳатинг билан шунчалик бўлиб юрибман- 
да.

Шаҳринисо ~ Хайрият-эй.
Шокалон -  Сенга ҳозир муҳим бир гап- 

ни ошкор қиламан. Мен айтиб бораман, 
сен санаб борасан.

Шаҳринисо -  Қани, қанақа гаплар экан?
Шокалон -* Иноят қизи билаи ({>ермер 

бўлаетганларида мен шартномага даштда- 
ги унумсиз ерлардан юз гектар қўшиб, кей- 
инчалик бирга ишлаймиз, деганман.

Шақринисо (Норози оҳангда) -  Нега 
ўша даштингизни бир Йўла ўғилларингизга 
бера қолмагансиз?

Шокалон -  Душманларим ўғлига шун- 
ча ер берди, деб ғалаён кўтариб, уч гектар 
ўрикзорини ҳам олднриб қўйишлари мум- 
кин эли. Замон нозик эди, хоним.

Шаҳринисо -  Хўи, буни бир дейлик.
Шокалон -  Энди иккинчисига қулоқ 

сол. Гўзалим, агар биз Хуршидани келим 
қилмасак, унга албапа Бексултон уйлана- 
ди. Бир-бирларига кўзини сузиб қзрагани- 
ни неча марта кузатганман. Агар икковла- 
ри бирлашса, ўглингнинг фермаси хароб 
бўлади. Агар Хуршидани биз келин қил- 
сак, унда ўғлингнинг фермаси кучайиб,
Бексултонники хароб бўлади. Тадбиркор* 
ликнимг бир йўли — олишув, кураш. Сен 
рақибингни енгмасанг, рақибинг сени, 
албатга, ентади.

Шақринисо -  Хўп, буни иккинчиси 
дейлик, лекин ваҳималироқ жан.

Шокалон ~ Учинчиси шуки, нашрим- 
да, Хуршидаии бир-икки Йилга қолмай 
туман \окимлиги1л кўшриб юборишса ке- 
рак.

Шаҳриниео Йўғ э!
Шокалон -  Кимсан, ҳокимнинг қай 

набуниси бўлиб юрсанг, бунинг нимаси 
ёмон?

Шақринисо (ёқасини ушлайди) 
Йўғ-э!

Шокалои Вилоят ҳокимининғ фикри 
шунақа.

Шачрииисо -  Сиз вилоят \ркимини ум 
ри нгизда кўрма\ анси з- ку.

Шокалои — Мен кўрмаган бўлсам ҳам 
улар мени танийди...

Шаҳринисо -  Тезроқ тўртинчисини ай- 
тинг. Кином бошланиб қолади, деяпман.

Шокалон ~ Тўртинчиси шуки, Бексул- 
тон билан Хуршида бирлашиб даштга ан- 
ҳордан кўтарма сув олишеа, тепадан сури- 
либ келган зах ўғлингнинг ўрикзорини 
бутунлай қуритади-қўяди.

Шаҳринисо -  Вой шўрим, бундай 
қилишларига йўл берманг.

Шокалон -  Энди бешинчисини айта- 
ман. Ўғлинг сал анқовроқ, бунинг устига 
думбул ҳам.

Шаҳринисо -  (Сакраб ўрнидан туриб 
кетмоқчи бўлади, ғазаби ошади, туролмай- 
ди) — Боламни камситишни бас қилинг, 
топиб олган гаплари шу. Э, ўзингиздан 
кўринг, ўша пайтларда нуқул ичиб келар- 
дингиз, маст бўлиб келиб қутурган шер- 
дек ёпишардингиз.

Шокалон ~ (Ўзини оқламоқчи бўлиб)
-  Ўзинг ҳам бешинчисини туғмайман, деб 
ойлаб қайноқсувда ўтиргансан... Ҳа, бўпти, 
кечир мени. Гап шундаки, сен билан мени 
бу дунёга боғлаб берганлари йўқ. Бир кун 
кетиш ҳам бор. Биздан кейин ўғлинг ака- 
укаларга қарам бўлиб қолмаслиги учун унга 
Хуршидага ўхшаган хушёрроқ хотин ке-

Бугунги ёшлар жамияти-
миз ҳаётида асосий бўғин си- 
фатида янгича ҳолат, янгича 
кайфият яратяптилар, иқти- 
содий ва маданий ҳаёт жаб- 
ҳаларида мустаҳкам ўрин 
эгаллаб, моддий ва маънавий 
юксалишимизга ўз хиссала- 
рини қўшмоқдалар. Гоҳо уч- 
раб гурадиган тўсиқларни 
мардонавор енгиб ўтмоқда* 
лар. Севиш ва севшниш бора- 
сида ҳам ўзларининг гўзал 
руҳий оламини, миллий гурур 
ва ифтихорларини, иффат ва 
назокатларини кўрсатяпти- 
лар,

Ёзувчи қишлоқ ёшлари 
ҳаётидаюз бераётган ана шу 
руҳий ҳолатларни акс этти- 
ришга ҳаракат қилган. Филм 
Бўстонлиқ тумани кенгликла- 
рида суратга олинмоқда.

&

Абдусамат -  Хазина топган хасисдек 
десангиз-чи? Омонговнинг қўйларини 
кўриб келяпман. Қўчқорларини қассоблар 
талаб кетибди. Урғочилари билан қўзилари 
қопти.

Хуршида — Олсак бўладиганми?
Абдусамат -  Олиш керак.
Хуршида — Неча бош экан?
Абдусамат — Олтмиш бош.
Хуршида ~ Қўйларда юк борми ёки тўрт 

оёғу бир калладан иборатми?
Абдусамат — Олсак юкини эмас, боши- 

ни гаплашамиз.
Хуршида -  Савдолашдингизми, ахир?
Абдусамат -  Елкам узилиб кетай, деди- 

ку, Хуршидахон.
Хуршида — Қанчаданга келишдиларинг?
Абдусамат -  Йигирмаданга.
Хуршида — Йўқ, мингдан қўшинг. Ўтган 

ҳафта бозорни кўрдим. Ҳисори қўйлар 
ўттиздан камга кетаётгани йўқ.

Абдусамат — Ҳисобчига айтайми?
Хуршида -  Чекни ола кела қолсин.
Абдусамат чиқиши билан хонага торти- 

ниброқ Иноят кириб келади.
Иноят -  Хуршида, мен Абдухолиқ

Худойберди ТЎХТАБОЕВ, 
Ўзбекистон халқ ёзувчиси

рак, тушуняпсанми?
Шаҳринисо -  Яна совчиликка бор, дей- 

сизми?
Шокалон -  Эртагаёқ.
Шаҳринисо -  Яна йўқ, деса-чи?
Шокалон -  Яна, яна, яна бораверасан. 

Агар Хуршидани келин қилиб, даштдаги 
ерини қўшиб олсак, даштнинг энг баланд 
жойига сенга шийпон қурдириб бераман.

Шаҳринисо -  Одамни кўндиришга би- 
рам устасизки, келинг, қўлимдан тортинг.

Шокалон -  Бай, бай, бирам оғирсан-
КИф

Шаҳринисо -  Мудирлигимда кўп еб 
қўйганман-да, дадажониси.

Шокалон -  Кўп еган семирса, мен 
ҳозир бир гонна бўлардим.

Шаҳрииисо — Дадажониси, еган билан 
еганингиз юқсин экан. (Кулади).

* * *
Иноят аянинг қовлиси. Ая уч қизини 

ёнига олиб овқатланяпти.
Иноят — Умида, тур. Идиш-товоқлар- 

ни йиғиштир. Зарифа, сен дастурхонни 
гилоснинг тагига қоққин. Савоби дадамга 
тегсин, дегин. Кейин Умида икковларинг 
бориб аммангни айтиб келасизлар, масла- 
қатли гап бор экан, дейсизлар.

Зарифа ~ Тезроқ юринг, аяжонимнинг 
юраги тарс ёрилай деяпти, деймизми?

Иноят — Майли, шундай десанг ҳам 
бўлади. Хуршида, тур нариги уйга чиқдй- 
лик, сен билан гаплашиб олмоқчиман.

Хуршида (кулиб) ~Ишлаб чиқариш 
мажлиси қиламизми?

Иноят (жиддий)- Ҳа, мажлис қиламиз.
Хуршида -  Нима, сут соғиш планини

бажаришмаяптими?
Иноят -  Жон қизим, ҳазилга олма.
Хуришда (яиа кулиб) Аяжои, новвос- 

ларингиз ҳам ссмирмай қолаяптими? Аяжо- 
ним, агар яна эрга тегишим масаласида 
бўлса, гап очманг.

Иноят -  Очаман, ҳозир амманг ҳам 
келади. Сен тсиги қизлар иккитадан бола- 
ли бўлди. Хуморхон учинчисига ҳомила- 
дор бўпти. Икковинг бир кунда туғилган 
эдинг. Қари қиэбўлиб ўтиравсрасанми? Эл- 
юртнинг гапига қандай чидайман?

Хуршида -  Мени эл-юрт билан ишим
йўқ.

Иноят -  Ҳой, она қизим. Менга қтра, 
яна бир йил-ярим йил ўтса, сени с хоги 
ни ўлган, ё хотнн қўйган сўраб келади.

Хуршида Маъқул кўрсам, унисигаям, 
бунисигаям тегаверам ан.

Иноят Ўзи қиз болани ўн еттидан 
оширмай узатиш керак экан, Йил ўтган 
сари эр танлайлиган бўлиб қоларкан,

Хуршида -  Нега ўн еттимда узатмадин- 
гиз? Мен қам қозир учтасини тугиб олган 
бўларлим

Инояг Виламаи, еенга гап тополмай 
ман. (йиғламсираб) Менга қара, раҳматли 
даданг элликда қазо қилундй. Мен қам ўша

ёшдаман. Жон бор жойда қазо бор, ҳеч 
кимга фалон ёшга борасан, деб олдиндан 
айтиб қўйилмаган. «Тап» этиб ўлиб қолсам, 
бу ёқда сен, бу ёқда сингилларинг, оси- 
либ қоласанлар (йиғлаб юборади).

Хуршида (Сакраб туриб онасининг 
бўйнига осилади, ўзиям тўлиб турган 
экан, қўшилиб йиғлайди) — Онажоним, 
меҳрибоним (сочларидан силайди, кўзла- 
ридан ўпади), йиғламанг, бас қилинг.

Иноят (Баттар йиғлаб) -  Даданг шўрлик 
тирик бўлганидаям майли эди-я.

Хуршида (йиғи аралаш) -  Аяжоним, 
ҳаммасини тушунаман. Нима, менинг қдл- 
бим тошданми, мени бошқаларга ўхшаш 
орзу-қавасларим йўқми? Тенгқурларим 
боласини эркалаб бағрига босиб тургани- 
ни кўрсам, қавасим келганидан кўкрагим- 
дан сут чиқиб кетади. Ёш келин-куёвлар 
кўчадан етаклашиб ўтишса, қалтираб оёқ- 
қўлимдан дармон кетиб қолади. Келинчак- 
нинг ясатилган уйига кирсам, рашким кел- 
ганидан қочиб чиқиб кетаман. Менинг қис- 
сиётларим қаммасиникидан тоза, қамма- 
синикидан юксак (Йиғлаб ўзини тўшакка 
ташлайди, тўшакни муштлаб-муштлаб 
йиғлайди).

Иноят (Йиғидан тўхтаб, қизини юпа- 
тишга тушади) -  Онагинам, ширингинам, 
ярангни чакки тирнадим, ўзи шунақэ бўлар- 
кан. Омад билан бахт қўшалоқ келмас экан. 
Худога шукр, омадинг келиб турибди. 
Илоё, бахтииг қам чарақлаб очилсин.

Хуршида (Ҳали йиғидан тўхтагани йўқ)
-  Аяжоиим. ўзимнинг қам ўйлаганим 
нуқул шу. Битта тенгимни мен қам топар- 
ман. Хўш, унда ферма нима бўлади, син- 
гилларим ёш, сиз ярим жон бўлиб қол- 
гансиз... Яна кимлардан совчи келяпти?

Иноят -  Шокалои раисникидан келиш- 
ганини айгувдим. Бугун яна келишди.

Хуршида -  Нима дедингиз?
Иноят -  Яна ўша жавоб, аввал йигит 

қизим билан гаплашсин, дедим.
Хуршида -  Яна кимдан келди,>
Ииоят Бугунгиси Яйпандан. Йигит- 

нинг отаси қушхонанинг дирсктори экан. 
(Кулиб олади). Қизингизни келин қилсак, 
буқаларингизни бизнинг қушхонамизда 
сўйиб бемалол сотаверасизлар, деди.

(Она-бола иккошшри кулишади).
Хуршида ”  Роса ким ошди савдоси ав 

жига чиқаркан-да, аяжон.
Инояг Шунақага ўхшайди, қизим.
Хуршида -  Аяжон, ўзингизнинг 

кўнглингиз қайси бирига чолвяпти?
Ииоят -  Э, қизим, кўнглимга қулоқ 

солсам, сени асли Акмалхон Қорининг 
ўғли Шарифжонга бергим бор. Азонни жуда 
ёқимли овоэ билаи айтади да. (Она-бола ку 
лишади), Энди қизим, замон сеига боқма- 
са, сен замонга боқ, дейдилар. Шунча кат 
та ишни бошлаб қўйдик. Энди катта, бо- 
обрў қудалар қам керак. Шока/тон раиснинг 
ўгли Шоумар яхшигина Йигит, бир поч 
часи қоким муовини, бир поччаси банкда

бош қисобчи, опаси мактаб директори, жон 
қизим, сўнгги пайтларда кўпроқ яккала- 
ниб қоляпмиз, кимларгадир суянмасак 
бўлмайдиганга ўхшаб қоляпти. Шоумар 
ёқимтойгина, дилбаргина.

Хуршида -  Дилбаргина бўлмай ўлсин, 
мижғовлигини айтмайсизми! Жиним суй- 
майди уни. Онасини эммоқчи бўлган бу- 
зоқчадай орқамдан эргашгани эргашган.

Иноят -  Унақа дема, кичкина одамлар- 
нинг фарзанди эмас-а, агар йўқ десак, бу 
қишлокда яшашни қам бир ўйлаб кўргин.

Хуршида ~  Майда гап, хотинчалиш у, 
фақат қошига ўсма қўймайди, холос.

Иноят —  Қизгинам!
Хуршида -  Бас қилинг, бас! (Йиғлаб 

юборади, онасининг кўксига бошини қўйиб 
узоқ йиғлайди). Нега мени ўғил қилиб туғ- 
мадингиз, нега?

Иноят -  Бўлмаса, кўнглингдагини айт, 
амманг келгунча келишиб олайлик.

Хуршида ~  Кўнгил қўйганим бор, ал- 
багга. Мана бу еримга ўрнашиб олган у. 
Тушимда қам ўша, ўнгимда қам ўша, ки- 
тоб ўқисам, кино кўрсам қам ўша. (Ўрни- 
дан туриб, ер тепинади). Мактабни бити- 
раётганимда гул берган қам ўша, дадажо- 
ним оламдан ўтганда бел боғлаб, худди 
ўғлидек йиғлаб турган қам ўша, молхона- 
ни сув босганда тепасини ёпишга қараш- 
ган қам ўша, депутатликка қўйилганимда 
меи учун ёниб-куйиб олишган қам ўша, 
ўша, ўша. Мана бу еримда ўт ёққан у, қар 
кўрганимда бу ўт ловиллаб ёниб, бутун 
борлиғимни, бутун вужудимни ловилла- 
тиб куйдиради.

Иноят -  Хулога шукр, уни севаркан- 
сан.

Хуршида ~  Аяжон, у қам мени севади.
Иноят Нега совчи қўймайди, бўлма-

са?
Хуршида -  Икки-уч бор гортиниброқ 

ёнимга келган. Мен ақмоқ унинг кўксидан 
итартанман. Аяжон, қапо бир марта тарса- 
ки қам урганман.

Инояг (Ҳушёр тортиб) -  Шўхлик қил- 
моқчимиди?

Хуршида "  Ўпмоқчи эди, шекилли.
Иноят -  Худога шукр, қалбингда кагта 

муқаббаг бор экан. Муқаббат покиза қалб- 
ларгагина меқмон бўлади, Бунақа бахт қам 
мага қам насиб бўлавермайди. Йиглама, 
кел, бошингни яна кўксимга қўй... Ҳамма 
сени шафқятсиз, меқри қапиқдеб юрарди. 
Бунақа йиғлайдиган одатларинг қам бор 
экан. Лекин, қизтинам, бегоиалар олдида 
қеч йиғламагнн.

Хуршида Аяжои, юрагим тўлиб кет* 
ган эди-да. « * *

Ферманинг маьнааият хоиаси. Хуршида 
ҳисоб-кигоб қилиб, ўзичи мамнун угириб- 
ди. Шошилиб ёрдамчиси Абдусамаг кириб
келади.

Хуршида (кулиб) -  Ҳа, намунча, ит 
қувган соқоадек.

қақида...
Хуршида -  Йўқ, бу одам қақида гап оча 

кўрманг.
Иноят -  Шақарда, Чорсу бозорида ара- 

вача итариб, ташкачилик қилиб юрган- 
миш.

Хуршида -  Бир таъзирини есин. Уч мар- 
та ўғирлик билан қўлга тушди.

Иноят —  Жон қизим, бешта боласи бор-а.
Хуршида -  Ўнта бўлгандаям уни қайта 

ишга тикламайман. Агар тикласам бошқа- 
лари қам бири беда, бири ем, бири челак- 
лаб сут ўғирлашга тушади.

Иноят —  Қизим, ахир ферманинг ярми 
меники бўлади-ку.

Хуршида -  Нега ярми бўларкан, аяжон? 
Ҳаммаси сизники. Лекин бошқарув меники. 
Мен қаммага бир хилда рақмдил бўлолмай- 
ман. (Қўлидаги уяли телефон жиринглаб 
қолади). Ҳа, қа, менман. Бўлмаган гап, мен 
у муттақам билан қозироқ гаплашаман. Кет- 
ма, ярим соатдан кейин яна телефон қил 
менга. (Жақл билан қўлидаги телефон ра- 
қрмларини тера бошлайди). Вақоб Рўзиевич, 
бу қанақа майнавозчилик яна? Ҳа, мен 
шунақа саломлашишниям унутиб юбор- 
ганман. Мени келин қилмасангиз — қил- 
май қўяқолинг, қали бери эрга тегиш ния- 
тим қам йўқ. Гапни чалғитманг. Нега ме- 
нинг эксиедиторимни қайтардингиз, нега? 
Кунжара билан шўлхани тўппа-тўгри цех- 
дан, совимасдан, қайногича берасиз, деб 
келишган эдик-ку. Гапни қаранг, олдин ом- 
борга чиқцрармишлар, омборчи б<тз<1га жўна- 
тармиш, базадаги товламачилар шофёрлар 
билан келишишармиш.... Вақоб Рўзисвич, 
жойида ўн олти сўм турадиган кунжара бизга 
қирқ икки сўмдан келиб тушаяпти. Йўл- 
йўлакай бўладиган қароқчиликдан сизнинг 
хабарингиз бор, кўгжни ўзингиз уюшти- 
раётган бўлишингиз қам мумкин. (Иноят 
қўрқиб турибди, қўрқув баттар ошиб бо- 
ряпти). Гап шу, мен лимитдаги кунжарам 
билан шўлхамни гўпиа-тўгри иехдан ола- 
ман. Агар қаршилик кўрсатсангиз, устин- 
гиздан деиутат сифатида вилоят прокуро- 
рига шикоят киритаман.

И ноя1 Қизгинам, (қизини нг қап и қ- 
қаттиқ гаплашаётганидан қўрқиб бориб 
қўлини ушлайди) булар билан муомалани 
юмшоқ қил, қаммаси бир товоқдан ош 
ейди-я.

Хуршида (Ғурурланиб) -  Аяжон, мен 
қам кичкина одаммасман.

(Иноят гапини ўтказа олмаганидаи маъ- 
юс гортиб чиқиб кетади. Хуршида яна қогоз 
варақлаина тушади. Гелефон жиринглайди.)

Овоз Хуршида опа, директор \узу- 
ридан гапиряпман. Кечирим сўраягпилар. 
Мана, чой қам бердилар менга. Уч кун ичи- 
да лимигдаги қамма нарсани ўзим олиб 
кетар жанман,

Хонага қўлида бир даста гул Шоумар 
кириб келади.

Шоумар (хурсанд)- Э, қайрият-э, се-

ниям топадиган кун бор экан-а, бир кун 
боғда, бир кун тоғда бўласан (гулни узата- 
ди).

Хуршида -  Вой, буни нима қиламан?
Шоумар -  Аям севган қизинг зўр му- 

кофотлар олди, қуруқ борма, гул олиб бор- 
гин, деди. Қалай, яхшимикан? Атайлаб 
шаҳарга бориб олиб келдим... Аям Хурши- 
дага айт, у жудаям гўзал қиз, деб тайин- 
лади.

Хуршида —  Буни ўзим қам яхши била- 
ман, нима гапинг бор, айт, шошиб ту- 
рибман.

Шоумар -  Маслақатли гапим бор, шун- 
га келувдим.

Хуршида -  Қанақа маслаҳат?
Шоумар (бутунлай довдираб) — Мана 

мен фермер, сен фермер, сен Голландия- 
да ўқиб ақлли бўлиб келгансан. Мени да- 
дам, қариндошларим қўллаб турибди, би- 
ласан, поччам қоким муовини, битга опам 
ЗАГС мудири, яна битгаси директор.

Хуршцда (беозор кулиб) ~ Песнинг поч- 
часи, моховнинг тоғаси кўп бўларкан.

Шоумар (пичингни тушунмай) — Тўғри 
айтасан, иккита поччам қрм бор. Биттаси ми- 
лициядан кетган бўлсаям, воситачилик қилиб 
роса пул топади-да... Энди менинг ўрикзо- 
римда ҳам фермангнинг бўлинмасини очсак, 
девдим... Роса хашак олса бўлади-да.

Хуршида —  Менинг хашагим етарли.
Шоумар -  Йўқ, ферма очайлик, деяп- 

ман.
Хуршида -  Фермам қам етарли. (Чиқиб 

кета бошлайди).
Шоумар -  Хуршида, қийналиб кетяп- 

ман, нима учун келганимни билиб туриб- 
сан, билиб туриб мени молхонага бошлай- 
сан, нима мен қайвонми, етти марта му- 
қаббат изқор қилдим, жавоб йўқ. Билиб 
қўй, сени барибир бировга бермайман. 
Бунинг устига дадам билан аям қам фақат 
сени келин қиламиз, дейишяпти. Сени 
биздан кейин етаклаб юрадиган қушёрроқ 
қиз керак, дейишяпти... Майли, ўладиган 
дунёда, хоҳласанг, Голландияга қам кўчиб 
кетаверамиз.

Хуршида -  Голландияга?!
Шоумар ~  Ҳа, Голландияга. Йўқ, рози 

бўлмасанг, бормаймиз. Дадам даштдаги 
ерларнинг қўлдан чиқиб кетишидан жуда 
қўрқяпти-да.

Хуршида — (қушёр тортиб) Нега қўлдан 
чиқаркан?

Шоумар -  Бошқага тегсанг, қўлимиз- 
дан чиқиб кетади-да.

Хуршида -  (Шоумарнинг думбуллиги- 
дан кулиб)-Шоумаржон, сен эсли, қушли. 
қам жуда келишган йигитсан. Синфимиз- 
даги барча қизлар сени яхши кўришарди. 
Ҳар қандай қиз сенга турмушга чиқишни 
ўзига бахт деб билади. Лекин синфдошим, 
мен сени қеч қачон умидвор қилган эмас- 
ман.

Шоумар — Очиғини айт, мен ёмонман- 
ми?

Хуршида — Йўқ, сени қеч ким ёмон 
деётгани йўқ.

Шоумар -  Нега бўлмаса тегмайман, 
деяпсан?

Хуршида -  (Бунга гап уқдира олмасли- 
гини тушуниб, охирини ошкор айтишга 
қарор қилади) — Мени севган йигитим бор.

Шоумар -  (ўрнидан туриб) Нима?!
Хуршида -  Ҳа, йигитим бор.
Шоумар -  Тагин анави Бексултон шал- 

пангқулоқ бўлмасин?
Хуршида -  Эқтимол ўшадир.
Шоумар -  Билиб қўй, ўшанга тегади- 

ган бўлсанг, икковингни қам чавақлаб таш- 
лайман.

(Икковлари ўргасида сану ман жанжал- 
га ўхшаш қолат кучаяди. Иноят қошшқиб 
киради).

Ииоят -  Вой, нима жанжал, қамма 
қараб турибди-я, уят-э!

Шоумар (қаяжонда) -  Мана бу қизин- 
гизни қаранг, егги йил олдин сенга тега- 
ман, девди. Энди йўқ деяпти. Бу ёқда мен 
учта болалан қолиб ўгирибман.

Хуршида (бақириб) -  Э, йўқол-э, сеи- 
га қачон ваъда берибман?

Шоумар -  Олтинчи синфдалигингда 
ўчиргич бсриб ўишндим-ку, эсиигдан чиқ- 
дими?

Ииоят -  Вой, тавба, вой тавбангдан 
кетай.

Шоумар -  Холажон, мсн бўлажак куё- 
вингизман, менга унақа хўмрайиб қара- 
манг, барибир қизингизни оламан. Яхши- 
си уни кўндиринг. Кўндирсангиз, тўйдан 
кейин сизни Ҳажга олиб борамаи.

Хуршида — (Гулдастани бетига отиб) 
Йўқол, йўқол деяиман.

* * *
Ииоят (ўйчан) -  Қизгинам, 6 у бало- 

лардан қутулиш осон бўлмас-ов, Шокалон 
раис олдииги раисни ўлдиртириб аазифа 
сини торгиб олган эди.

Она-бола бир-бирларига қўрқув-вақима 
ичида боқиб тек туриб қолишади.

Сиз — шаҳри азимдансиз, мен — куҳи баландданман 
Лекин аҳли дил қайда бўлса мен ҳам андаман. 
Султонманми гадоман, саидманми ё ғулом, 
Куням, унвоним банда, бандадирман, бандаман!

***
Қалъайи иймоннинг посбони эдим,
Ишқу муҳаббатнинг достони эдим.
Ваҳ, мардум билмади жон фидо қилсам, 
Балки, мен ерданмас, осмони эдим.

***
Янграгин ҳам ярагин дил кориға, рақси само,
Мен борай ўздин яна ҳар сориға, рақси само.
Қўл эмас қўллар — қанот, ёздим, мана, парвоз учун, 
Восили эт холиқо дийдориға, рақси само.

***
Бандайи ғофил, кўзинг оч, мен дилингни дил қилай, 
Ҳам тариқат, ҳам ҳақиқат шевасин табдил қилай. 
Сен учун дунёйи дун шароб тўла хумдир магар,
Мен ўшал дунёни тошға урибон чил-чил қилай.

* * *
Анчайин ҳориғон кўринаман...
Мен энди қариғон кўринаман.

Оташ давралара оёқ тортмас, 
Хилватға дориғон кўринаман.

Қизғалдоқзор эрди, умр томидан 
Бугун қор курағон кўринаман.

Чиноримни қулатди барқ қай кун, 
Анинг-ла қулағон кўринаман.

Дўсти дилдору ёр қани, ўзни 
Рўёға ўрағон кўринаман.

Отам дерди, ҳақдин ўзга дўст йўқ, 
Мен ҳақ дўст сўрағон кўринаман.

БУ БОЛАЛАР...
Койиманг сиз уларни кўп, 
Нолиманг, «одам бўлмайди»... 
Бу болалар, сезаяпман, 
Ландавур, там-там бўлмайди.

Юрай деса, йўли боғлиқ,
Қўли боғлиқ, тили боғлиқ.
Бизу сиздек боғри доғли,
Тутаб ёнган шам бўлмайди.

Оташ бўлар, чўғ бўлади,
Айтган сўзи ўқ бўлади.
Бироз ўжар, шўх бўлади,
Ланжу ложарам бўлмайди.

Отанг-бозор, онанг-бозор, 
Кимга пул керак, кимга -  ор. 
Арава тортадию зинҳор — 
Каззоб, муттаҳам бўлмайди.

Жони-тани, фикри солим,
Бири — толиб, бири — олим. 
Шоҳсупада бири ғолиб,
Боши эгик, хам бўлмайди.

Ишқ бобида тезлардан ҳам — 
Тездир, рашкчи бизлардан ҳам. 
Чунки қурғур қизларда ҳам 
Гоҳ лутфу карам бўлмайди.

Дунё кенгдир — Париж, Пекин.. 
Кўраверар секин-секин. 
Кўнглига юртидай лекин 
Бирор юрт малҳам бўлмайди.

Қилиб дунё даъвойини,
Билгани соз «ховою»ни...
Ўқиб турса Навоийни,
Бу болалар кам бўлмайди!

■

* М Е Х .Р И  Д А Р Е
У С Т О З И М

Азиз ва қадрдон домлам академик 
Воҳид Абдуллаевни хотирлар экан- 
ман, унинг, аввало, илмий-ижодий 
жамоатчилик эътироф этган улуғ ин- 
сон, таниқли адабиётшунос олим, 
ҳозиржавоб шоир, тарихнавис сифа- 
тида машҳур бўлганини эслагим келади. 
Ахир мен 1952 ~ 1957 йиллари Самар- 
қанд давлат университети тил ва ада- 
биёт факултетининг талабаси сифатида 
замонасининг пешқадам ва заҳматкаш 
домлалари -  Абдураҳмон Саъдий, 
Улуғ Турсунов, Маҳмудали Юнусов, 
Ҳамдам Бердиёров, Худойберди До- 
ниёров, Нуриддин Шукуров қатори 
Воҳид Абдуллаевда ҳам таҳсил кўрган- 
ман, филология билими асосларини 
ўрганганман. Шубҳасиз, бизга таълим- 
тарбия берган мураббийларнинг ҳар 
бири бетакрор фазилатларга эга бўлиб, 
биз -талабаларнинг ҳаётга дадил ки- 
риб бориши, камол топиши, жами- 
ятга фойдали мутахассис бўлиб ети- 
шувига катта ҳисса қўшган.

Биргина менинг фаолиятим ҳам 
бунга равшан мисол бўла олади. Уни- 
верситетдан кейинги 45 йиллик 
ҳаётим бевосита республикамиз 
илми, маорифи, матбуоти билан чам- 
барчас боғлиқ бўлганлиги сабабли ус- 
тозларим билан муттасил мулоқотда 
бўлдим, биргаликда ижодий ҳамкор- 
Лик қилдик. Айниқса, устозим Во\ид 
Абдуллаев билан умрларининг охири- 
га қадар яқин алоқада бўлганман. 
Оилавий борди-келди қилганмиз...

Университетда ўқиган йилларим- 
даёқ устоз қалбимдан чуқур ўрин олган. 
Курсдошларимнинг ҳаммаси бирдек 
домлани севарди. У кишининг дарсла- 
рида барчамиз сабоқхонани тўлдириб 
ўтирар, бутуи вужудимиз билан маъру- 
з а л а р и н и  тинглар, танаффусга қўнғи- 
роқ чалинганини ҳам сезмай қолардик. 
Сабабки, у киши маърузани жонли,
туйғуларга берилиб, мароқ ва завқ би~ 
лан ўқир, қоғозга қарамас, бой маълу- 
мот берар, эслаб қолиниши керак 
бўлган ўринларни алоҳида таъкидлаб,
диққатимизни ўзига жалб қила олар эди.
Айниқса, газал ва шеърларни маҳорат 
билан ёддан айтиб, солда таҳлил қилиб, 
шундайгииа миямизга қу- Йиб қўярди. 
Ҳар доим кўп шеър ёдлашимизни та- 
лаб қиларди. «Филология факултетида 
ўқиётган, келажакда адабиёт мутахас- 
сиси бўлиижи истаган \ар бир талаба 
эллик минг мисра шеърни ёддан били-
ши керак», -  уқтирардн

Воҳид Абдуллаев ғоят камтар, хо-
кисор ка м с у қу м , ҲОЮ ҳввасга берил- 
маган едматкаш олим *ли. Эсимда: 1958 
йили домла докторлик лиссертацииси-
ни ёэиб тугатди. У нақтда мен Тошкен-
тда «ўкув-педагогика давлат нашрие- 
ти.ла муҳаррир Г̂ ЛИГ’ «шлайман. Ти- 
рикчилик баҳоли қудрат. мусофироиа, 
бечораҳол ҳаёт кечирамиз. Ьир хонали 
„астқамгина уйд» Р»Ф«кам ва етти ой- 
л и к  КИ1ИМ билан яшайми I.

Ана шундай кунларнинг бирида 
домлами 1 Воҳид Абдуллаен уйими.да 
1сҳмон булиб. докторлик диссерта- 
„и  сиии езиб тугатганини хабар қил- 
ди Лекин қўлёзманинг қораламаси

араб имлосида ёзилгани учун уни ма- 
шинисткага айтиб ёздириш лозимлиги- 
ни, шу мдаадда биз -  шогирдларини 
орқа қилиб йўқлаганини айтди. Албат- 
та, домламизни кўришдан, у кишининг 
ҳазил-мутойибаларидан баҳраманд 
бўлишдан дилимиз қувончга тўлган 
бўлса ҳам, бу кишидек алломага лойиқ 
шароитимиз йўқлигидан ноқулай 
аҳволга тушдик. Буни сезган домла:

-Э й , тулпор! Нимадан хижолат 
тортасан?! Энг муҳими, менинг ён- 
бошлаб диктовка қилишимга шароит 
кўнгилдагидек. Фақат сен ош-чой қила- 
сан, деб, Маҳмудахоннинг вақтини 
олма. Менга бир чойи кабуд дамлаб бер- 
гину, ишингга бор. Болага ўзим қарай- 
ман. Келин, сен ғайрат билан машин- 
кани босавер, -  деди ва менга пул уза- 
тиб: -  тушликка чиққанингда сомса- 
помса ола кел, бирга ов- қатланамиз,
-  деб эслатди.

Диссертациянинг шу тарзда боси- 
лиши бир ойлар давом этди. Домла фа- 
қат тунагани 
қайсидир меҳ- 
монхонага бо- 
рар ва эрталаб 
уйга келиб, 
ишга шўнғиб
кетарди.Қизалоғимиз онасига халал бер- 
маслиги учун тиззаларига ўтқизиб, бир 
қўли билан эркалатар, иккинчи қўли 
билан қўлёзма варақлаб диктовка 
қиларди. Гўдак гўдак-да: хархаша қила- 
ди, йиғлайди, эр-хотин болани тинчи- 
тиш учун безовталанамиз, домланинг 
олдида хижолат чекамиз. Шундай дам- 
ларда домла бизга таскин берар, қизиқ 
ҳангомалар айтиб кулдирарди...

1963 йили «Ўқитувчи» нашриётида 
олий ўқув юртлари учун «Ўзбек ада- 
биёти тарихи» номи билан уч йирик ки- 
тобдан иборат дарслик нашр этила 
бошлади. Бу китобларнинг муаллифла- 
ри таниқли адабиётшунос ва моҳир пе- 
дагоглар эди: биринчи китоб Н.Малла- 
ев, иккинчи китоб В.Абдуллаев, учин- 
чи китоб Ғ.Каримов томонидан яра- 
тилганди. Ҳар уч дарсликка ҳам муҳар- 
рирлик қилганман. Ижодий мулоқот 
жараёнида бу алломаларнинг инсоний 
фазилатларини, маънавий оламини 
янада теранроқ билиб олдим. Масалан, 
Во\ид Абдуллаев китобининг қўлёзма- 
сида тадқиқот материаллари X V II—XIX 
асрлар адабий муҳитини қамраб олган 
ва кенг кўламда катта илмий изланиш- 
лар натижалари асосида ёритилган 
бўлиб, уларни дарслик талабларига 
мослаш, ўқув дастури ҳажмига келти- 
риш ложм эди. Ниқоят, китобни таҳ- 
рирдан чиқариб, машинкалатиб, 24 
босма табоқ ҳажмида босмахонага тай- 
ёрлаб қўйганимдан кейин домлага 
ўқишга бсрдим. Бироз вақтдан кейин 
устоз қўлёзмани нашриётга қайтарар 
экан, ўзига ярашган хушчақчақлик ила 
ҳазил қилиб: -  Қойил, тулпор. Икки- 
уч йил ўтириб ёзган тадқиқотларимни 
қайчилаб, чақалоқнинг калапўшидай 
ҳажмга кслтирибсан-ку! Лекин дарслик 
мазмуни ихчам ва аниқ бир шакл касб 
этибди. Раҳмат! Шу боис ҳам сенинг 
порлоқ келажагингга ишонаман, — дсб 
елкамга қоқиб қўйди.

Шу йиллари Воҳид Абдуллаевнинг 
«У |0ек адабиёти тарихи» дарс- лиги уч 
марта қайта нашр этилди.

Назаримда, домлани табиат зўр за- 
вқли, эҳтиросли ва пурҳикмат қилиб 
яратганди. Умрларида бировга миннат 
қилмаган, смонликни раво кўрмаган 
беоюр адам >ди, Ьир умр эзгулик ва |ўзш1 
лик шайдоси, яхшилар суҳбатининг га- 
доси, ўтиришларнинг қўри бўлганди.

Ҳа, устозим Во\ид Абдуллаев тен 
ги йўқ олижаноб инсон, элга танил 
ган донишманд, одамохун олим, қам 
мага бирдск хайрихоҳ саховат эгаси эди. 
Менга ма оиламга отадск ме\рибон ва 
жонкуяр бўлган устоэим хотираси бир 
умрга қалбимизга муҳрланиб қолган.

И аримон ХОТАМОВ, 
ф илология ф анлари ном зод и ,

Ў эб е ки сто н д а  хиам ат кўр са тга н
м аданият хо д и м и  

Давоми. Боши ўтган сонда.

-«Звезда Востока», «Шарқ юлдузи»да чиқ- 
қан проблематик мақолаларингиздан кейин қан- 
дай асарлар ёздингиз? Қандай тадқиқотлар 
яратдингиз?

-Ўша пайтлари мени кўпроқ назарий масала- 
лар қизиқтирган. Университетда 80 соатлик «Бади- 
ий маҳорат сирлари» деган мавзуда маърузалар 
ўқиганман. Шу маърузаларнинг ҳаммаси ҳам нашр 
этилиб улгурган эмас. Композиция масаласи билан 
қаттиқ шуғулланганман. Композициянинг моҳияти, 
сюжет нима, конфликт нима -  шу каби назарий ма- 
салалар билан шуғулланганман. Эсимда: «Навоий» 
романининг композицияси» деган (рус тилида) кат- 
та иш бошлагандим. 150 бет бўлган. Илмий жиҳат- 
дан ниҳоятда қизиқарли иш эди. Тадқиқотда «Наво- 
ий» романидаги ҳар бир эпизоднинг ўрни, ҳар бир 
образнинг ўрни белгиланган эди. Умуман, рус ти- 
лида ёзилган «Ўзбек романи», «Ўзбекнинг улуғ ёзув- 
чилари» деган икки китоб ҳам тайёрлаганман.

Ойбек романларини таҳлил этаётганимда Абдул- 
ла Қодирийнинг «Ўтган кунлар» романи қайта нашр

асарларидан чиқадиган асосии маъно шуки, у рус- 
нинг қандай аҳволда эканини унинг ўзига кўрсата- 
ди. Чеховнинг мақсади шу.

Абдулла Қодирий ҳам ўзбекнинг қандай аҳвол- 
да эканлигини унинг ўзига ҳаққоний кўрсата олган. 
Мана, сенинг аҳволинг, деган! Романтика -  ўз йўли- 
га. Лекин романда фожеа тасвирланган. Шунинг учун 
ҳам роман қизиқиш билан ўқилади, одамнинг руҳий 
оламига, нозик ҳис-туйғуларига таъсир қилади...

-Биз ёзувчининг ҳаётга муносабати ҳақида 
кўп гапирамиз. Мунаққиднинг ҳаётга муносаба- 
ти қандай бўлади?

-Бу қизиқ масапа. Баъзилар, менингча, мунақ- 
қид, адабиётшунос кабинет одами, деб ўйлайди. 
Аслида ёзувчи нимани кўрса, танқидчи ҳам шуни 
кўриши керак. Ҳаётимда республикамизда мен 
кўрмаган жой қолмаган бўлса керак. Шу, Абдулла 
Қаҳҳор билан юриб, бутун Фарғона водийсини ай- 
ланганмиз, Самарқанд томонларни кезганмиз. Аб- 
дулла Қаҳҳорнинг кўзи нимага тушса, менинг кўзим 
ҳам шунга тушган. Афсус, Ойбек кўп юролмас эди. 
Лекин ҳаёт ҳақида кўп фикрлашганмиз, қийинчилик 
билан бўлса ҳам. Мана, Одил Ёқубов, Пиримқул Қо-

қилиниб қолди. Ўқиб, ниҳоятда ҳайратландим. «На- 
воий» романининг композицияси»ни четга суриб 
қўйиб, китобни биринчи марта ўқишимдаёқ ишга 
киришдим. Иннайкейин, бу ўринда қўшиб кетади- 
ган бир нарса бор.

Мен асарларни таҳлил қилсам, аввал «схема»- 
сини олиб чиқаман. Қаерда нима бор: қаерда пей- 
заж, қаерда диалог, қаерда монолог бор ва ҳоказо. 
Шуларнингҳаммасини, саҳифаларини кўрсатиб, схе- 
мага оламан. Булар архивимда сақланганми, йўқми
-  билмайман. Кейин китобнинг ўзига кўп қараб ўтир- 
майман. Ҳалиги схемадан топаман-да, зарур саҳи- 
фани очаман. Шундан сўнг ёзишга ўтираман.

“Абдулла Қодирийнинг тасвирлаш санъати»ни 
бир ярим-икки ойда, бир зарб билан ёздим. «Ўтган 
кунлар» 1958 йили чиқци. Мен ҳам китобимни ўша 
йили ёзиб тугатдим. Бироқ, бирор нашриётга олиб 
боришга ошиқмадим. Билардимки, асарни ўша вақт 
да ҳеч қайси нашриёт босмайди. Чунки Қодирий 
ҳақидаги ҳар хил гап-сўзлар ҳали тинмаган, фикр- 
ларда бир тўхтамга келинмаган эди.

Китобни кафедрада муҳокама қилдик. Муҳока- 
ма жуда яхши ўтди. Бироқ, асарни бирор нашриёт- 
га олиб бормадим. Журъатим етмади.

1961 йили Фанлар академиясига ишга ўтдим. 
Лекин уёкда ҳам ҳеч қаерга бермадим. 1965 йилга 
келибгина қани, бир уриниб кўрай-чи, деб асарни 
«Фан» нашриётига топширдим. Китоб 1966 йили бо- 
силиб чикди. Ғаффор Мўминов махсус муҳаррир 
бўлди. Биринчисини устозим Иззат акага бердим. 
Бир бўлимда ишлардик. Иззат ака ўша куни китоб- 
ни бошидан охиригача, бетма-бет -  ҳаммасини ўқиб 
чикди. Охирги бетни ёпди-да: «Шундай ёзса ҳам 
бўлар экан...», деди менга қараб. Кейин бу китоб 
анча машҳур бўлиб кетди. Ҳозир уни топиб бўлмай- 
ди.

-Менда иккитаси бор. *** —
-Менда ҳам биттаси бор... 15 босма табоқ, 20 

босма табоқли китобларим чиққан. Баъзи ўртоқлар 
шуларни айтиц|м§йди-да, «Тасвирлаш санъати»ни 
айтишади. ДемаК. бир гап бор экан-да...

-«Ҳаёт ва маҳорат»ни ҳам айтишади...
-Тўғри, «Ҳаёт ва маҳорат»ни ҳам айтишади. Ҳали 

айтувдим: университетда лекциялар ўқиганман. Ки- 
тобга ўша материаплар кирган. Адабиётнинг муҳим- 
муҳим муаммоларига бағишланган эди лекцияла- 
рим;..

-«Ўтган кунлар»ни ўқимаган ўзбек топил- 
маса керак. «Абдулла Қодирийнинг тасвирлаш 
санъати» китобингизни ўқигач, романни яна 
қайта ўқиганман. Сизнинг теран, янгича талқи- 
нингиз шунга мажбур қилган. Бунинг сабаби, 
сири нимада? Энди ўзингиз «Тасвирлаш санъа- 
ти»га четдан туриб, бегона одам сифатида баҳо 
бериб кўринг-чи?

-Сири шундаки, менингча-да, эҳтимол, хато 
қиларман: «Ўтган кунлар»ни илгарилари -  30-йил- 
лари ҳамма билган, қизиқиб ўқишган, ўқитиб тинг- 
лашган. Ҳатто ёд билганлар. Ўзбек адабиётининг бу
-  энг яхши асарларидан бири ҳозир ҳам севиб 
ўқилади, келажакда ҳам ўқилади. Мен шу асарнинг 
бадиий қимматини очиб берадиган жихэтларини топ- 
дим, шекилли. «Ўтган кунлар» қайси йўллар билан 
яратилган, унда қандай усуллар ишлатилган, ёзув- 
чи зарур сўзларни, чалғимасдан, қандай топган, 
ўринли эпизодларни қандай тасвирлаган, қиёслар 
келтирган. Масалан, оддий косиб Уста Алимнинг 
ҳаётини Отабекнинг ҳаёти билан қиёслаганини 
эсланг. Ёзувчининг қаҳрамонлар психологиясига 
чуқур кириб борганлиги, Отабек, Кумуш ички дунё- 
сининг теран тадқиқи, қаҳрамонлар такдиридаги 
таранг драматизм... -  шуларни улуғ санъаткор қан- 
дай кўрсатиб берган, бунга қандай эришган? Тадқи- 
қотда шуларни очолдим, шекилли. Натижада китоб 
ўқиладиган бўлди. «Тасвирлаш санъати» адабиёт мух- 
лисларига бадиий асар сирларини тушунишда бир 
қўлланма бўлиб қолди...

-Китобингизнинг машҳур бўлиб кетиши сир- 
ларидан яна бири -  унда романда тасвирлан- 
ган даврдаги ижтимоий ҳаёт, ўша замон одам- 
ларининг орзу-интилишлари, миллат психоло- 
гияси, халқ қай тариқа миллат сифатида шакл- 
ланаётгани, унинг фазилатларию нуқсонлари, 
умуман, халқнинг миллий руҳи ва онги даража- 
сини Абдулла Қодирий қандай тасвирлаб бер- 
ганини теран тадқиқ этганингизда бўлса керак. 
Ёзувчи «Утган кунлар»ни ўзбек халқига унинг 
ўзига ўзлигини англатиш учун ёзган шекилли- 
да . Қодирийга бағишланган бир китобингиз 
номини Сиз ҳам бежиз «Ўзбекнинг ўзлиги» деб 
атамагансиз-ку? Адиб романини ўзбекнинг 
кўзини очиш, ўзбекнинг миллат сифатида бо- 
шқа миллатлардан ҳеч кам жойи йўқлигини 
кўрсатиш учун ёзгани шубҳасиз. Сиз Абдулла 
Қодирий санъатининг жон жойларини топиб, 
адиб асарини адабиётшунос олим қалами би- 
лан қайта яратиб бергансиз. Шу ҳақда гапир- 
сангиз...

Яхши, Қизиқ бир гап ҳам бор. Қодирий «халқ» 
двг ан сўзни ишлатанермайди, «миллат» деган сўзии 
ишлатади, Ўэбвк халқини миллат сифатида, унинг 
ҳаогда, шу дуиёда ўрни қандай шуни аниқ тасаи- 
нур қилган, шекилли-да. Адибнинг кўз ўнгида мил- 
латнинг тақдири, қисмати турган. Ундаи кейии, 
«Ўтган куилар»ни кўпроқ романтик асар, дейиша 
ди. Моиинг ча, у романтик асар эмас, фожеавий асар. 
Романда миллатиинг савияси, миллатнииг камчилик- 
лари асосий масала; миллатнинг камолотга втиш- 
маган жиҳатларини кўрсатиш асосий муддао. Асар- 
ни ўқиган одам ўзининг аҳволини, ўзииииг туриш* 
турмуши қандайлигини, миллатнинг аҳволиии 
кўзгуда кўргаидек кўриб туради, Масалан, Чехон

дировлар билан, шундай пайтлар бўлганки, қуёш- 
нинг чиқишини кўрамиз деб қаёқларгадир, Қозоғ- 
истонгами ёки бошқа бир жойлардаги тепаликлар- 
гами ярим оқшомда чиқиб кетганмиз. Ўша пайтла- 
ри дўстларим билан кўп фикрлашганмиз, тортиш- 
ганмиз, баҳслашганмиз. Бирга сафарларда бўлган- 
миз, ўзини қаҳрамонман, деб ҳисоблаган одамлар 
билан учрашганмиз. Бу -  ҳаётнинг бир ўлчови. Шу 
ўлчовга қараб, шу ҳаётга қараб асарларнинг қимма- 
тини белгилаганмиз.

-Мана, Мустақилликка зришганимизга ҳам 
ўн йилдан ошди. Адабиётшунослик, танқидчи- 
лик олдидаги кўп тўсиқлар олиб ташланди, эр- 
кин ижодий фикрлаш имконияти туғилди. Шун- 
дай шароитда мунаққиднинг, адабиётшунос- 
нинг вазифалари қандай бўлиши керак, деб  
ўйлайсиз?

-Бу саволни эшитиб туриб, айтардимки, афсус, 
сал вақтлироқ туғилган эканман.
Агар кейинроқ туғилганиЦца, ав- 
вал қилган меҳнатларимни ҳозир 
қилсам, эҳтимол, кўпроқ жойига 
тушган бўлармиди! Мустақиллик 
адабиётшунослик ва танқидчиликка 
катта йўл очиб берди. Қадриятлар, 
тарих қайта тикланди. Бу -  жуда 
катта гап. Ҳаммасини кўрганмиз- 
да: Абдулла Қодирийларни ўқиш ман этилган давр- 
ларни ҳам, Ойбекнинг «Навоий» романи қаттиқ та- 
нқид остига олинган йилларни ҳам, Шайхзода, Шуҳ- 
рат, Шукрулло, Саид Аҳмадларнинг бошига тушган 
оғир кунларни ҳам... Ҳозир эса бутунлай бошқа за- 
мон. Сенинг эсингда борми-йўқми, билмадим, мен: 
«Янги ўзбек адабиётининг асосчиси Абдулла Қоди- 
рий», деб юрардим. Мана, шу кунлар келди-да... 
Ҳозир аввал ёзган асарларимни бошқачароқ ёзган 
бўлардим. Бироқ, ўйлайманки, бадиий асарни таҳ- 
лил қилиш жиҳатидан менинг китоб ва мақолаларим 
ҳар қандай шароитда ҳам ўз қимматини йўқотмаса 
керак. Булардан замона зайли билан ёзилган баъ- 
зи рисола ва мақолалар истисно, албатта...

Бир воқеани эслайман. Эдвард Оллворт дегаи 
олим бор Америкада. Адабиёт газетамизда суҳбат- 
лашганмиз. Ўзинг ҳам бор эдинг, шекилли...

-Мен суҳбатни ёзиб олиб, чиқарувдим...
-Ўша суҳбатнинг охирида олимдан ўзбек халқи- 

га қандай истагингиз бор, деб сўраганимизда, ай- 
тувди: «Ўзбекистонга мустақиллик тилайман!» (Ху- 
дога минг қатла шукурки, шу суҳбатдан кўп ўтмай 
Президентимиз Ислом Каримов республикамизни 
мустақил, деб эълон қилди.) Бу тилакдан ҳайратлан- 
мадик. Қўшилдик. Лекин Мустақиллик қўлга кирган- 
дан кейин ўша одамнинг тилаги ўша пайтда ниҳоят- 
да зарур гап бўлганини тушундик.

Яна бир гапим бор: шу одам узокда, океаннинг 
ортида туриб ўзбек адабиётига катта хизмат қилди. 
Чўлпон, Фитрат асарларини, Ҳамзанинг илк асарла- 
рини шу одам нашр эттирди, улар ҳақида илмий 
фикрлар билдирди. Олимнинг адабиётимиз, халқи- 
миз тўғрисидаги асарлари Чўлпонлар, Фитратлар 
ижодини, жадидизм бошқа вакиллари ҳаётини, ижо- 
дини дунё аҳлига маълум қилиб турди. Ўзбек мада- 
нияти XX асрда ҳам ривожланишдан тўхтамагани, 
унинг виждонли вакиллари зулмга, янги истибдодга 
қарши курашишдан қайтмаганидан огоҳ этди. Биз 
шундай холис одамларнинг қадрига етишимиз ке- 
рак. Бир вақтлар, замона зайли билан, Оллворт син- 
гари хорижлик олимларни танқид қилган мақола- 
лар ёздик. Биз ҳам шунга қўшилдик. Лекин, ҳозир 
маълум бўлаётирки, Оллворт ва бошқа кўпгина олим- 
лар адабиётимизга, умуман, маданиятимизга катта 
хизмат кўрсатган эканлар. Энди, кеч бўлса-да, йўл 
қўйган ўша хатоларимизни тан олиб, уларнинг ҳур- 
матларини ўрнига қўйишимиз зарур...

Хўш, ҳозирги адабиётшунослик, танқидчилик- 
нииг савияси қай даражада? Бу ҳам муҳим масала. 
Республикамизда анчагина кучлар бор. Фан иомзод- 
лари, фан докторлари ҳар қачонгидаи кўп. Лекин 
шунга нисбатаи яратилаётгаи илмий асарлариинг са- 
вияси қаноатланарли эмас. Тўғри, дарсликлар қай- 
та ёзилди. Дарсликларнинг қайта ёзилиши, адабий 
асарларнинг қайта сараланиши ўқувчилар талабига 
жавоб берадиган, улар саводининг ошиши, бадиий 
дидининг ўсишига ёрдам берадиган асарларнинг тан- 
лангани, бу -  яхши омил, яхши аломат. Мен бу жи- 
ҳатдан, яратилган дарсликлар, хрестоматияларии 
қўллаб-қувватлаймаи. Албатта, бу борада ҳам торти- 
шувлар кўп бўлди. Дарсликка мен кирмай қолдим, 
анови кирди, двган гап-сўзлар бўлди, Бу табиий 
ҳол. Лекин замои талабларини ҳисобга олиб яра 
тилган дарсликлар бизнинг ютуғимиз.

Танқидчиликда, адабиётшуносликда иккита йўл 
бор: бадиий заиф, яроқсиз асарларнинг йўлини 
тўсиш; иккинчиси, яхши асарларни рағбатлантИ" 
риш. Ҳозир етук асарларнинг рағбатлантирилаётга- 
ни яхши. Улар дарсликларга киритилаогир, улар 
ҳақида диссертациялар ёзилаотир. Асарлар тоҳли- 
ли ҳам баъзан ёмон эмас. Ҳамма таҳлилий ишлар- 
дан бохабар бўлмасам ҳам, радиодан борилаётган 
адабиётшунослик на таиқидчиликка доир эшитти 
ришларни доимо тинглаб бораман. Масалаи, мен 
Қозоқбой Йўлдошев билан Адҳамбек Алимбековиинг 
радиодаги суҳбатларидан иккитасини Турсуи Али- 
нинг швърлари билан Пиримқул Қодировнинг янги 
романи ҳақидаги суҳбатларини тингладим Суҳбат- 
ларда асарлар моҳияти очиб борилди, матн профас- 
сиоиал таҳлил қилинди. Бу жуда яхши. Аммо ўрта 
миёна, заиф асарларнинг, китобхонга манфаати йўқ 
асарларнинг урчиб квтишига бопарво қараб ўтириш 
адабиётга катта зарар келтиради. Бу китобхоннинг 
бадиий дидини, эстетик дидини бузиитга олиб ке- 
лади.м Бадиий саёз асарларнинг кўпайиб кетиши

сабабларидан бири -  адабиётшунослик, танқидчи- 
лик бироз фаол эмас.

Ундан ташқари, масаланинг моддий томони -  
қалам ҳақи масаласи ҳам бор...

-Мана, бугун саксон беш ёш томон қадам 
қўймоқдасиз. Шунча умр кўриб ҳаёт йўлингиз- 
да қанчадан-қанча яхши-ёмон одамларни учрат- 
гансиз, кўп машаққатларни бошингиздан ўтказ- 
гансиз. Кимлардир Сизга ёрдам  берган, 
қўллаб-қувватлаган. Шулар ҳақида нима дей- 
сиз?

-Ҳаёт қизиқ! Шахсан мен устоз танламадим. 
Ҳаётнинг ўзи яхши устозларга дуч қилди. Ойбек, 
Абдулла Қаҳҳор, Иззат Султон -  менинг асл устоз- 
ларим. Улар билан ҳамнафас бўлганман. Ҳар қадам, 
ҳар лаҳзада улардан кўп нарсаларни ўрганганман. 
Россия Фанлар академиясининг аъзолари -  Михаил 
Храпченко, Василий Новиков, Георгий Ломидзе илм 
сирларини англашда менга беминнат ёрдам бер- 
ганлар, қўллаб-қувватлаганлар. Улардан умрбод мин- 
натдорман.

-Албатта, адабиётга ёлғиз кириб келмаган- 
сиз. Шу маънода тенгдошларингиз ҳақидаги 
фикрларингизни ўртоқлашсангиз. ..

-« ё л ғ и з  отнинг чанги чиқмас» деган халқ мақо-
ли бор. Адабиётга бир ўзим кириб 
келдим, деган билан ҳеч ким ишон* 
маса керак. Мен бу ғаройиб олам- 
га ижодга чанқоқ, халқига садоқат- 
ли бир гуруҳ истеъдодлар билан 
бирга кириб келганман. Булар -  
Одил Ёқубов, Пиримқул ҚодирОВ, 
Озод И^мрафиддинов. Улар билан 
адоқсиз суҳбатлар, фикр алмашув- 

лар менинг билимимга билим қўшган. Қизиғи шун- 
даки, улар мендан 7-8 ёш кичик бўлсалар ҳам, ада- 
биётга бир вақтда кириб келганимиз важидан, ис- 
мимни айтиб мурожаат қиладилар. Бу менга ғайри- 
табиий туюлмайди ҳам...

-Бугунги кунда ўзингиз ҳам адабиётимиз- 
нинг оқсоқолларидан бири бўлиб қолдингиз. 
Кўпдан-кўп шогирдларга устозлик қилдингиз...

-Шогирдлар-ку, худога шукур, сон-саноқсиз. Бу 
жиҳатдан муайян муддат университетда дарс берга- 
нимнпнг ўрни бор. Домлалик қилиб, ҳеч кимдан 
илмймни аямадим. Толиби илмлар билан вақтим- 
нинг бир лаҳзасини ҳам бекорчи гап ёки латифа 
сўзлаб беҳуда ўтказмадим. Бундай ишга уқувим ҳам 
йўқ. Тўғри, нотиқлик қобилиятим заиф, Бежамсиз, 
оддий айтилган илмий хулосалар менинг атрофимга 
илм ва ижодга қизиқувчи ёшларни чорлайверди. 
Бироқ шуни қўшиб қўймоқчиманки, Хоразмда шун- 
дай мақол бор: «Туя қариса, кўшагига (боласига) эр- 
гашади». Мен бир вақтлари шогирдларим деб ата- 
ган ёшлар бугун адабиётимизнинг устунлари. Булар— 
Абдулла Орипов, Эркин Воҳидов, Шукур Холмирза- 
ев, Ўткир Ҳошимов, Омон Мухтор. Илмда, адабий 
танқидчиликда Бахтиёр Назаров, Норбой Худойбер- 
ганов, Иброҳим Ғафуров, Бегали Қосимов, Абдуға- 
фур Расулов, Пирмат Шермуҳамедов, Ботир Норбо- 
ев, Сувон Мелиев, Тилаб Маҳмудов, Михли Сафар- 
ов, Каримбой Қуронбоев. Буларнинг кўпчилиги со- 
ҳамизнинг бамисоли норлари', уларга эргашишни 
ўзимга номус билмайман. Мен уларга дуогўй ва ти- 
лакдошман.

-Қ а р и й б  э л л и к  й и л д а н  б е р и  қа л а м  те б ра - 
т а с и з .И ж о д  б и л а н , ил м  б и л а н  ш у гу л л а н а с и з . 
Ш унча  у з о қ  д а в р  ичида  барча и ш и н ги з  б и р  м а- 
ром д а , с и л л и қке та в е р м а га н д и р . К и м л а р  билан- 
д и р  м ун о за р а га  к и р и ш га н с и з , э қ т и м о л , кур а - 
ш и ш га  ҳам  тў ғр и  ке л га н д и р . Ш у ҳа кд а  а й та д и - 
ган  га п л а р и н ги з ...

-Илм кишиси баҳс-мунозараларсиз камол топ- 
маслиги маълум. Мен ижодга, илмга кириб келга- 
нимнинг дастлабки кунларидаи ҳозиргача баҳс-му- 
иозаралар ичида ўсиб-улғайдим. Баҳсга киришгаи 
ҳамкасабаларим ҳам мансаб, мавқе жиҳатидан анов- 
маиов одамлардан эмас. Илм ғилдирагиии мен ай- 
лантираяпмаи, деб билганлардан улар. Афсуски, улар 
битта-иккита ҳам эмас. Якдилликда улариинг теиги 
йўқ. Курашишда, йўл-йўриқ таилашда ҳам улар би- 
иойидек. Бииобарин, бундайлардан ғолиб келиш 
учун тинимсиз ўқиш-излаииш, қатгиқ мутолаа қилиш, 
илмда яиги йўллар ахтариш, теран фикрлар айта 
олиш қудратига эга бўлмоқ керак. Бу томондан ҳам 
менга омад кулиб бокди: улар билан баҳс-муноза* 
раларда чиникдим, суҳбатимизда тилга олингаи 
ютуқларга эришдим. Тўғри, тенгсиз тортишув-оли- 
шувларда мағлубият аламини тортган пайтларим ҳам 
бўлди.,.

Бироқ, Яратгаииинг кароматига қаранг: у хоҳла- 
са, одамиииг жони тошдан ҳам қаттиқ бўлар экаи, 
шекилли. Иккинчи жаҳон уруши жаигларида икки 
марта снайпер ўқидан оғир ярадор бўлганмаи. Аммо 
жон қинидан чиқиб кетмаган! Адабий танқидчилик 
на адабиётшуиосликда ҳам Эгам уз марҳаматидан бе- 
насиб агмади. Оллоҳга минг қатла шукурлар бўлсин- 
ки, елкам ерга тегмади!

-  Энди келажак режаларингиз тўғрисида 
икки оғиз айтсангиз-да, ушбу суҳбагимизни 
якунласак.

Яхши. Айни кунлари «Элим деб, юртим деб...» 
номли рисоламни гўлдириб, китоб ҳолида нашр 
этишни ният қилганмаи. Китобда Президентимиз 
Ислом Каримовиинг қадриятларимиани қайта тик- 
лаш йўлидаги саъй-ҳаракатларини умумлаштириш 
кўзда тутилган.

«Хоразм мўъжизаси» иомли китобим ҳам ниҳоя 
сига отай деб қолди Унда хоразмликларнииг мам 
лакатимиз маданиятига қўшган салмоқли ҳиссаси
ҳақида гап кетади.

Яратган умр берса, Қаҳрамон шоиримиэ Абдул- 
ла Оригшв ҳаёти ва ижоди ҳақида йирикроқ, му- 
каммалроқ монографияни тугатиш орзуйим ҳам бор. 
Бу монографиянинг аирим қисмлари босилган, ай* 
рим қисмлари чоп этши учун тайёрланмокда,

Бошқа рвжалар ҳам бор. Улар ҳозирча сир бўла 
қолсин...

С уқб а тд о ш : М а хм уд  САЬДИЙ

ва Ғарб олимлари томонидан 
мунтазам равишда тадқиқ этиб 
келинмоқда. Хусусан, «Бобур- 
нома» бу жиқатдан ўзига хос 
тарихий анъанага эга. Асар XIX 
асрнинг иккинчи ярмидан бош- 
лаб дунёнинг турли мамлакат- 
ларида бир неча маротаба нашр 
қилинган. Фақат 1993—1995 
йиллар мобайнидагина «Бобур- 
нома»нинг икки нашри амалга 
ошди. Биринчиси америкалик 
олим У.Тэкстон томонидан 
1993 йили чоп этилган бўлса, 
иккинчиси таниқли япон оли- 
ми Эйжи Мано тайёрлаган тўрт 
туркий қўлёзма ва бир форсий 
таржима асосидаги танқидий 
матндир. Япон олимининг ил- 
мий изохлар ва шархлари кел- 
тирилган китоби ҳозирги кун- 
да «Бобурнома»нинг энг қим- 
матли нашри ҳисобланади. 
Ёдгорлик матни араб алифбо- 
сида бўлиб, «Бобурнома»нинг 
Ҳайдаробод нусхаси асос си-

фатида олинган. Ушбу нусха 
(тахминан 1700-йиллари кўчи- 
рилган) нисбатан тўлиқ, қади- 
мий ҳисобланади.

Биз Эйжи Мано нашрига 
россиялик шарқшунос Турсун 
Султонов томонидан ёзилган 
тақризда («Восток” журнали, 
1996, 5-сон) Бобур куллиёти- 
нинг Эронда сақланаётган қади- 
мий нусхаси ҳақидаги маълу- 
мотга дуч келдик. Олим ушбу 
нодир қўлёзма хусусидаги илк 
маълумотни 1960 йили Туркия 
нашрларининг бирида машҳур 
шарқшунос Закий Валидий 
Тўғон ёзганлигини айтади. 
1977 йили эса Эронда Салта- 
нат кутубхонаси қўлёзмалари- 
нинг навбатдаги каталоги чоп 
этилди (“Феҳристи тарих, са- 
фарнома, саёҳатнома, рўзнома 
ва жўғрофияйи хатти Китобхо- 
наи салтанати». Таълифи Бад- 
ри Отабой. Теҳрон, 1397). 
Шарқшунос Т.Султонов ушбу 
каталогга асосланиб қўлёзмага

доир муҳим маълумотларни 
тўлиқ келтиради.

Каталогнинг 460—463-са- 
ҳифаларидан Бобур куллиёти- 
нинг (2249-сақланиш рақами) 
тавсифи ўрин олган. Тавсифга 
кўра, қўлёзма 1036 саҳифадан

Бу нодир қўлёзма Мирзо 
Бобурнинг бошқа асарлари 
жам бўлгани билан ҳам қим- 
матлидир. Шарқшунос Т.Сул- 
тонов 1985 йили собиқ итти- 
фоқ Шарқшунослик институти 
ҳозирги Санкт-Петербург 

•  •

БОБУР КУЛЛИЕТИНИНГ 
ТЕХР0Н НУСХАСИ

иборат ва 1528 (ҳижрий 935) 
йили кўчирилган. Бироқ 
қўлёзманинг қаерда кўчирилга- 
ни ва котиби номаълум. Асар 
матни қора сиёҳда ёзилган, 
Ҳаракатлар (зеру забар) қўйил- 
ган ва туркий матндан сўнг 
унинг тагидан қизил сиёҳда 
сўзма-сўз форсий таржимаси 
берилган, ҳошияда эса тушу- 
нилиши қийин айрим сўзлар 
и з о ҳ и 
бор.

бўлимининг йиллик илмий 
ҳисоботида қўлёзма ҳақида ки- 
чик мақола эълон қилган эди. 
Бироқ, ушбу мақола ва юқори- 
даги ахборот, каталогнинг 
бобуршунос олимлар эътибо- 
ридан четда қолгани ажабла- 
нарли ҳолдир. Бунинг исботи 
сифатида «Бобурнома»нинг 
юқоридаги сўнгги икки на- 
шрини айтиш мумкин. Шу

Ў Р и н д а 
яна бир

Туркшуносликда катта бир қалқинма—-кўта- 
рилиш юз берди: Мўғулистондаги қадимги 
турк салтанатлари давридан қолган бебаҳо 
тарихий-археологик ёдгорликлар албоми 
(Мод'оН81ап*с1ак} Тигк АпШаг! Рго)е81 А1Ьити /  
А1Ьит 1ог 1Ие рго|ес! оп ТигМзН топитеп !з  1П 
МопдоНа, Апкага, 2001) нашр э т и л д и . Асар турк 
ва инглиз тилларида. Китобни туркшунослар— 
У. Ф. Сартқоя, Ч. Алйилмаз, Т. Баттулга 
нашрга

Маълумки, Мўғулистон 
замини қадимда буюк сал- 
танатлар маркази, турк ма- 
даниятининг ўчоқларидан 
эди. Тарихда чуқур из қол- 
дирган турк салтанатлари 
ана шу заминда ўз такоми- 
лига етишди. 552 йили 
бир ёғи Шарқий Туркис- 
тон-у ҳозирги Қурия чега- 
раларига, иккинчи тарафи 
Қора денгизга қадар бўлган 
ҳудудда Биринчи турк хо- 
қонлиғи вужудга келди. Бу 
хоқонлиқ ўз вақтида ғоят 
гуллади. Охир-оқибат ички 
низолар, Табғач (Хитой) хо- 
қонлиғининг мунтазам ра- 
вишда олиб борган ёвуз- 
ликлари таъсирида таназ- 
зулга юз тутиб, иккига (Шар 
қий ва Ғарбий хоқонлиққа) 
бўлиниб кетди. Бўлинган- 
лари ҳам узоқ яшамади.
630 йилга келиб тамоман 
Табғач давлатига қарам 
бўлди.

682 йили аждодларимиз халқ қаҳрамони 
Элтариш бошчилигида ўз эркларини қайта 
тикладилар ва бу заминда янги бир салтанат 
— Иккинчи турк хоқонлиғи барпо этилди. Та- 
рих илмида бу икки салтанат «Кўк турк хоқон- 
лиқлари» номи билан юритилмокда. Иккинчи 
турк хоқонлиғи 744 йилга қадар яшади. 745 
йили бир ёғи Олтой, иккинчи ёғи Бойкўл- 
дан то Шарқий Туркистонгача чўзилган ўлкада 
Уйғур хоқонлиғи номини олган янги бир тур- 
кий давлат ташкил топди. Бу хоқонлиқ 840 
йилга қадар яшаб, сўнг у ҳам иккига бўлиниб 
кетди.

Кўк турк хоқонлиқлари даврида ҳам, Уй- 
ғур хоқонлиғида ҳам туркий адабиёт ва мада- 
ният ғоят гуллаб-яшнади, шаҳарсозлик, архи- 
тектура, турк миллий санъати такомил топди. 
Давлатчилик асослари ана шу тупрокда ривож- 
ланди. Туркий халқлар ўз тарихининг ўчмас 
бир зарварағини шу ўлкаларда яратдилар. 
Мўғулистондаги энг кўҳна обидалар туркий ха- 
лқларнинг ўша салтанатлари, буюк кўтарилиш- 
лар давридан қолган.

Янги нашрдан чиққан албом тарихимиз- 
нинг ўша даврларига бағишланади. Унга ки- 
ритилган ёдгорликлар сак-искиф даври, Би- 
ринчи ва Иккинчи турк ҳамда Уйғур хоқон- 
лиқлари даврига мансуб.

Мўғулистоннинг тарихий объектларида 
беш йил мобайнида Турк-мўғул халқаро ил- 
мий экспедицияси томонидан тадқиқотлар 
ўтказилди Тадқиқот жараёнида мавжуд ёдгор- 
ликлар бир бошдан ўрганилиб, уларда таъмир- 
лаш ишлари олиб борилди. Илмий объект- 
лардан ҳали фан учун маълум бўлмаган кўплаб 
материаллар топилди. Натижада илмий жум- 
боғи ечилмай турган масалаларга ойдинлик 
киритилди. Китоб айни экспедиция матери- 
алларини ўзида жамлагани билан ҳам қадр- 
лидир.

Албомдан жой олган илк обида Кул тигин 
мажмуасидир. Ёдгорлик ҳозирги Архангай ай- 
моғидаги Кошо-Цайдам воҳасида ўзининг асли 
ўрнатилган жойида турибди. Кул тигин ёдгор- 
лик мажмуи 732 йили машҳур саркарда вафо- 
тидан сўнг унинг оғаси Билга хоқон тарафидан 
тикланган эди. Мажмуадан ҳозирда улкан би- 
тигтош ва зиёратгоҳ харобалари қолган.

Битигтош уч метрдан зиёдроқ улкан мар- 
мардан ишланган бўлиб, ёзуви тошнинг тўрт 
ёғи ва қирраларида. Ёдгорликнинг уст қисми- 
га она бўрини эмаётган чақалоқ тасвири ва 
кўк турк-ашина уруғининг тамғаси ишланган. 
Бунинг рамзий маъноси бор: Кўк турк хоқон- 
лиқларида салтанатни бошқарган ашина уруғи 
ўз тарихини она бўрига боғлайди.

Кул тигин битиги икки тилли: асосий тур- 
кий матн кўк турк хатида, тошнинг шарқий юзи- 
даги матни эса хитойча. Туркий матннинг му- 
аллифи муаррих ва адиб Йўллуғ тигин, хитой- 
ча матн муаллифи эса Тан импораторининг ге- 
нерали Чанг Сангундир.

Кул тигин мақбара мажмуидан бу битигтош- 
дан ташқари унинг бўлиниб тушган парчала- 
ри, улкан тошбақа, теваракда инсон ва қўчқор 
ҳайкаллари, балбаллар, бино деворларининг 
қолдиқлари, устун ва унинг тагликлари, сопол 
парчалари ва бошқа тарихий материаллар то- 
лилган.

Ушбу мажмуа ёдгорликларидан бири ало- 
ҳида ажралиб гуради. Бу саркарда Кул тигин 
ҳайкалининг бош қисмидир. Унда саркарда те- 
ран фикрли цирғил (ўрта ёшли шахс) сифати-

да ишланган, бошида тур- 
кий бўрк. Бўркда эса мил- 
лий нақшлар билан бирга ҳумоқуш тасвири. Ҳумо 
қадим аждодларимизда юксаклик ва беғуборлик 
рамзи бўлган.

Албомдан хоқон Билга шарафига тикланган 
мажмуа материаллари-да ўрин олган. Булар ул- 
кан битигтош, унинг остидаги тошбақа, битиг- 
дан синиб тушган тош парчалари, инсон ва

қўчқор ҳайкаллари, балбал- 
лар, тўшамалар, бино ва ус- 
тун қолдиқлари, сопол пар- 
чалари... Ҳозирги кезда 
битигтош махсус бинога 
келтириб сақланмоқда. Бу 
қабр мажмуида қазилма иш- 
лари ҳам олиб борилди. 
Қазишма чоғида гўрдан ўта 
ноёб ашёлар чиққан.

Билга хоқон мажмуи 
735 йили унинг ўғли Танг- 
ри хоқон тарафидан тик- 
ланган. Қабртош битигини 
эса адиб Йўллуғ тигин ёз- 
ган. Шунинг учун ҳам унинг 
матн тузилиши билан Кул 
тигин битиги ўртасида уйғ- 
унлик бор. Тош ҳозирги 
кўринишида анча талафот 
еган. Тошдан кўчиб тушган 
ёзув парчаларидаги матн- 
ларни тугал тиклашнинг 
имкони йўқ. Лавҳ асосидан 
чиққан улкан тошбақа, те- 
варакдан топилган ҳайкал- 
лар кўк турк санъатида ҳай- 

калтарошлик алоҳида ўрин тутганидан далолат 
беради. Булар орасида, айниқса, Билга хоқон 
ва унинг хотинига қўйилган ҳайкаллар эъти- 
борга молик. Лекин икковининг ҳам боши 
учган, шундай бўлса-да, бўйиндан пастки 
қисмнинг ўзиёқ ўша давр санъати, миллий

бобуршунос олима Г.Ф.Благо- 
ванинг «Бабурнаме»: Язь1К, 
прагматика текста, стиль. К 
истории чагатайского литера- 
турного язь1ка» (РАН, Институт 
яэь1КОЗнания. М., 1994, стр. 
404) номли монографияси 
нашр қилинганлигини ҳам эс- 
латиб ўтмоқчимиз. Умуман, 
кейинги йиллари таниқли 
олимлар— А.М.Шчербак, И.В- 
.Стеблеванинг қадимги туркий 
ёзув ва адабиётига доир тадқ- 
иқотлари чоп этилди. Афсус- 
ки, кейинги йиллари маданий 
алоқаларнинг узилиши туфай- 
ли бу китобларни республи- 
камиз кутубхоналаридан то- 
пиш мушкул.

Шу ўринда бир мулоҳаза 
туғилади. Айни замонда 
ўзбек маданияти, хусусан, 
ў з б е к  ти л и  ва а д а б и ё ти га  
д а х л д о р  х о р и ж и й  т а д қ и -  
қ о т л а р н и  м у в о ф и қ л а ш т и -  
рувчи  м а р ка зга  эҳти ё ж  се - 
з и л м о қ д а .  Илмий фикр -

умумбашарий ҳодиса. Биноба- 
рин, фан ривожи учун хизмат 
қилувчи илмий- тадқиқот 
қаерда нашр этилганидан 
қатъи назар, республикамиз 
кутубхоналаридан жой олиши 
лозим!

Ўзбекистонда «Бобурно- 
ма»нинг мавжуд қўлёзмалар 
асосидаги илмий-изоҳли наш- 
ри чиққанига ҳам қирқ йилдан 
ошди. Демоқчимизки, имкон 
қадар тезроқ Теҳрон нусхаси- 
ни илмий истифодага киритиш 
керак. Унинг факсимил нусха- 
сини чоп этиш хорижий олим- 
ларга ишончли манба бўлиши 
билан бирга, матншунослик, 
тилшунослик, адабиётшунос- 
лик йўналишидаги тадқиқот- 
ларга ҳам йўл очади, деб ўйлай- 
миз.

А бдурасул  ЭШ ОНБОБОЕВ, 
Навоий ном идаги  Тил ва 

а д а б и ёт и н сти ту ти н и н г
и л м и й  хо д и м и

га мансуб ҳайкал ана шун- 
дай ёдгорликдир. Унинг 

тана қисмида кўк турк ёзувли матн битилиб, ос- 
тига кийик тасвири ва бўй (қавм) туғроси чи- 
зилган.

Кул-ич-чўр мажмуидан эса улкан битигтош, 
8 одам ҳайкали, арслон ва қўчқор ҳайкаллари, 
нақш ишланган тошлар, балбаллар ҳамда сопол 
парчалари чиққан.

Ёдгорликлар орасидан 
Хайр Тамир қояларидаги 
битиг ҳам ўрин олган. Маъ- 
лумки, Урхун ёдгорликла- 
ри комплексига кирувчи 
бошқа битиглар, асосан, 
тошларга ўйиб битилган.
Лекин Хайр Тамир битиги 
қояга сиёҳ билан ёзилган 
ягона ёдгорликдир.

Мўғулистонда сақлана- 
ётган Уйғур хоқонлиғи 
даврига мансуб обиДалар 
ҳам ўта қимматли. Булар, 
асосан, қадимги Уйғур хо- 
қонлиғининг пойтахти 
бўлмиш Қорабалғасун 
(Ўрдубалиқ, Хонбалиқ) ха- 
робаларидан топилган.
Кент харобаларидан хон 
саройининг ва турли бино- 
ларнинг қолдиқлари, мо- 
зорлар, битигтошлар, ҳай- 
каллар, тегирмон тошла- 
ри, тош, металл, сополдан 
ишланган буюмлар ва бо- 
шқа ашёлар чиққан. Қадим 
дўнгликлар остида ҳали ўрта аср шаҳарсозли- 
гининг улкан қолдиқлари ястаниб ётибди. Му-

Қосимжон СОДИҚОВ,
профессор

"

кийим-кечаклар билан боғлиқ муҳим этнографик 
маълумотларни ўзида намоён эта олади.

2001 йили бу мажмуада қазишма ишлари 
ҳам олиб борилган. Унда қабрдан кўплаб сопол 
парчалари, қўй суяклари, кумушдан ишланган 
кийик ҳайкалчаси, товоқ, кўза ва бошқа буюм- 
лар, металл ашёлар, қимматбаҳо тошлар, олтин 
тақинчоқлар ҳамда бошқа идиш-оёқлар чиққан. 
Янги албомда барисининг расмини кўрамиз.

Ноёб археологик обидалардан яна бири 
Иккинчи турк хоқонлиғи даврида яшаб ўтган 
йирик давлат арбоби, 
донишманд, кўк турк
адабиётининг машҳур 
намояндаси ва муаррих 
Тўнюқуқ хотирасига тик- 
ланган мажмуадир. Бу 
мажмуадан ҳозирда 
бир-бирига қаратиб 
ўрнатилган иккита би- 
тигтош, унинг атрофида 
бош қисми учган ҳай- 
каллар, бино устунлари 
ва нафис нақшли кат- 
та-катта тошлар қолган.

Обидалар орасида 
Биринчи турк хоқон- 
лиғи даврига мансуб 
Буғут ёдгорлиги алоҳи- 
да ажралиб туради. Ёд- 
горлик ҳозир Чечерлег 
музейида сақланмокда.
Ушбу мажмуадан катта 
бир тошбақа устига 
ўрнатилган битигтош ва 
бир неча тош бўлакла- 
ри қолган. Муҳими, 
тошнинг уст қисмига,
Кул тигин обидасидаги 
каби, бўри ва уни эма- 
ётган чақалоқ тасвири 
ишланган. Битигтош 
анча нурагани боис, унинг матнини тўла тиклаб 
бўлмайди. Аслида ушбу обида икки тилли 
бўлган. Ҳозир ўша ҳолатидан фақат сўғдча мат- 
ни сақланган, холос. Иккинчи ёзувни олимлар 
браҳма ҳарфлари билан санскрит тилида бўлган, 
деб гахмин қиладилар. Лекин айни ҳолатида 
улар тахминидаги ўша номаълум матнни ўқиш- 
нинг ҳам иложи йўқ. Бизнингча, тошнинг бу юзи- 
даги матн санскритча эмас, кўк турк хатида тур- 
кий гилда битилган бўлиши мумкин. Боиси, ёд- 
горликни туркий қавмлар ўрнатганлар ва улар- 
нинг ушбу мероси Биринчи турк хоқонлиғи дав- 
ридан қолган муҳим ёднома саналади.

Ёдгорликлар орасида ҳайкал танасига битил- 
ган битиг ҳам бор. Дундгўви аймоғининг Чўйр 
ҳудудидан топилган, тахминан, 687—692 йиллар-

ҳими шундаки, булар орасида сақ-искиф дав- 
рига мансуб бўлган ёдгорликлар ҳам бор.

Қорабалғасун битигтошлари кўк турк ёзув 
анъанасини сақлаганлиги билан ҳам қадрли. 
Ушбу битиглар монийлик амал қилган даврлар- 
да (тахминан 821 йилдан кейин) яратилган бўли- 
шига қарамай, тарихий-эпиграфик матнлар 
бўлиб, табиатига кўра Кул тигин, Билга хоқон 
битигларидаги тарихнавислик, кўк турк ёзма ада- 
биёти анъаналарини давом эттирган. Бу гуруҳ- 
га кирувчи учта битигтош маълум.

Биринчиси 1-Қора- 
балғасун ёдгорлиги номи- 
ни олган. Ушбу мангутош 
катта бир ёдгорликнинг 
бўлагидир. Тош синганли- 
ги боис унинг ёзувини 
тўла тиклашнинг имкони 
йўқ. Ёдгорликнинг тепа 
қисмига бир тасвир ишлан- 
ган. Олимлар уни икки 
аждар тасвири деб таъ- 
рифлайдилар. Лекин унга 
чуқур разм солган киши 
бу тасвирда аждарни эмас, 
балки ўлжасини еяётган 
шерни кўради. Унинг ос- 
тида эса беш сатрли тур- 
кий матн парчаси. Матн кўк 
турк хатида бўлиб, ундан 
қуйидаги сўзларни тик- 
лаш мумкин: 6у тангрика- 
н...тангрида қут булмуш  
Алп Вилга ... тангри... уй- 
гур қаған ... (Бу илоҳий ... 
тангрининг иноятига эриш- 
ган Алп Билга ... тангри ... 
уйғур хоқони).

2- Қорабалғасун ёд- 
горлигига 12 сатрли кўк 
турк ёзувли матн битилиб, 

Н Н Н Н Н Н Н ^ О Ш н и н г  бошқа юзига 
эчкиси ва бир қавм тамғаси ишланган.

3- Қорабалғасун битиги кўпдан буён олим- 
лар эътиборини ўзига тортиб келмокда. Боиси 
шундаки, ушбу ёдгорлик уч тилли: туркий, сўғдча 
ва хитойча. Ҳозирги ҳолатида тош парчаланиб, 
ёзуви бир нечта бўлакларда сақланган. Туркий 
матн кўк турк хатида. Афсуски, ёзув узуқ-юлуқ, 
ундан айрим сўзларнигина тиклаш мумкин, хо- 
лос. Биринчи тошнинг 7 -9 -  сатрларидаги ил- 
гару кун тўғсуқ..,киру кун багсиҳ...(Шарққа кун 
туғар...Жанубга кун ботар...) жумлалари Кул 
тигин битигидаги илгару кун тўгсикда бўкли 
қаганга теги.„, қуригару Твмир қапигқа теги... 
(Шарққа кун туғарда Бўкли хоқонига қадар .... 
Ғарбга Темирқопиққа қадар ... ) сатрларини эсга 
солади. Матннинг бу жиҳати унда кўк турк та-

рихнавислигининг анъаналари яхши сақлан- 
ганидан далолат беради.

Яна бир ўрнакка эътибор қаратайлик. Ик- 
кинчи тошдаги ёзувнинг тўртинчи сатрида 
МРў ҳарф бирикмаси келади. Бу ҳарфларни 
ёзув хусусиятларидан келиб чиқиб «мар» деб 
ўқиш мумкин. Моний матнларида бу атама 
«устод» маъносини англатади. Ана шу тах- 
мин чин бўлса, мазкур битиг турк-моний жа-

моаларида битилганлиги 
яна бир бор ўз тасдиғи- 
ни топади.

Ёдгорликдаги сўғдча 
ва хитойча матнлар нис- 
батан яхши сақланган. 
Муҳим жиҳати, сўғдча 
матн ёзувнинг ўзига хос 
такомил этган шаклида. 
Ҳарфларнинг кўриниши, 
бошқа сўғд ёдгорликла- 
рида учрамайдиган айрим 
янги белгилари билан 
ёзувнинг бу шакли уйғур 
хатига жуда яқин туради. 
Бу ёдгорликда сўғд хати- 
дан уйғур алифбосига 
бўлган силжишни эмас, 
аксинча, туркий ёзувнинг 
сўғдчага бўлган таъсири- 
ни кузатиш мумкин. 
Мўғулистондаги туркий 
ёдгорликлар албомида бу 
тош бўлакларидаги ёзув- 
ларнинг фотосурати ҳам 
берилган.

Уйғур хоқонлиғи дав- 
рига мансуб кўк турк ёзувли ёдгорликлардан 
яна бири Тарят битигидир. Битиг иккита тош- 
нинг тўрт ёғида. Остидаги тошбақага ҳам ёзув 
битилиб, бўй тамғаси туширилган.

Уйғур хоқонлиғининг бошқа бир обидаси 
Мўюн-чўр номи билан юритилади. У 760 йили 
тикланган. Хати 51 сатрдан иборат бўлиб, унда 
уйғур хоқони Мўюн-чўрнинг ҳаёти, уйғурлар- 
нинг кўк турклар устидан ғалабаси ва бошқа 
тарихий воқеалар акс этган. Ёдгорлик мажму- 
идан битигтош билан бирга унинг остига ўрна- 
тилган таглик, шунингдек, унга яқин бир жой- 
да қадим қўрғон харобаси ҳам қолган.

Архангай аймоғидаги Шивеет Улаан деган 
жойдан топилган обидалар қадимги турк сан- 
гтарошлигининг ҳали биз билмаган ва шу кезга 
дайин тасаввур этиб ҳам кўрмаган қирралари- 
ни очади. Уйғур хоқонлиғи даврига мансуб 
ушбу археологик топилмалар қўрғон ва унинг 
атрофидан чиққан обидалардан иборат. Булар 
орасида инсон ва арслон, қўчқор, қўзи, товуш- 
қон ҳайкаллари ҳам мавжуд.

Тўв аймоғидаги Бўғдхон тоғи этагига 1733 
йили қурилган Манзшир ибодатхонасининг ён- 
гинасида Кўк турк ва Уйғур хоқонлиқлари дав- 
ридан қолган ёдгорликлар сақланмоқда. 
Ҳозирги пайтда ушбу ибодатхона қолдиқла- 
ри, шунингдек, унинг рўпарасида бино устун- 
лари, устун асослари, одам ҳайкаллари, бал- 
баллар, арслон, қўчқор ҳайкаллари, уст қис- 
мига нақшлар, ёнларига тоғ эчкиси, бўй там- 
ғалари ишланган тошбақа, тегирмон тошла- 
ри ва бошқа ашёлар топилган.

Албомдан ҳали илмий адабиётларда қайд 
этиб улгурилмаган обидалар ҳам ўрин олган. 
Улар кўк турк ва уйғур даврларига мансуб мо- 
зорлардир. Мозорлардан турли нақшлар би- 
лан безатилган тошлар, инсон ва қўчқор ҳай- 
каллари, балбаллар чиққан.

Айрим мозорларда қазишма ишлари 
ҳам олиб борилган. Қазишма чоғида улар- 
нинг биридан олтин товоқ ва қошиқ чиқ- 
қан.

Кўк турк хоқонлиқлари даврида яратилган 
маданий анъаналар, шаҳарсозлик ва архитек- 
тура, ҳайкалтарошлик, санъат, ёзув мадания- 
ти соҳасида тўпланган тажрибалар Уйғур хо- 
қонлиғи даврида ҳам давом этди. Бироқ Кўк 
турк даврида туркларда кўк тангри инончи 
амал қилган бўлса, Уйғур хоқонлиғи даврида 
буддийлик, монийлик кенг ёйилди. Бу тари- 
хий жараён туркларнинг маданияти, санъати, 
адабиёти, архитектура, шаҳарсозлик мадани- 
ятига ҳам таъсир этди. Натижада ҳар икки хо- 
қонлиқ даврида яратилган обидалар ўртасида 
фарқли жиҳатларни кузатиш мумкин. Албом- 
даги расмларни кўрган киши бунга амин 
бўлади.

Китоб якунида (бу ўринда тарихий анъана- 
ларнинг ҳозирги ҳолатини таққослаш мақса- 
дида бўлса керак) бу ўлкаларда яшаётган тур- 
кий халқларнинг ҳозирги санъат намуналари- 
дан ҳам ўрнаклар берилган.

Умуман, Мўғулистондаги қадимги салта- 
натлар давридан қолган, туркий халқларнинг 
фахру камоли бўлмиш тарихий-археологик 
ёдгорликлар албомининг нашр этилганлиги- 
ни туркшуносликнинг катта ютуғи сифатида 
баҳолаш мумкин. Ушбу албом туркий халқ- 
лар тарихи, қадимги хоқонлиқлар даври 
санъати, архитектураси, эпиграфикаси, этног- 
рафияси, шаҳарсозлик маданияти бўйича 
кўплаб илмий тадқиқотлар учун манба бўлу- 
ви тайин.

Дунё
кенг..

ХИЗМАТЛАРИ БЕМИННАТ
А м е р и ка д а ги  м а р о си м  хи зм а ти  б ю - 

роси яқинда янги ғаройиб хизм ат такли- 
фи билан ч и кд и . Т а кл и ф ни н г м а зм ун и - 
д а н  аён б ўл и ш и ча , бу х и зм а т  б ю р о си , 
м а р хум н и н г яқинлари  и с та к  б и л д и р и ш - 
са , ун и н г хо ки н и  м уқо б и л  та р зд а  даф н 
этиш ни  ў з  зи м м ал а ри га  олиш арм иш .

Махсус капсула (ғилоф)га жойланган 
марҳумнинг хоки сунъий ер йўлдош ёрда- 
мида коинотга чиқариб юборилиши ёки 
Ойга олиб чиқиб «дафн этилиши» мумкин 
экан. Бироқ бундай «фазовий» дафн маро- 
сими хийлагина харажатни талаб этаркан. 
Ҳозирча бу муқобил маросим азадорларга 
накд 12,5 минг долларга тушиши мумкин. 
Бироқ Америкадай мамлакатда бундай «бе- 
миннат хизмат»га иштиёқи борлар топилиб 
қолишига шубҳа қилмаса ҳам бўлади.

Айни пайтда «фазогир тобуткаш»ларнинг 
рақобатчилари ҳам пайдо бўлишган. Худди 
шундай хизмат бюроларидан яна бири уч 
минг долларга марҳумнинг хокини ранг-ба- 
ранг товланувчи мушакларга қўшиб осмон- 
га ҳаволатишни таклиф этган. Бошқа бир 
«хизмати беминнат» шундай бюро эса марҳ- 
ум хокини бетон билан қориштириб, сув 
тубидаги чағир тошларга ўхшаш тош ясаб, 
уни океан тубига жойлаштиришни уддалаш- 
га тайёр. Бу хизмат учун саккиз юздан уч 
минг долларгача талаб этиларкан.

«МАХФИЙ 
МАТЕРИАЛЛАР» ТУГАДИ

Т о м о ш а б и н л а р  о р а с и д а  м а ш қ у р  
б ў л и б  к е т га н  «М ахф ий  м а те р и а л л а р »  
се р и а л и н и н г т ў к қ и з  й и л л и к  «саргузаш - 
ти» тугаш  араф асида.

Сериалнинг охирги -  201-серияси аме- 
рика телеэкрайида шу йилнинг 19 май куни 
намойиш этилади. Агент Скалли ролини 
ижро этган ўттиз икки ёшли актриса Жил- 
лиан Андерсон бу рол жонига тегиб кетга- 
нини эътироф этган. Ўтган йил кузида «жанг 
майдони»ни асосий қаҳрамони -  агент Мал- 
дер ролини ижро этган актёр Дэвид Духов- 
ний тарк қилди. Ҳозир қирқ икки ёшли бу 
актёр ўзининг режиссёрлик лойиҳалари 
билан машғул. Айрим маълумотларга кўра, 
Д.Духовний «XX аср Фокс» компаниясини 
судга берган. Бунга сабаб эса, актёрнинг 
даъвосича, компания сериал намойишидан 
тушган бир неча миллион долларни ижро- 
чилардан яширган.

«Махфий материаллар» сериали режис- 
сёри Крис Картернинг фикрича, охирги 
икки соатли эпизодда бутун сериалдаги 
жумбоқлар ечимини топади. Дэвид Духов- 
ний хайрлашув сериясида суратга тушишга 
розилик берган.

«ОТАЛАР ДАРСИ»
А нглиядаги  обрўли  м актабларда  бо- 

ш қа  ф анларга қўш им ча  сиф атида  «янги 
предм ет -  ёш  оталар дарси» ҳам ўқити - 
ла бош ланди.

Дарслар тугагач, ўқувчилар кўчада тўп 
тепиб ёки уйда олди-қочди ваҳима филм- 
ларни кўриб вақт ўтказиш ўрнига, чақалоққа 
қараш, юпатиш, овқатлантириш «илми»ни 
машқ қилишади. Улар бу тажрибаларни 
электрон қўғирчоқ-чақалоқлар билан шуғул- 
ланиб орттиришади. Қўғирчоқлар йиғлаш, 
инжиқлик қилиш, ҳатто «ота»сининг кийим- 
кечагини «ҳўллаб» қўйиши ҳам мумкин.

Шунингдек, «ёш оталар» гўдакни овқат- 
лантириш, чўмилтиришдек «қийин» ишлар- 
га ҳам қўлларини ўргатишади.

Умуман, бола тарбиясига ўғил болалар 
ўқувчилик давридан одатлантирилса, улар 
қурадиган оиланинг мустаҳкамлиги ортади, 
дейишади англиялик педагоглар. Болалар 
руҳшуносларининг фикрича эса, болага сўра- 
ган заҳотиёқ пул бериш ярамайди. Уйда 
фалон ишни бажарсанг ёки яхши баҳога 
ўқисанг шунга пул бераман дейиш эса энг 
ярамас одатдир. Боланинг пулни нимага 
сарфлаганини суриштириб туришдан эрин- 
манг, дейди англиялик психологлар.

Гарчи болангиз «аъло» баҳоларга ўқий 
олмаса, сиз бундан ўкинманг. Чунки унинг 
имкониятлари вақти келиб юз кўрсатса ажаб 
эмас. Буюк рус адиби А.Чехов бир синфда 
икки йилдан ўқиган. Пушкин математикадан 
нуқул «икки» баҳо олган, А.Эйнштейн бирор- 
бир фанни эплаб ўқий олмагани учун гим- 
назиядан четлатилган... Хуллас, бола боши- 
дан, деган гап ҳам нисбий.

«КАТГАСИ» УЧУН 900
ДОЛЛАР

Р ум иниядаги  Ф о кш а н  ш ахри м аъм у- 
рияти уйида ит асровчиларни «тартибга» 
чақириш  учун м ахсус қарор  чиқарди .

Эндиликда итбоқарлар тўрт оёқли 
«дўст»ларини сайрга олиб чиқишганда 
қўлларида хокандоз ва супурги кўтариб юр- 
салар ҳеч ким ажабланмайди. Шаҳар мавзе- 
ларида тозаликни сақлашга қаратилган бу 
тадбир маъмурий жазо -  анчагина миқдор- 
даги жаримани кўзда тутади. Гарчи итбо- 
қарларга ёқмаган бўлса-да, шаҳар маъмури- 
яти тозаликни сақлашга қаттиқ киришган 
кўринади. Ит асровчилар сайр чоғида «йўл 
қўйилган» ножоизликка эътиборсиз қараган- 
ликлари учун уч миллион румин лейи, яъни 
900 АҚШ доллари микдорида жарима тўлаш- 
га мажбур этиладилар. Аксарият шаҳарлик- 
лар боғ-роғлар, хиёбону йўлакларнинг тоза- 
озодалигига қаратилган бу тадбирни мам- 
нуният билан қабул қилишди.

Ўзбекистон Ёзувчилар уюшмаси ва Ада 
биёт жамғармаси уюшма аъзоси, Ўзбекистон 
халқ шоири Усмон Аэимга онаси

МЕНГЛИХОН эна ХОЛИЁР КИЗИНИИГ 
вафоти муносабати билан чуқур хэмдардлик 
изҳор этади.

МУАГСИСЛАР: ЎЗБЕКИС ТОН 
РЕСНУВЛИКАСИ МАДАНИЙТ 

И1ИЛАРИ 8А»ИРЛИГИ, 
ЎЗБЕКИСТОИ ЁЗУВЧИЛАР

УИИИМАСИ
*  *  *

НО Ш ИР: *Ш АРҚ* НАШ РИРЛ- 
МАПАА АКЦИНДОРЛИК 

КОМПАНИЖ И

Бош муҳ;
ифас

аррирнашфасини
бажарувчи

Мурод
АБДУЛЛАЕВ

Рсдакцишга кел/ан қўлёшшар таҳлил тилмаш)и па муаллиф-шрга қаитарил 
мам)и. Муа ииф шр фикри таҳрирамт нуқтаи нашридан фарқланиши мумкт

Навбатчи м уқаррир  — М акм уд  САЪДИЙ 
Сах>«фаловчи — И лқом  ЖУМАНОВ

«Ш арц» имшрмёт мвтИаа 
акциадорлик номлпиияси босмахонаги.

Мамзмян! Тошиоит шазфм, «Вуюи Турои» мўчасм, 4 1 -у *
(кюишга голшириш вақти 20.00. Босишга толитрилди — 21.00.

Гашгй Ўабекистои Роспублиииси Длнллт матбуот қўмитасидл 00024 
ракцм билаи рўйхатга олинг аи. Буюртма Г ~ 470. Қажми — 3 босма 

табоқ. Нашр кўрсаткичи 222. Ташкилотлар учуи — 223. 1 2 3 4 5 0

ЖУМА
КУНЛАРИ
ЧИҚАДИ.

СОТУВДЛ
НАРХИ
ЭРКИН

Т и р а ж и - 6 3 6 6 .


